
kalfaađo Issa Almasiihu immitiido no Бuri fuu Бatitiraada.

Dow innde Almasiihu meeđen Iisaa, ngel dewtel 
ana woodaninii e dow jilli homo fuu golloowo 
tawaađo e wondal kiбal, gollidiinde e miin e 
gendam ley gollal l’Iinjiila iwrude e Cross currents 
International Ministries.

Wurnu Gonđinal Faa Gasa wonaama ko бooyi e 
đemle keewuđe e dow juutinde golal Cross Currents 
International Ministries. Facite e kollite yogaaje no 
ngal gollal waldeere yaara yeeso.

Haala adiika 

laatanii kam moyyere mi yamira jannde ndee 
dewtere Dr. Richard A. Bennett, mandiraande 

Wurnu Gonđinal Faa Gasa. Ndee dewtere ana jokki 
e dewtere arane “Tewtu moođon Laamđo”. Fay gooto 
waawaa warde e Laamđo so wanaa e dow gonđinal 
(Ibraniinkooбe 11:6) e waawaa wuuraande Laamđo 
du so wanaa e dow gonđinal (Romankooбe 1:17). Sonii 
eđen njiđi đum laatoo hunde goongaare, gonđinal 
ana haani ko wurnoo gila e puđooje (Romankooбe 
10:17) e yaade yeeso (1 Piyer 2:1-3; Ibraninkooбe 5:12-14). 
Almasiihu Iisaa hokii ngol konngol e wiide: Wanaa 
ŋamdu tan neđo wuurdata, ko neđo wuurdata dee, haala 
fuu ka Laamđo haali (Matta 4:4). Ko yaawi du anabii 
Yeremiya wihiino: Gilaa nde kewtu-miin haala maađa 
kaa ndee mi mođiika. đii laatike seyo am e moyyere am, sabi 
miđa rondii innde maađa, o Laamđo mo hooreejo konuuji 
(Yer. 15:16).



12

Wurnu Gonđinal Faa Gasa 

E dow ko nafaa mawđo ŋamdu ruuhuuru ana 
haani ko anditeen đum, no hawriri e no jeynirii. 
Moodibo Bennett hollitii en hono ko kabaaru jeydal 
soobewal e Laamđo waawirii laatiraade e ngeđu 
meeđen. Suura jetti oo e hoore muuđum ana 
sembinii e dow majum.

E oo wakati mo бiya aadamanku đo gonđimбe 
heewuбe hewtii lootal kohe wihoowo iбe wuurande 
Laamđo tawee бe бilataake non fuu e Almasiihu e 
dow gonđinal (Galatiya 2:20), dewtere hono Wurnu 
Gonđinal Faa Gasa yo kabaaru mo dow kammu 
woodanđo homo e meeđen. Yo Laamđo duhoo golal 
ndee dewtere e dow yaade mayre yeeso.

Dr. Stephen F. Olford

Ko adii

Wurnu Gonđinal Faa Gasa yo jokko Tewtu moođon 
Laamđo, dewtere nde windumin min e gendam 

nde men бattitii yiiti mawuuri duuбi noogay e joy 
ko men ngađidi suudu ndee. E nden wakati, yo 
yeteende amen Laamđo men tewtan-noo hollitinde e 
windo, yaltiinde kaŋum e yotiinde oo kabaaru l’Injiila 
yimбe.

Yalto arano Tewtu moođon Laamđo ana foti ujunaaji 
noogay e joy dewte. Gilaa nden Laamđo selaali 
barkinde hono oo alahaali lobbo ndokitirde amen 
mo.

Handen oo, ko waarata hake miliyonji tati ngel 
dewtel fecaama e ley oo aduna ko бuri demle debbe 
e sappo e non du yimбe ina lamdanoo ko magel 
faa sane. Ko laatii seyooji amen mawđi yo taweede 
yimбe hewбe ana settoo nokuuuje đen fuu ley aduna, 
nde wonoo бe kewtii rimđal e dow jannde ndeeđoo 
dewtere.

E бatitoore ŋalaande cappanđe tatiire yiiti 
mawuuri dewgal amen, men keбii andude dambule 
udditiima e saaku l’Injiilla e ley đii duuбi keewuđi; e 
hono non du men mbaawi saakude tewtu Laamđo, 
no men mbaawiraa miilanaade ko majum ley duuбi 
sapo e welaade. Non du walanaa no men, gođum 
fuu no men mbaawirnoo hollirde ko jilli amen 
mawnoowo yaade e yetoore hetude e Baaba mo 
dow kamuuli so wanaa e yaltinde kaŋum e saakude 
Wurnu Gonđinal Faa Gasa. Nde wonoo du Laamđo 
duhanike heewuбe e bangal Tewtu moođon Laamđo 
miđa ŋaagoo mo naftoroo ngel dewtel điđaбel du 
faa đum walla yimбe heewuбe ngađooбe taaбanđe 
mun’en arandeere e Almasiihu, ko đoo en kaŋum e 
leyđeele yogaaje aduna fuu.

Ko andaa, Wurnu Gonđinal Faa Gasa wanaa joko 
dewtere Tewtu moođon Laamđo tan, min e Dorote 
miđen koolii ngel dewtel laatanto on mbaliigu 
gongaajo mawđo ko gonđinđo fuu kasindinđo 
wuurde ley jeyondiral kiбal e Almasiihu hasindini. 
Ngel windiraama e ley ŋaagunde neđo fuu jangirđo 
ngel goonga tawan e magel mbaliigu e sembinoore 
ley ngurndam muuđum gonđinal.

Wurnu Gonđinal Faa Gasa wanaa faa jangee 
saatu, saatu gootal no yaawiri e wedee noku gom. 
Sonii eđen njiđi tinaade e majum, so wanaa jangen 
ley mayre faa gasa de maren nde hono dewtel 
nafamaawel. Sabu kuđe mbiyaađe ley ngel dewtel 
sonii en njotinii mbiiđe muuđum ley ngurndam 
meeđen, en ekitoto hono kaanirđen mawninde kuđe 
yonkiiji e jeydal kiбal ley yaadirde men e Laamđo.

Yimбe heewuбe ana miila, e gonga, ko woni 
hakilantaaku e majum yo taweede eđen yewtoo e 
bangal celal. Đum goonga iđum woodi cogu e wakati 
kaa so wanaa anden du mbiđito lobbo e bangal calđi 
e sawrude ana jeydi e ko dogotoro holliti. Hono 
non du ana laatii hakilantaaku e bangal gonđiinđo 
tawee wakatiiji ana “yeewitoo”. E ko đum ndarda 
en yo hoolaare laaбunde e dokal wakati muuđum 
đowoowo en бamude wakati yeeso Laamđo, enen tan 
yeeso mako. Dum saabi e timoođe suura fuu, miđen 
ndaarda on e ley lamdi yogaaji kaanuđi laataade asol 
đowtamaaje ngurndamji moođon “e bangal kuđe 
ruuhuuje”. lamdi yogaaji ana moya laatanoo on hono 
kuđe đe kaanaa, kaa miccitođon ley mbiđitagol tergal 
to dogotoroojo, noku đo бuri fuu naawude đoo, ko 
woowi, đon tiiđalla mawđo tawetee. Yimбe heewuбe 
ana miila, e gonga, ko woni hakilantaaku e majum 
yo taweede eđen yewtoo e bangal celal. Đum goonga 
iđum woodi cogu e wakati kaa so wanaa anden du 
mbiđito lobbo e bangal calđi e sawrude ana jeydi e ko 
dogotoro holliti. Hono non du ana laatii hakilantaaku 
e bangal gonđiinđo tawee wakatiiji ana “yeewitoo”. 
E ko đum ndarda en yo hoolaare laaбunde e dokal 
wakati muuđum đowoowo en бamude wakati yeeso 
Laamđo, enen tan yeeso mako. Dum saabi e timoođe 
suura fuu, miđen ndaarda on e ley lamdi yogaaji 
kaanuđi laataade asol đowtamaaje ngurndamji 
moođon “e bangal kuđe ruuhuuje”. lamdi yogaaji 
ana moya laatanoo on hono kuđe đe kaanaa, kaa 
miccitođon ley mbiđitagol tergal to dogotoroojo, 
noku đo бuri fuu naawude đoo, ko woowi, đon 
tiiđalla mawđo tawetee!

Ko adii

Nde windanoo-mii ngel dewtel mi miccitike ko 
tiiđalla mo waaya am, đallaađo Dr. J. Edwin Orr. 
Wiinoo kam won nde kaŋum e waajotoođo gom 
nodidaa e waajotooбe gonđimбe yogaaбe. Бe fuu 
бe nodanooma e kawrital ŋaagunde e bangal leydi 
ndii. Kaa gooto e waajotooбe mo Edwin jaбaali 
haaltande en haala muuđum oo jaбanaali nodaango 
ngoo e dow wiide omo heewi golle faa iđum hađa 
mo yaade e kawrite sabu iđum бamana mo wakati 
kewđo. Jonon e ley timoođe бataakiwel mako ngel, 
mo бamii alahaali hollude omo woodi jannde lobbere 
heedande e kabaaru ŋaagunde, mo o seyirtoo e 
feccidinde e yimбe wakati fuu. Hollude omo woodi 
jannde lobere e bangal ŋaagunde nde mo weltortoo 
feccidinde, wakatiijo fuu, e ley hono đee kawrite sonii 
đum tewtiraama mo. E ley no бuri fuu lugiđinde 
e am, miđa heбii tayoral ana yaafi mbinden naa 
mbaajođen ko ŋaagunde diina duhođen no haaniri. 
E, nden ngel dewtel, mi windataa đum hono anduđo 
hunde fuu e bangal majum kaa hono neđo yolbuđo 
yiđo wiide woбe yolbuбe hoto haani heбde ŋamdu.

Gendam Dorote laatanaake kam sembinoore 
e ley binndi ndeeđoo dewtere Wurnu Gonđinal Faa 
Gasa, kaa, ko бuri đum nafaa mo tawaama omo 
sembinđina kam omo hinoo du no mi waasataa 
wakati kawrondiral am e Laamđo. Koyđe hono 
foti woni nde mi miccitaake ndee ŋaagunde C. T. 
Studd’s nde min e hoore am tawaa-min wiitaade fade 
am hawrude e Dorote. Hono ndeeđoo ŋaagunde: 
“Almasiihu sonii ađa fodani kam debbo, hono gawyal 
sumaangal ley yiite ngal hoore muuđum wojiti, mo 

laatanoo kam hono sawru waditooru kam e laawol 
kaanankaaku e huбitinde leemol ley am sonii mi 
naatii e itto koraaku wođitaade e laawol gonga 
ngol!” So wiyeede gonga đum ana laatanii kam welto 
mawđo e dow tawideede e ley dewgal e hono oo 
debbo, yo yetoore woodanoo Laamđo!

Ana fotti jooni duuбi cappanđe joy ko abba am 
mo ruuhu Mobbo. Stephen Olford đowirii kam 
e Almasiihu. Бernde am ana heewu-noo andito e 
taweede on wakati Stephen haaltanii-no ko nafaa 
jangude kille keewuđe konngol Laamđo e duhaade.

Miilooji keewuđi đi feccidan-min e mon ley ngel 
dewtel ana iwirana kam e jandeeji hooremaaji iwuđi 
ley konngol Laamđo. Gođi e maji ana iwirana kam e 
ande dewtere seninde yaltude e gollanooбe Laamđo 
suбaaбe faa gasi бe Almasiihu wađi e laawol am saabe 
neema muuđum. Fay so ana tiiđi e ley wakati jooni 
saaku ngel dewtel pamarel ngel anduđon, mi inda ko 
tawaaбe ana faaboo kam, hađtaa miđa yeta Almasiihu 
ko homo fuu e maбe.

Handen e bangal saaku ngel dewtel, miđa waawi 
min du đowtanaade mi wađa ko taalibo Pol yamiri 
бiya muuđum e ley gonđinal Timote, e nii en: e 
ko nanirđaa kam yeeso yimбe heewuбe setotooбe бee koo, 
halfinaa đum woбe tiniiбe waawuбe janginde woбe du (2 
Timote 2:2).

Fay so ngel dewtel windaama faa walla gonđimбe 
weltoraade e jeyal бatitiingal sembeewal e Almasiihu 
Iisaa, ana woodi yimбe woбe jangooбe e бe andaali 
fay hunde e seyo bangal luuti jaafaađi e tayirde belđo 
ngurndam duumiiđam. Sonii onon woni hono oo 

Ko adii

neđo, miđa ndaarda on udditon dewtere moođon 
seninde ley l’injiila Yuhana e nden on yiitan ko saabi 
oo l’Injiila ana waawi laatanaade on nafamaajo: Kaa 
đee kuđe windaama faa gonđinon Iisaa Almasiihu, бiya 
Laamđo e nden sonii on gonđinii-mo ođon kewta ngurndam 
kedotoo đam (Jean 20:31).

– R.A.B.

p 

Aadiiji maađa yaa ana welli e hunduko am,
faa бuri njumuri e hunduko.

Đum saabi miđa yiđi jamirooje 
maađa faa бuri kaŋe, faa condi kaŋe!

Jabuura 119:103, 127

Ŋaamdu ŋannde fuu

Debbo goonđinđo ŋarđuđo sane, tiniiđo e 
goon đinal: “ndaardi kam ŋannde wootere mi 

wađanna đum duhaawu yalla gondal hakkunde 
muuđum e joomiraađo ana yaha yeeso.” Ana 
laaбi gondal yimбe ana seeri бe nganaa gootum e 
heertaade joomiraađo Iisaa Almasiihu. Gondal yimбe 
tan waawaa tabitidde hakkunde mum’en.

E ley gonde hakunde бiбe aadama, gondal 
kiбungal waawaa taweede sonii aniyaaji, holititaa 
kođun woni đen kuđe kiбuđe đe kan – đen weltaade 
e muuđum heede e bangal miilooji jeyduđi.

E misaalu miin e gendam Doroote бataaki iwiranii 
miin jungo gorko goonđinđo e genndum. Бe mbihii 
miin e ley бataaki oo: “keeŋan men ngartirii iwude 
Suudu dogtoro e бingel amiin keccel Doroote. Hono 
no tokara mako oo nii; o wađii no wattee fuu faa garol 
makko laatii e ley wakkati cuбaađo. Rimeegol ngel 
бingel hawrii e wakkatii muuđum teddeefi makko 
yo kilooji 3 đum woni hake 6,5 buuđi.” Laatanike 
mineen e saaraaбe mako бee fuu seyo manwgo sanne.

BAABUWOL 1

So wiyeede goonga ana welli renten e seyo 
saaraaбe weltiiбe e wartude e cukaley mun en keccel, 
nde wonnon ngoo seyo waratta đowa mo e ley 
mangaaku mako: nden eđen seyiroo e moosal mako 
aranal, eđen miccitoroo e weltaare ‘abiiko’ arano naa 
du ‘iniiko’!

Cukaleel keccel rimiraangel e bawđe muuđum 
hiбuđe so wiyeede goonga yo kayeefi towtuđo faamu 
бiya aadamanke. Kaa, ko бuri fuu hawnaade e majum 
koo woni taweede woon rimitiiđo kesum, noon du e 
ngol rimtaagol kesol so, joomun jaбii jokkude ngol 
laawol ruuhuuwol, đowangol hede mangaaku e ley 
andal Almaasiihu.

Ana laatoo, e no haaniraa, tawee, e dimal ngal 
yaade e mangaaku kiбo suka, ngurndam jokirtaa 
laawol muuđum e no haaniri nii. Ko naawi, e 
muuđum woni ley yontere nde miin hewtii e ley 
muuđum kabaaru rimegol бiya Dorothee, miin e 
gendam am du miin kewtii kabaaru mayde surbaajo 
mo duuбi 21 fedde giđiraajo gođo. Ko boni e ley ndee 
hunde woni, oo surbaajo abada yawtaali sukaaku, 
wanaa e bangal miilo, caalđi naa du jeydal. Fay nde 
tawii saaraaбe mako nodiriimo no бatitirii Carol Joy 
đum woni (Jimol seyo), mo suka wonnoo nde mo 
maayi—đum woni suka mo duuбi 21! Baw đe mako 
e waawude haaldinde e yimбe бuri fuu famđude. Ko 
yimбe andi e bangal ngurndam mako, yo wallaa fuu 
ko đam laatii.

Hono no Carol heбaali mawnirde faa iwa e 
sukaaku muuđum arandeewol, noon gonđimбe 
heewuбe du ana way hono бe iwaali e ley sukaaku 

gonđinal: fay nde wonnoo бe бooyi e ley gonđinal, 
бeydoraagol maбe e andal Almaasiihu hedike e 
wallaa ko woni. Tawiine Joomiraađo hokkii hunde 
fuu ko heedani e bangal ŋamdu бee sukaaбe yalla so 
бe njardike бe ngattanii đum hakille, iđum waawa 
đum mawnina бe e ley gonđinal maбe ngal бe kewti 
e ngarol maбe e Almaasiihu.

Dewtere yo nduu ŋamdu Laamđooru damdan 
du en e gonđinal cukakuuru. Iwen nden e marta 
kumpaaku cukaaku ngaren e jokollaagu hiбuđo 
de caggitorđen e baalikaaku kiбo, đum saabi ana 
waajibiđini anden ko mbiiđe haalla Laamđo kaa, đum 
woni (Dewtere Seniinde). E aniya Laamđo, jannde 
đowto dewtere seniinde ana бuri diinankaaku бollo 
tan, yo đum hunde waajibiire e bangal heyđitoore 
nafoore gonđinđo mo yolbere mawnde nangui so 
tewtii ŋamdu barkooru bange Laamđo.

Eyo, haala Laamđo kaa ana waawi laataade asol 
seyo kiбo e mawđo, si tawii jangoowo oo ana ekkitoo 
andude no “ŋaamira e no waccitoroo” hono no 
ŋamdu ruuhuuru mako.

Laamđo e ley neema muuđum ana noddira e 
hunduko anabii Esaaya, yolbuбe e đomđuбe ruuhu 
warde ŋamda e muuđum:

O onon tawaaбe ana đomđi, ngaree e ndiyameeji, 
fey so tawii on ngallaa kaalisi! Ngaree, coodee e 
ŋaamee… Ko saabi ođon peesoo kaalisi e ko jeydaa 
e buuru? Ko wađi so ođon tampina ko haarantaa? 
Kettinee kam ndeno e ŋaamon ko moyyi. E on 
weltoto e ŋamduuji belđi. Foccitee noppiiji mon 

Ŋaamdu ŋannde fuu

e ngaron e am; Kettinee, e yonkiiji mon wuuran… 
(Esaaya 55:1-3).

Gonđimбe hewбe ana way hono бe andaa no 
бe kaani wađirde so бe ngurnira gonđinal maбe e 
jangirde haala Laamđo kaa; iбe miila ko yaafi woni 
“jangude” dewte haallanđe haala dewtere seniinde 
diina jangude dewtere seniinde e hoore muuđum. 
Ngel dewtel tawaangel e juuđe mon ngel fayde muun 
wanaa firtande on dewtere seniinde, kaa sembin 
đinde on e jangude nde, yalla e ley majum en nde 
firtanoo on e hoore mayre. E ko sagitotoo e majum 
du woni on kewtan ngurndam laaбu đam e tekuđam 
hakunde moođon e Baabiraađo mo dow kamuuli.

Mi tawaama e tindinaande numđoo yimбe 
tawaaбe ana fuđa jannde mun’en dewtere seniinde e 
tewtugol muuđum’en ŋamdu gonđinal:

Jangee ko paamoton e so on ngarii e ko on paamataa, 
njehee yeeso e jannde ndee. No yaawiri, on kewtan 
kuđe paminiiđe. E hono non ko tawađon ođon paama 
seeđa koo wallaan on faamude ko on faamaali e 
wellaade koo.

Tama ođon paama ko mbiimin on koo? Đum 
woni on kaanaa selde e tinaare!

Nokuuje aduna kewđe, đum woni ley cuuđiiji 
ekolŋaaji mawđi, kaŋum e đo kawree wađta naa đo 
dewte martee, yimбe ina haбtoo faamude e martaade 
ande đe nganaa ko woodani so wanaa wuurnude 
hakilaaji. Si en ndaartike dewtere seniinde hono 
no maбe nii, đum woni hono dewtel diina tan, 

ko kewte ten e majum woni ŋamdu woodanan 
hakilaaji meeđen tan. Tawiine dewtere ana wongina 
en e wiide: “Andal ana ugina hawtaare, kaa jilli ana 
sembinđina” (1 Korintunkooбe 8:1).

Ayo, so wanaa so en paamii faa gasi “waccitagol” 
haalla Laamđo, faamu meeđen dewtere seniinde ana 
waawi uginande en e bangal andal, fade ngal andal 
ŋiбude en ley. Ndaartugol men Laamđo ŋannde 
fuu, бuri rentiinde ande бole, eđen kaani ndaartude 
‘ŋamdu dow kamuuli faa ngurneen gonđinal 
meeđen’.

So ana woodi yimbe janganbe dewtere seniinde 
faa keba anndal tan, ana woodi duu gondinbe 
heewbe janganbe haala laamdo ka sabi ebe keba 
seyo e seeboore nguurdam ruuhu mabbe. Gondinbe 
be jaati,ana maata ebe mawna ley goondal mabbe e 
laamdo e dewal goongarawal e hibbugale ngal nafaa. 
Yibbe bee ana rimdi gilla tewtude muuyde kohe 
mum’en so wanaa wuurude sogo laamdo.

Бattitaagol Laamđo ŋaande fuu e hiini hoore 
muuđum, e ley hoolaare hiбu nde, e бernde 
uditiinde yeeso dewtere uditiinde, yo neema suka 
Laamđo rimtiiđo keso.

Ana moyya tawee ođoon lamdoo kohe moođon 
ngolđoo lamdol: hono hen kaaniri miin taweede 
miđa jannga dewtere seniinde yalla en nde waawaa 
nde wurna yonki am e non du mi waawa mawnude 
e jilli kaŋum e andal Almaasiihu men Isaa? Gundi 
đii ana tawee e ko mbiyeteen “wakati kawrital koo”. 
Đum woni wakati mo kawrititen enen tan feere men 
e Laamđo.

Ŋaamdu ŋannde fuu

Ngal wakati kawrital koo so wiyeede gongaa yo 
jamtoole hakunde jaadirбe điđon, onoon e kalfaađo 
moon guurđo. Iwrude e dewtere Seniinde, haalla 
mako kaa, Laamđo ana haalda e бiбe muuđum. 
So en jaabanike no hiбiri ko Laamđo wihii en koo, 
đum ana hollita en ekkitike ŋagiraade no fordata e 
ko dewtere wii, hono noon du eđen kollita gonđinal 
finungal tijotoongal Joomiraađo.

Naagaade e no fordata e dewtere, ko yiđumiin 
wiide woni ŋaagiraade e taweede haalaaji đi mbiyeten 
so yotineen Laamđo đii e ley dewtere seniinde woni 
ko yalti. Naagiraade e no fordata e dewtere seniinde, 
yo weltoraade e jike mawđe ŋaagunde meeđen ana 
fordi e aniyaa Laamđo.

Sonii Ruuhu Ceniiđo ana wađana en haalla 
Laamđo kaa hono ko wuuri, eđen gollida e haalaaji 
Laamđo kolliten mo dolle yowiiđe e dow бerđe men 
đee. Hono ndee ŋaagunde ana danda en tawaŋaaji 
wonaađi naa du ŋembaađi. Ko бuri hen hankasen, 
sonii en kedike e ŋaagundeeji fordooji e mbiiđe 
dewtere seniinde, en naatan e kawral suбiingal e 
Almaasiihu, sabi eđen mbaawi yaade yeeso e faamu 
kaŋum e no muyđe mako e bangal ngurndameeji 
meeđen yaadatta.

Naangunde gongaare, wanaa ŋaagunde tewtoore 
yuubude aniya Laamđo e ley aniyaaji meeđen đii, kaa 
yuubude aniyaaji meeđen đii e đi Laamđo đii. Caggal 
nde mo đowii бiбe Israyiila e haynde ley ndiyameeji 
maayo Urdun wakati ndungu kewđo ndee, Yooshua 
tawanooma yeeso yimбe бe mo andaa. Omo andunoo 
gollal halfinaano ngal mo to leydi Kanaana iwrude e 

Laamđo, yo hawude leyđeele e senude nde e golleeji 
heeforбe. Mo lamdii ndeno oo neđo mo o andaano 
tawiraađo e juuđe mun kaafaawi: “minen ngoodan đaa 
naa, wayбe men ngoodan đaa ?” E jaabango hawniingo 
ngo Yooshuwa hewtii e bangal lamdol muuđum 
ngol anii: ‘wanaa!’ đum woni, fordude e ko dewtere 
seniinde NIV wihi “mi woodana maa, mi woodanaa 
wayбe maa”. Ndeen wono ko mo faami oo neđo mo 
o andaali oo heedana fay gooto. E ko mo miili koo 
dartinike e ley mbiiđe oo gorko, “Kaa miin woni hoore 
konu Laamđo, jooni ngaran-miin”.

Yooshuwa nden woni ko heбii faamu, e fordude, 
no hawrata du oo neđo tewtaa faa jeyda e konuuji, 
kaa faa laamoo konu. Nden du woni ko mo sujidanii 
đum mo holliti leyđinkinaare mako mo o anditani 
đum hono hooreejo mako, đum woni hooreejo 
konuuji. “Noku mo ndariđaa e muuđum oo yo noku 
Ceniiđo” đun woni ko gorko tawidaađo kaafaawi e 
jungo muuđum oo wihi (Yooshuwa 5:13-15).

Hono non du, e ley wakati ŋaagunde meeđen 
ndee, so en ngarii yeeso Joomiraađo men, haanaa ko 
tawee yo ko njiđen gollude koo ngarten faa kolliten 
mo e ŋaagođen du mo wonda e meeđen e ley ngarten 
faa ngađen koo, kaa ko haani woni jiccođen yeeso 
senaare mako ndee e jaбaneen ko fordata e muyđe 
mako đee, đum woni fodooje mako, e bawđe mako.

Dum woni de ŋaagaade e no fordata e mbii đe 
dewtere seninde, yo ŋaagaade fordude e muyđe 
Joomiraađo. E ley aniyaa wartirde aniyaa meeđen 
e aniyaa mako woni siirdi mawnude e aniya kuđe 
ruuhuuje waawi heбaade wakati fuu.

Ŋaamdu ŋannde fuu

Ayo, sonii tawii eđen jangira dewtere seniinde 
leyđinkinaare e ŋaagunde leyđiniinde, e dow 
muyđe heđaade Laamđo sike walaa “en mawnan e ley 
neema e andal Almaasiihu meeđen e kisinoowo men Iisaa 
Almaasiihu” (2 Piyer 3:18).

Hono no min tawiraa wiirude iwude e mbiiđe 
dewtere Esaaya mo wihii de sonii “eđen poccita 
noppiiji min”, sonii eđen “keđoo” en mbeltoto e ko 
Laamđo wihi.

Mbiđitagol ruuhuuwol

1. Gila wakati homo laatimin 
gonđiinđo rimtiiđo keso?

2. Woon nde tawaa e ley ngurdam 
am gonđinal nde gondal am 
tawaa ana бuri jooni tekkude e 
Laamđo?

3. So mi endii ngurndam am 
jooniwal en ngurndam yaade 
duuбi joy e wellaade:

Tama miđa wonda e Laamđo e 
hono non sane?

Tama miđa andita muyđe 
Laamđo mi senda e muuyooji 
am?



p 

Almaasiihu, ekintinam –heđaade maa. 
Wakatiije đee ana jirginii e noppiiji 
am tampii e dow đii konngi heewuđi 

tordamaaji wakati keewuđo. Hokaram-
ruuhu cukaaku Samuyel, wiinoođo maa 

“haalu maccuđo maa ana hetindii”. 
Yoppam- mi heđoo ko mbiyataa бernde 

am. Ekintinam-faamude konngol 
maađa, yalla miđa waawa mi andita 

đi hakunde konngi e hono non dukooji 
leyđeele đee fuu yo deyoo yalla e ko nan-
na min koo fuu yo jimi konngol maa tan 

nanee ana haalda e am.
Aamiina.

A.W. Tozer

Hoore e бernde

Miin e gendam keбii mbellii hoore hokkude fedde 
moodibaaбe e rewбe muuđum en e jannde 

điiđoo duuбi бettiiđi hedde Sahel leydi Keniya too. 
Faa бe mbaawa hawrude e battu mo puđugol mun 
haani laataade wakati 19 jamđe Moodibaбe hogaaбe 
e rewбe mun en njaltiriino koyđe ana njaha ila beete 
wakkati 4 yamđe yalla e бe kayroya e jannde dewtere 
seniinde, бe njardike tampere e tiiđalla ŋaalooma 
kuurđo kaŋum e wulngo naange lade joorđo e đo 
yolbere mawni.

Hewбe e maбe tuubiino fotaa duuбi điđi naa 
duuбi tati. Dewtere seniinde feccaa taanooбe e 
jungo gooto. Đun fuu e taweede seedaamuyaku 
maбe laatike fooyre hakkunde yimбe maбe watti 
anoore e joomiraađo. Đii seedaa muyaakuuji lobbi 
laatinoke saababu faa egiliisiiji kewđi joođoo ley 
gelloy pamaroy. Kaa nde wonnoo setagol maбe lobol 
hakunde wondiiбe maбe Almaasiihu nafotirke đum e 
rimtaagol gonđimбe hewбe ley geloy бaleeбe hewбe.

BAABUWOL 2

Min mbaawi hokkude gooto maбe fuu dewtere 
seniinde wootere min keбii fuđude jannde. Ko jannde 
ande wonno dow mum ko ani: “Dewtere seniinde 
wonnde e juuđe mon, ndee waawa laatanaade on 
duhaawu kinnaa nde yalta e junngo mon nde yotto 
hoore mon, iwa e hoore mon yotto e бernde mon. 
Goonđiinđo ana haani ekkitaade waylitere, itta 
dewtere seniinde e jungo yottina nde hoore so heбa 
yottinde nde бernde hono haala Laamđo. Ana haani 
ekkitođen no kaanirđen wellinde dewtere seniinde 
juuđe yaade hoore e hoore du yaade e бernde.”

Ley suudu to ngammi cukaaku an to so suka 
gorko wađi e joomiraađo goonđinal wađani 
kisinoowo kan, mi wirfitike ÿeewoyde đun ŋaande 
wootere. E doy đun milanpa mawđo dow laawol 
suudu amen, e bange ko Bob Flint jaбani Iisaa koo. 
On wakkati tawi Bob Flint won e duuбi 14 tuubugol 
Bob wattino waylitere mawnde e ley ngurdam mako: 
Bob yaltiino lekkol, o golli golle darnude cuuđi, 
e on wakkati, o nandaano e neđo “jannguđo” fey 
seeđa. Fey đun, wakkati tuubugol makko ngol, mi 
hollitiimo, yo waajibi ko o waawa janngude dewtere 
makko seniinde on beete fade makko yaade golle. 
Hono nii tawi fey o janngay jannde fun ko hetti e 
laawol diina, Bob waawi heбde ngurndam e halla 
laamđo kaa, “ŋaande makko” kanko e joomiraađo nde, 
nde ana wonnoo e barke.

E duuбi makko 17, o heбi majjugol to wođi e ley 
ittugol koro jannde ko neđo heбaali tafon đun wanaa 
ko hayni. Miin mbeltiiđo nani wiyaama, nde on naati 

e sordaasaaku wakkati duuбi makko 18, o waylitire 
tinnaare makko e ko cagal joomiraađo ko e wakkati 
puđoođe jannde makko nde, kanko e waaldeeбe 
makko 17 sordaasi en ndeentiino бe ŋaagii laamđo, 
kasen kamбe du eбe njinno jaбande Iisaa Almasiihu 
e ley nguurndam maбe e wakkati sordaasaaku 
makko o heбi landindal saabi golle joomiraađo, so o 
teli-ke wakkati sordaasaaku makoo timmi kaa nelal 
cakitiingal ngal mo wađoy leydi Almagne too laana 
mako diwoowa kaa tawaama ana saamida e mako e 
đum du saabike noditeegol mako bange Almaasiihu.

E to noku đo masiiba oo tawaa ana wađa too, 
đereeji ko hetti e waajuneeji tawaama ana saaki ley 
lade Almagne ndee đum fun tawaama ana iwa e ley 
mbasu mako. Ana selli noo Bob, haala Lamđo kaa 
tawaama ana iwa e jungo muuđum yotoo đo hooree 
mun, iwa đo hoore du yotoo đo бernde, e đo бernde 
yotoo ko hedii koo. E nde mo đalii ndee mo tawaama 
omo wonda e Almaasiihu, đum woni mo tawaama e 
ley gondal yeeso Lamđo!

Hannden, ana yaafanii hewбe hono no Bob 
nii kewten kuđe wallooje en e jannde dewtere e 
ley no njaadeten e Lamđo. Kaa o worraano non e 
moodibaaбe leydi Keniya njaaбe ley leeruuji sappo 
e joy e ley naange wulnge fuu yalla eđen kaandi e 
waylitigol jannde, jaati faa waylita anndal dewtere 
seniinde wađa đun bawđe ley бernde. Kaa no đum 
laatorii fuu, ana haani anden no đum waawiri 
waylitinde—ayo, waylitinde—andal dewtere seninde 
laatoo jeydal бernde.

Hoore e бernde

Min, miđa yeta Almaasiihu nde wonnoo mo hollii 
kam, nde mi suka e ley gonđinal, ko tawaa ana senda 
jannde dewtere seniinde e wakati wiyeteeđo “kawro-
ndiral” e Lamđo oo. Fay nde wonnoo hoore e бernde 
ana haani rentude e ley jannde haala Laamđo, kina 
anden jannde tawee hoore tawee бernde Walla hen 
hokkataa mangaaku e ley ruuhu.

HOORE
Jannde dewtere Seniinde: 

fayde mum, e tordaaji muuđum.

Tina yalla so a darike yeeso Lamđo, ađa laatoo 
golloowo jarranaađo mo golle mum hersinaali, laato-đaa 
nafotortoođo konngol Lamđo ngol no haaniri nii (2 Timote 
2:15). Janngude dewtere seninde e accude mbiiđe 
mayre heбa noku ley yonki men yo haanungal welde 
yonki gonđiinđo fuu. Dum wađi eđen kaani tinaade 
wakati fuu no kewtiren jannde, iwude e moodibo, 
naa e hooreejo walde; naa e nafotiraade e dewte 
faa paamen ko nde wii. Hawritinde hono đee ande 
laatanto en nafaa mawđo e ley wawtuuji đi ndaarten 
faa wonden feere men e Lamđo ley wakati mo 
mbiyeten “kawro-ndiral”.

Ko haani woni, moodibaaбe dente đee ana jeydi 
e doke đe Lamđo wađanii dental muu đum. Ndeno 
golal arandeewal moodibo yo janginde gonđimбe 
ko jeydi e faamu mbiiđe dewtere seninde, baabu 
e baabu, dewte e dewte. E dow đum ana haani ko 
mo tindina sewre mako ndee wuura e ley senaare e 

haбitaare e bangal sugulaaji kuđe oo aduna majuđo.
Miđa e yeeso gite am kabaaru firtanaađo en e ko 

heedani battu tawaađo ana wađa hakunde saahiiбe 
waalde sukaaбe yotinooбe kabaaru lobol hakunde 
jom en ande mawбe, won moodibo saahiiđo William 
Still. Oo gorko Laamđo gila duuбi 45 yo moodibo 
dental, noku wiyeteeđo Aberdeen to Ecosse, e ngal 
dental ana wuuri ana joggii sembe faa abada. Sembe 
ngal dental no mawniri faa yawti leydi Ecosse, so 
wiyeede gonga gollal William Still tawaama ana 
hewta dukal jamaa hewđo saabe jandeeji, muuđum 
lobbi barkiniiđi non du бe gonđinii бeydi hen iбe 
gollana Lamđo ley aduna oo. E wakati batu G.B.U. 
tawaađo wađde ko бooyaali moodibo Still tawaama 
ana wiya kaa haala:

“Moodibo ko nodaa wađa woni ŋamiinde 
baaloy mun, fay so tawi baaloy koy yiđaa 
ŋamineede. Mo haanaa lataade fijidoowo 
e behi. Ko haani woni yo behi fijina behi to 
leydi behi. On mbaawataa waylitinde behi đii 
ngađon đum baali e dow hiilde đum laatoo 
‘behiyaaku’… golal moodibo yo wađde ko 
waawi fuu de walla baaloy wuurde ngurndam 
welđam đum e taweede ana reenti, e hollude 
đi no đi kaani jeyndirde e wuurdude ley 
oođoo aduna hewđo tiiđande behi, tawee on 
laatataako behi onon e kohe mon.”.

Caggal rimeegol moođon kesol, ana woodi nafaa 
kaбođon e dental gonđimбe ngal mbaawirđon 

Hoore e бernde

heбirde e muuđum barke iwude golal moodibo hon 
oo.

Kaa ko boni e majum woni, wakati hokaaka 
heewuбe miin jangooбe ndeeđoo kewten jannde 
iwude e hono oo moodibo. Kaa, fay e waawuбe 
hewtude mbaliigu hono oo moodibo kaŋum e dewte 
tindinooje kabaaru dewtere seniinde, ko boni e 
majum woni yo pati tawee eđen njopita andal hoore 
ngal laatoo ŋamdu ngurndam ruuhuujam đam 
Lamđo yiđi hokude en wakati mo njiđen “hawrude” 
e mako oo.

Ana haani paamen, andal dewtere seniinde nde 
kewtirten iwude e janginal moodibo, naa faamu 
mo keбirten e jannde binndi hiini hoore, waawaa 
бamude lorde ŋamdu ruuhuuwu mo Ruuhu-Ceniiđo 
waawi hokude бernde men kaŋum e ngurndam men 
e ley kawral бatitingal mo keбeten e ley “kawral”.

Hono no đum wordii, janginoowo kabaaru 
binndi waawaa wonnde e bate “kawral”, maađal ngal, 
non du wakati “kawral” haanaa tawee ana hađee 
tewtude lugiđinde jannde maađa dewtere seniinde 
naa du ana hađee jeydude e бernde maa fuu e dental 
wuurungal ngal jikke muuđum laatii haala Lamđo.

Ko tawaa ana laatii tiiđalla, mon fuu đee 
tindinooje ana waawi nafude on e wonude ko ŋeeŋi e 
bangal jannde nafamaare.

Duubi keewdi betiidi, gorko gooto inniraado 
Myles Coverdale wadi laamdi dii faa walla yimbe 
anndude laawol no ‘dursude haala laamdo ka’. Annii 
ko o windii:

Dum ana waawi wallude maa faamude bindi 
seniidi di, so a nabaali ko haala ko tan yalla ko 
windaa ko tan, kaa, so a…

Haala homo ngol certol haalata?
Homo ngol certol woodani?
Konngi teduđi hođi winduđo oo golidi?
Wakati homo certol ngol winndaa?
Hoto đum winndaa?
Saabe hođum noku oo windaa?
E dow sabaabu kođum oo noku winndaa?
Hono ceertol ngol waawiri fordude e ko joki 
naa e ko ardii koo?

So, e ley jannde moođon dewtere ndee, ođon 
ekita kohe moođon jaabaade hono đii lamdi (e so 
a waawi ađa waawi gollidinde dewtere woodu nde 
maandi), weltaare moođon бeydorto mangu so on 
njehii yeeso e yiitude gongaaji ngonđi e ceerti đii 
no jeydiri nii. On njahaan yeeso e faamude mbiiđe 
anabaaje hawniiđe, gođe e maje heбi laataade, kaa 
woon du doomuđe faa laatoo.

Andoon on barkinte faa sanne, so gite mon 
udditoyke e neđaaku Laamđo Joomiraađo, đum 
woni so on faami maandaa tageefu mo o wađi, taariki 
fillaađo e ko mo wađi, golle heedande e kisindam, e 
ko heedani bangal garol mako ley aduna e neđaaku 
Almaasiihu e tindinooje đe gonđimбe hono miin e 
moođon haani đowtanaade. Hono đee biđitooje so 
wiyeede goonga ana welli e wađde kaŋum e taweede 

Hoore e бernde

gonđimбe e dow tinaare mawnde ana njaha yeeso e 
andal Laamđo.

БERNDE
Wakati “kawro-ndiral”: wonnitooje, tindinooje

Muyđe Laamđo woodanđe homo e meeđen 
fun woni yo en yettirmo “Ruuhu e goonga” (Yuhana 
4:24), đum woni e hoore kaŋum e бernde đee kuđe 
rentuđe e noku gooto e ley kawral lugungal e mako.

Sonii jannde moođon haala kaa yo andal binndi 
бoli đii tan yoppata e hakilaaji moon, nafaa ruuhuujo 
mo keбotoon oo ndeno wallaa đo woni. Andal hoore 
tawee đum waawaa yottineede e ley ko nguurten 
ŋaande fuu koo, woni tiiđalaaji mawđi đi gonđimбe 
hewбe woni e muuđum haande.

Ko boni e majum woni ana woodi gonđimбe 
hewбe anduбe ko heewi e mbiiđe haala Laamđo, 
kaa бe nguurataa e ley foyre kan haala. E noon du 
iбe ngoni, sokude ande đe бe kewti e bangal dewtere 
seniinde ndee ley ŋobi hakillaaji maбe đii e hono 
no бe ngallaa hakille iбe njaara fordude e aniiyaaji 
kaŋum e muuyo ođoo aduna. Dum ana boni, sabu 
haala Laamđo kaa abada ndartataa faa forda e 
miilooji kaŋum e aniyaaji oo wakati.

Бatitiraade mbiiđe binndi ceniiđi đii e hakillaaji 
oo aduna e tewtude rentinirde đum e ande aduna 
meeđen oo, yo bonude asol ko heedani e bangal sii 
jannde e jike muuđum tentiliiđo fuu. Almaasiihu 
Iisaa yoбi njoбdi mawndi faa danda en e oo aduna 

bonđo e noon haala mako kaa jaбaantaa miilooji e 
aniyaaji asol salaniiđo mo.

Nde wonnoo haala Laamđo kaa waawataa abada 
forda e neesuuji бiбe aadama, jangirđo dewtere 
seniinde soobee faa laatoo ko Laamđo muuyi 
laatoo fuu, đum laatanto đum ekkitoore waylitande 
hakkilaaji e neesuuji. Kaa haanaa ko njegiten aniyaa 
Laamđo arano oo: yo tinaare бernde wanaa e andal 
hoore tan.

Jabuuranke ana wiyan-noo, ‘miđa hamya haala 
maa ley бernde am’ (wanaa ley hoore am) “yalla 
pati mi luutu konngol maađa.” (Jabuura 119:11). Hitler 
kaŋum e hoore mun tawaama wakatiiji ana innda 
mbiiđe ceerti dewtere seniinde e haalaaji muuđum 
bonnđi so warri haaldude e jamaa, kaa andal mako 
ceerti dewtere ndee nafaali mo fay hunde e ley 
suбagol mako e ko foti wađeede kaŋum e ko heedani 
laakara mako. đum ana holla ngal andal abada 
hewtaali бernde mako.

Kaa hođum Dawda jabuuranke oo yiđi wiide 
nde mo wihi mo hamyi haala Laamđo kaa ley 
бernde mako? wanaa haala tew đo yiiyam dogata 
naatoyaa ley đađi calđi mo woodi haaltande. Sabu 
fay gooto waawaa suuđude haala Laamđo kaa ley tew 
muuđum. Ko Dawda, бernde yo đon woni ko asol 
ko hinotoo miilooji fuu waawi taweede e kaŋum du 
đowata ngurndam neđanke e tagu muuđum. Sonii 
e jannde meeđen dewtere seniinde, eđen hamyan 
kaa haalaa e asol ngurndam meeđen đum woni, to 
бuri fuu lugiđinde e ley ngurndam meeđen, nden en 
kewtan wakati fuu bawđe Almaasiihu wonđo e men 

Hoore e бernde

oo, yal eđen keбira e majum senaare, bawđe wađde 
muyđe Laamđo e ŋamdu wurnooru ndu yonki 
meeđen hasiindini.

E ley wakati newiiđo mo keбumiin rentinde ande 
gongaaje dewtere seniinde đe mbaawaa lomtaade 
kawral ngal keбideten enen tan feere meeđen e 
tawdeede e Almaasiihu kaŋum e heđaade ko mo yiđi 
wiirude kam e haala mako, mi heбii faamu du ana 
yaafi kam mi saroo haala Laamđo diina yoppude ka 
sarroo kam.

Nde min tawaano suudu ekol jannde dewtere 
seniinde too, miin e wayraaбe am min tawaama 
wakatiiji miđen naata e jaleeđe e bangal ko miin 
koliti ko jandeeji firtata koo, anii ko men mbii e 
majum: “Jannde, yo laawol ngol andal tawaangol e 
ley dewte janginoowo yotirtoo e jangoowo kaa tawee 
mo jogitaake ngal andal e hakille mako.”

Ko бuri fuu bonnde e majum gođun woni so en 
tawdaama e moodibo mo e ley janndeeji muuđum 
tawaama ana yotina ngal andal yimбe tawaaбe kaŋum 
en du ana jogoo ngal andal e ley heđagol muuđum 
en kaa tawee đum jipataako ley бernde homo fuu e 
maбe. Micitee ko Laamđo wihi faa laaбi:

“Haala yotinaaka бe kaa nafaali бe fay hunde 
sabi ka heбaali gonđinal to nanuбe ka kaa” 
(Ibraninkooбe 4:2).

Haala Laamđo kaa waawaa hiбinde e barke 
muuđum ley ngurndam men soni en ngađaali hono 
ko anabii Yeremiya wihi: “(haala mako) ana ley бernde 

am hono yiite horŋaange sagunge ley korooje” (Yeremiya 
20:9). Ley ngurndam gonđimбe heewuбe handen, 
hoolaare tekunde e bangal haala Laamđo kaa so 
wiyeede goonga ana rafii faa sane. Jeydal tekungal 
wallaa hakunde hoore e бernde, hakunde konngol 
Laamđo e ngurndam gonđimбe, e бamude đon du 
jeydal hakunde ko anduđen e ko ngađten ana famđi.

Sonii jannde dewtere seniinde hewtii on no 
haaniri бernde mon, đum woni sike wallaa yonki 
mon waylitoto. Hono non du on keбan tayoral 
jeyondiral moođon e faabangaaji kuđe sela – đum 
woni tindinooбe e bangal dewle, kawrite cuбaađe – 
sabi on keбan tayoral ko Laamđo yiđani on kaŋum e 
hoore muuđum yo yotiinde fodooje haala muuđum. 
E noon saabe bawđe Ruuhu Ceniiđo wonđo e 
mon oo, on kewtan bawđe đowtanaade jamirooje 
Almaasiihu Iisaa.

Ana laatoo wakati caggal waajuneeji am yogaaji, 
gonđinđo yiđaađo sane warra wiya kam hono kaa 
haala faa sembiđina, “Tayoral on kokii kam ko haani 
wadude kam miilaade e ley ko mbiiđon koo.” E ley 
nanđe hono điiđoo haalaaji, miđa faama jannde 
am ndee hewtaali ko muynoo min đum hewta koo, 
sabi hewtude mbiiđe dewtere seninde hono ko 
jeydi e hakille tan nafataa soni đum laataaki goonga 
waylitanka ngurndam. Waajuneeji mbiiđe dewtere 
seniinde ana haani ko wada e meeđen gollude, kaa 
wanaa miilaade tan.

Hono non fay nde wakati “kawrindal” e Laamđo 
saabataako jaabu hetuđo e gonđinal, đowtanaare, 
njaadirande luuti, ruuhu sujidinal… đum hewtaali 

Hoore e бernde

ko đum tijanaa đum hewtan koo.
Kaa fay e nden wakati бatitaagol almaasiihu, 

бingel Laamđo ana heewi andal haala Laamđo 
e бernde mako ligoto e nanal đaatungal Ruuhu 
Ceniiđo, nden mo meeđan gonga fuu seyo gondal 
e kisinoowo. Handen kasen, so mi yaltoy cuuđi đo 
dewtere seniinde jangintee hono kođo, ko mbiyan-
min бee jangooбe woni kaa haala:

On ngaraali đoo en faa janngon dewtere 
seniinde yalla ođon beydoroo andal mayre! Ko 
ngoodan đon đoo en dee yo jangude dewtere 
seninde faa бeydorđon andal Laamđo mo dewtere 
seninde oo!

Rafi tekugol e gonđinal gonđimбe heewuбe yo 
setamaare muu miinđo kuđe keewuđe đe ngoodaa 
nafaa majinooje gongaaji dewtere seninde. Ndeno 
hunde fuu ko бamata bate ngal jaadiral gootal 
jeydungal e бatitaare, e Laamđo, e dewtere seninde 
udditiinde, ley suuraare; бuytoto e yahaan faa halka, 
jeydo ndiral moođon e Laamđo.

Jeydal hiбungal wallaa si gonđiinđo tawaaka 
ana darii yeeso foyre Laamđo ceniiđo. e nden foyre 
ana hasindini e kolital ceniingal e gongaraawal 
hakunde baamon mo dow kamuuli e moođon. 
Dum saabi si on tawaama ođon jannga haala, mako 
kaa бernde moođon ndee jaabitoto e đowtanaade 
kan goonga, e kan goonga laatanto yonki moođon 
ŋamdu saabotondu on mawnude e andal kaŋum e 
hakilantaaku Almaasiihu moođon. Dun jaburaanke 

oo hollitii faa gasi: “e dow sabaabu foyre maađa, miđen 
njiya foyre” (Jabuura 36:9). Ana woodi haala tawaaka 
non du faa jooni kaa goonga. Ana wiya:

“Dowtanaade foyre ana saaboo foyre heewunde; 
Rafi đowtanaade foyre kaŋum ana rima nimre!”

Miđa heбi tayoral on njiiti, hono ko njihu-min 
min e hoore am koo, ana yaafi ndaarten tindande 
woбe diina men tewtude đowtanaade ko wiyaa koo. 
Almaasiihu Iisaa kaŋum ko wonnoo, fordude e no 
Esaaya 9 :6 wihi, mo tindinoowo mawđo non e hono 
mako du heбataako! E ndeno, ko đum woni dee nde 
mo hokkii en tindinooje đee, mo tawaama omo hokka 
en bawđe wađde ko jamirooje e tindinooje đee.

Wakati moođon “kawrandiral” beete fuu oo ana 
waawi nafude on haбaade hunde fuu ko warata yeeso 
mon ley nden ŋalaande. Kaa, e dow jannde haala 
mako kaa, Laamđo sonii hokki on tindinooje, ođon 
haani heбude tayoral du Almaasiihu Iisaa faaborto 
on bawđe lewuuje e hakilantaaku mo kajiindin đon e 
dow ko laatii fuu.

Hoore e бernde

Mbiđitagol ruuhuuwol

1. So mi jangii dewtere, tama 
бernde am ndee ana yardanii 
hono no hoore am ndee?

2. Tama ŋaagunde am ndee ana 
fawii e laabi điđiiji e to Laamđo?

3. Ley ngurndam am ruuhuujam, 
tindinooje neđanke naa du đe 
Laamđo ngoni ko ndartaan-min 
(iwrude to haala muuđum)? 
(Ngatanee hayille: “бe doomaali 
(faa laatagol) muyđe mako đee”… 
Jabuura 106:13.)

4. E ley gonlande am Almaasiihu, 
tindinooje đe ndokan-min woбe 
đee – e bernde heewunde jilli 
Laamđo e ruuhu heewuđo 
haala woni ko iwata na? (Ngađee 
hayille: “бe kollitike hono salaniiбe 
ley muyđe maбe” … Jabuura 106:43.)





p 

Luuti hono đii- đoo

Miin miđa foođanoo ŋamdu posonmaaru 
Miđa weltanoo ŋamruuji kalkotoođi taweene kamuuli 

kaŋum ana uditii.

Hono đii luutiili, đum woni ko бernde yiđi 
E onon – ko бooyaali tawaaбe ana anda бee, 

ođoon suŋulla!

Oyo, ko wađi miđa woni e ko heyfinii, 
Yoolii min ley luutiili ŋaande fuu, 

tawee đi njaadiraaka? 
Heyđintinam e ley goleeji maa ceniiđi; 

E tontude ley tew am ko haani tonteede koo.

An mo tampataa sembin đinde abada, 
an mo bawđe seliinde mun waasataa fey, 

yihu naawalla am, Oo Almaasiihu,

E yotina nam yurmeende maađa.

Aba, iwrude e бiya maa
Yaafa luutiili đi ngađu miin Ruuhu maađa

William Maclardie Bunting 
(1805-1866) wonitiraa đum e R. A. B.

Lamdinaade ley 
duhaawu

Nde tuubumin ndee, mi andaa no huunde 
sanne ley dewtere seniinde, kaa mi faamii law 

nde janngan-min ndee yo haala Laamđo woni ko 
janngan min. handen kasen, miđo heewi seyo sabi 
Almasiihu ana ley бernde am, so nii miđo jannga 
binndi dewtere seniinde.

Gila, mi gonđiinđo jokolde, mi heбii andude 
Ruuhu-Ceniiđo ana yiđunoo wađde haala kaa 
jannganoo-min kaa no wuurira ley am. Miđa fuđiran-
noo kawral am ngal e Almaasiihu e ley hono ndee 
ŋaagunde laatinde jimol:

Ruuhu Laamđo, janginoowo kam, 
Hollitam kuđe Almaasiihu đee, 
Wađu e juuđe am lakile 
waawuđo rim điinde kam.

Fade Iisaa Almasiihu seerde e taalibaaбe mum 
ŋabba kammu to baabiraađo o бamiino aadi: “Nde 

BAABUWOL 3

homtoowo oo wari – Ruuhu gongaajo – mo đowan on 
e ley gonga oo fuu” (Yuhanna 16:13). Ko laatii fuu, 
jannginoowo gooto tan woodi – Ruuhu-Ceniiđo.

Sonii Ruuhu-Ceniiđo woodaa sagoo wađde 
ko muuyi ley ngurndam meeđen, jannde meeđen 
dewtere seniinde laatataako fay hunde ko nafata e 
lugataa du.

John Wesley (pinaleejo angleeбe wakati hitaaneeji 
18 бe pilotooбe taariki en woбe miili waajuneeji 
muuđum daandi leydi Angleeбe e muurte) ana 
andunoo nafaa wakati “kawrital”. mo tawiraama 
hakilantaaku faamude ndee hunde, e non du ana 
haani ŋemben mo. Wesley nehiino hoore muuđum 
leloyaade gila futoro kecco, yalla omo waawaa imaade 
beetee law. Mi wellii hoore diccaade e duhaade e đo 
mo diccotoo so mo kawrondira e Laamđo mako gila 
beete kecco. Ley ndun suudu du, mi tawaama miđa 
jannga ceerti mako bindaađi: “mii tan gooto woodi 
gaa. E Laamđo tan wondu min… Yeeso mako miđa 
uddita dewtere mako de mi jannga. E ko janngu min 
koo mi janginaan đum.”

Nde mo ndaartan noo sembiđinde gonđimбe 
rimtiiбe kesum бee ndee, taalibo Pol ana janginan-
nooбe Ruuhu-Ceniiđo ana woodi bawđe memude 
бerđe maбe kaŋum e hoore muuđum iwurde e 
binndi ceniiđi fay nde gođo wallaa faa firtina бe 
dewtere seniinde: “onon kaa, bawđe đe kewturđon e 
mako đee ana woodi ley moođon, e on kajindina jangineede 
kasen: kaa nde wonoo bawđe mako ana jangina on hunde 

fuu yo mo gongaajo e mo wanaa peneejo, ngonee e mako no 
mo janginorii on nii” (1 Yuhana 2:27). Nde anditinđon e 
yonki moođon ođon kasindini foyre Ruuhu-Ceniiđo 
faa paamon binndi ceniiđi, Ruuhu-Ceniiđo wađan 
haala gongaraawa kaa wuuruka ley бernde moođon.

Sonii ođon tijoo fordude e wakatiijo “kawrital” 
heewuđo e mawnuđo nafaa, ana haani heбinoon 
hoore moođon noku deyiniiđo đo tawee e ley leeru 
mo onoon e hoore moođon cuбiđon wakati fuu, e 
ana tawee ođon uddita dewtere seniinde naatidon e 
jeydal e Laamđo. Miilo hono ngal kawrital e Laamđo 
ana waawi ligude бernde moođon gila đum laataake. 
Kaa sike wallaa ŋallaađe waraan e đo galle maa, gollal 
maa naa du kuđe yogaaje nafamaaje ndaartan faa 
haбoo oo wakati mo cuбiđaa e hakille maađa, e nden 
tiiđante heбaa wakati ngondaa an taan feere maađa 
e Laamđo. So wanaa tawiređaa nehedi tekundi e 
bangal ŋalaande nde cuбiđaa ndee, sonii tawi ađa yiđi 
mawnude ley andal Almaasiihu Iisaa, taa njegiton 
yeebagol dewtere seniinde ana wađa nde rafi nafa 
hono so wallaa fuu ko nde woni.

Hono no Israyiilankooбe ley ladde jeerende 
haani noo landiraade beetee fuu faa hewta manne 
mo Laamđo suбii hokude бe hono ŋamdu calđi, 
enen du eđen kaani landinaade faa kewten ŋamdu 
ruuhuuru wurnooru yonkiiiji meeđen ŋande fuu.

Araande fuu, ana woodani en nafaa mawđo 
diccen koppi meeđen so eđen uddita dewtere meeđen 
seniinde faa ngoden feere meeđen e Laamđo.

Caggal muuđum, бernde moođon ana haani 
udditaade e yeeso senaare mako, sabu fay hunde 

Lamdinaade ley duhaawu

waawaa suuđaade mo. Bawđe suuđude mo gođum 
fuu wallaa. Ndeno ko saabi mbiyen en ngađan đum?

Sonii on landinii hoore moođon nii en faa kawron 
e Laamđo, dewtere seniinde laatoto ko wuuri, e on 
puđaan yiitude gongaaji đi jangotoon đii jippoto 
iwude hoore moođon yaade e бernde moođon.

HOFEE KOPPI MON
Jeydal wuurungal waawaa wondude 

e ruuhu hawtiiđo.

Miđen njiya ley dewtere seniinde yimбe 
hewuбe leyđiniiбe ana dicco yeeso Laamđo faa бe 
kollita đum tedengal e leyđinaare maбe. Kaa ana 
woodi du jandeeji e tawaŋaaji ley diinaaji yogaaji 
tewtiranđi gonđimбe muuđum diccoo so warri 
ŋaagaade, kaa đum ana moyya tawee wanaa jeydal e 
Laamđo hiбungal. Taweene, dicaade yeeso Laamđo, 
Joomiraađo, taguđo, ana waawi wađde ko welli đum 
ley no ruuhu e бernde meeđen haani laatiraade.

Ley ngesa Gethsemani, nde wonnoo wakati 
mawđo tonto oo бattinoke, almaasiihu Iisaa yihii 
taalibaaбe muuđum ana đaanii đowđi teduđi. “Mo 
wođitii бe hake wedoore kaaye, mo diccii de mo duhii…” 
(Luka 22:41) mo gooto tan tawidaano e Baabiraađo 
mako. Mo diccii mo duhii. Hono non eneen du so 
eđen wođoo wakati cuuđiiji, wayraaбe, ngondeen 
feere men enen tan e Laamđo, ana haani enen du 
koliten mo đowtanaare e jaбande jeydude e mako e 
taweede eđeen dicoroo e duhaawu.

E wakati timoođe golal mako ngal taalibo Pol 
tawaama ana waynoo dental gonđimбe ngal mo 
tawaa omo fuđa Efeesu ngal. Ko jangeten anii “…
mo jiccii e mo ŋaagidii e maбe” (Golle nelaaбe 20:36). 
Wakati gođo kasen, serra maayo woni ko mo tawaa 
omo waynoo taalibaaбe: “…min mbitti. Бe fuu бe 
liwndii min faa min njalti ngeendi ndii, kamбe e rewбe e 
sukaaбe min ndiccii dow fonngo maayo geeci, min nduwii” 
(Golle nelaaбe 21:5). E ley ŋalaađe handen, heewuбe 
ana miila hollitaade hono nii en e noku jamamaajo, 
worбe, rewбe e sukaaбe jiciiбe, ana waawi yeewireede 
hono ko haanaa! ley wakati mo ngonđen e muuđum 
oo yimбe ana hulla pati woбe happa đum hawtaare 
e diina, đum saabi heewuбe min ana jaбana ko heedi 
e ko woowi e bangal ko ngađten fay e ley kawrite 
meeđen. Ana woowi e taweede du ley jamaanu Pol, 
taalibaaбe бee e jeydaaбe muuđum yiyaali noo fay 
hunde ko boni e ley taweede neđo ana dicoo. Ana 
haani, ko eneen du, laatođen jom en cuusal e hono 
đeeđoo kuđe, so tawaama e ley batuuji ŋaagundeeji 
meeđen feereejo e jamamaajo, hono e wakati meeđen 
feeremaajo e Almaasiihu?

Ana haani ko miccitođen hunde nafamaare e 
gondal meeđen e Laamđo ngal wanaa kabaaru no 
ngonduđen e calđi, kaa yo e no ngonduđen e ruuhu 
non. Dewtere seniinde ana ndaarda en tawiređen e 
landinal бernde lobbere so eđen nduhoo: “…Laamđo 
salanto mawninkiniiбe, hinnoto leyđinkiniiбe. Ndeno 
jaбanee Laamđo. Kaбon e ibiliisa o dogan o wođitoo on. 
Бattitee Laamđo, kanko duu o бattoto on” (Yaakuuba 4:6-8).

Woбe ana toon, saabe no calđi muuđum ngay, 
waawaa diccaade faa nduhoo. Laamđo yo e бernde, 

Lamdinaade ley duhaawu

woni ko ndaarta đum ana welli e andeede! Бernde 
men woni ko sađii mo hoore diina alahaali tergal 
meeđen no way. Kaa fay non, waawuбe diccaade du 
đum bonaantaa đum fay hunde, so wanaa wallude 
đum en yaade yeeso e ley haaldude e Laamđo 
ceniiđo, taguđo en: “leyđinee yeeso Almaasiihu moođon.” 
Ndee tindinoore ana wonani homo fuu e gooto 
meeđen e sonii en đowtanike, aadi jokuđo oo laatanto 
en: “e nden mo mawninaan en” (Yaakuba 4:10).

UDDITEE БERĐE MON 
Jeydal juutungal balđe ana fuđa wakati fuu đo 

joođorgal laamu Laamđo neeminiingal ngal fordude 
e mbiiđe Alkawal kesal yo legal bardungal ngal Iisaa 

maayi e muuđum.

Ayo, e ley yurmeende mako mawnde e jilli 
mako, gilla fade mayde Almaasiihu Iisaa dow legal 
bardungal, Laamđo jaбaniino бiya muuđum mo 
wallaa fuu ko wađi oo tota yonki muuđum faa laatoo 
njoбdi luuti, yalla aduna oo ana hewta jeydal e 
mako. ko бooyi fade tontegol kisinoowo meeđen, 
Laamđo tawaama ana wiya yo to noku “to sadaka” 
oo duppetee too mo hawrata e maccuбe mako: “đoo 
woni ko kawran-min e maađa; dow noku đo sadaka oo 
ndupetee, hakunde malaykaaji điđi ngađaađi dow hukumu 
setamaare, mi haaldan e maađa faa mi ndokkee jamirooje 
am…” (dewtere Yaaltu 25:22).

Enen kaa, handen, maayude Iisaa saabe luutiiji 
meeđen ana laatii hono hunde taariki: yiiyam 

nafaajam Almaasiihu ilii saabe meeđen, e dow ndee 
mayde Iisaa, laawol kesol e wuurngol uditanike en 
faa kewten jeydal e mako. Ngal jilal ngal faamataako 
ana wada en seytaade: “ndeno бadoro-đen bimbeere jom 
moyyere oo hoolaare, yalla eđen keбa yurmeende e moyyere 
faa paabe-đen nde kasindin- đen fuu” (Ibraninkooбe 4:16).

Moyyere ko firtata woni Laamđo jukkirtaa en 
e no fotirđen jukkireede; neema du ko firtata woni 
Laamđo ana ndokka en ko en fotaa heбude. So 
wiyeede goonga iđum hawnii e belđe nguuren e 
jeydal e hono oo Laamđo: Laamđo mo yurmeende 
e neema.

Ley heendu jirgotongu fuu fuufaangu, 
Ley nawal fuu ŋabitangal e hono sunu, 
Ina woodi deyinaare, laatinde homaade 
 hiбunde; 
Tawaande đo dohoode bimbeere yur.

Ana woodi noku đo Iisaa joowatta 
Dow kohe men nebam seyos, 
Noku mo tawu-min ana moyyi; 
Đum noku bimbeere yurmeende yiiyam 
 kisinoowo.

Ana woodi noku đo ruuhuuje kawritata, 
Đo wayraaбe kawritata faa weltodoro; 
Gilla e maande wođitiiđe 
E dow gonđinal, iбe kawritta đo bimbeere 
 gootomawal yurmeende.

Lamdinaade ley duhaawu

Ah! E hede homo kaanu- đen seeltude, 
So tawaama en itaama koro, ŋooбungo, 
 ŋooбu mawđo; 
Naa hono kaanirđen jaaliraade kalfaađo 
 jahanama, 
Yurmeende wanaa seniiбe tampuбe бee 
 ngoodani?

La, la, e dow bipoole dugaale miđen бamtoo 
 e diwaale amen, 
E noon, wakati e yonkiiji ana way hono 
 saayan, 
E kamuuli ana jipoo faa jowta yonkiiji men, 
E bimbeere yurmeende ana filkinaa anoora.

H. Stowell

Jeydal ngurnoowal waawaa wondude e aniyaa 
tuninaađo.

Sukka gorko rimaađo ley galle, hedotto faa abada 
yo бiđo saaraaбe faa abada. Mo waawataa ittude đum 
abada “rafi rimegol”. kaa so oo sukka woodaa hakkile, 
warran e wakati đo jeydal e saaraaбe bonnaan naa du 
tayan. Jeydal e saaraaбe ngal ana hedoo, kaa jeydal 
lobbal ngal kaŋum ana bona e đum hunde naawunde 
woodi.

Ko enen, бiбe Laamđo, ana moyi e belđe keбeen 
tayoral gila, e wakati mo rimađen kesum e muuđum 
oo, jeydal faa abada tawaama ana laatoo hakunde 
Baamen mo dow kamuuli e men. Nde en jaбani Iisaa 

Almaasiihu ley бernde meeđen, en naatii ley galle 
Laamđo, rimanaaбe ko dow, e ngal jeydal woodan 
faa abada. Kaa so woon no luutirđen, ngal jeyondiral 
laaбungal tawaangal hakunde meeđen e Baabiraađo 
halkorto no boniri.

Salaagol meeđen đowtanaade ana hađa en 
maatude dow meeđen barke lobbe mo mbeltortođen 
e muuđum e wellaade oo. Ndee tayoore e jeydal, so 
nde juutunde naa so nde raбere, waawaa wađeede e 
jeyal Laamđo naa du e rafi hinaare mako. Tayo oo 
ana bonira wakati fuu e dow tuundi yonkiiji meeđen; 
enen tan du woni saabiiбe bonalla ngal jeydal.

Faamu soбuđo: “soбu ana wođina kam e dewtere 
seniinde. Dewtere seniinde du ana wođina kam 
e luuti” kaa haala iwirii e John Bunyan. So won 
gonđiinđo tawaađo ana saaboo ruuhu ceniiđo tikude 
e hensaade jokkude laawol luuti, mo mursan hunde 
du fuu ko heedani e foođanaade haala Laamđo. 
Hewtude faamu ceniiđo yeeso Joomiraađo ana 
waajibiđinii yalla goonđinal ana tawiree bawđe 
mawđe e heewunde tijoore e dow jannde haala 
Laamđo kaa. “…so gonđinal wallaa, fay gooto waawaa 
welde Laamđo. Sabi neđo jiđđo бadaade Laamđo waajibi 
goonđina omo woodi, gonđina du o barjoto tewtooбe mo бee” 
(Ibraninkooбe 11:6).

So en tiiđnike e salaade andutude luuti men, 
gonđinal men ŋifan, fay nde en tawaama eđen jannga 
haala Laamđo kaa, sabu faamu men oo jeyondiraa e 
Ruuhu-Ceniiđo.

Lamdinaade ley duhaawu

Faamu cenaađo: so eđen njiđi hewtude jeyondiral 
e Laamđo, boniraangal e luuti ngal, ana waajibii ko 
faamu meeđen dolaađo e ko boni oo senee. So wanaa 
udditanen бernde meeđen Almaasiihu e njaadiranen 
mo luutiiji meeđen sonii tawi eđen njiđi dolinaade e 
dolle happooje en:

“Kaa so en njaadiranii Laamđo luuti men, o 
yaafoto en, o laббina en e tuundi fuu. Sabi kanko, 
o koolniiđo, o poccitiiđo.” (1 Yuhanna 1:9).

Mi tawaama windude ley dewtere am seniinde, 
đum woni đo yeeso binndi mayre đoo, ŋaagunde F.W 
Krummacher mo naftorto-min hono ŋaagunde am 
min e hoore am yeeso Almaasiihu. Gila nde faamu 
min đum hono luuti ley yonki am, miđa wiitoroo 
đum e innde yeeso bimbeere neemaare mi wađa 
hono ndee ŋaagunde yalla miđa hewta yaafa muya 
e senaare:

“Kalfaađo, am Laamđo, hankasen, mi luutike 
e tayoral duu iđum mi suŋiiđo. Miđa sarra 
hoore am e miđa jukkoo du, kaa nde wonnoo 
yurmeende maa ana mawni miđ halfinoo 
e mayre. Laaбinir faamu am oo e yiiyam 
maa itoojam hakke đam e ndokaa kam 
bawđe jeynaade, e dow gonđinal, yaafa mo 
keбinirđaa kam e tampereeji đi muŋu đaa 
batte am”.

So en ngađii golleeji luutiniiđi, en ngađirtaa đi 
e hono dukke, sabu luutal fuu ana woodi innde. 



57

Ndeno hono noon du, so en ngari njaadirande e 
luutiiji meeđen yeeso Laamđo. Ko haani woni yo 
gootel gootel kaanđen inndude. Tewtirde Laamđo 
yaafa muya luuti e ley dukkal e “dow luutiiji men”, 
ana moyya hono ndee hunde laatanoo en laawol 
yaafungol ko бernde meeđen hawtoore ndee yiđi 
jokude faa saloo njaadirande luuti e goonga kaŋum 
e sago Laamđo. Njaadiral dukal ana famđi nafaa 
e bangal senoowo faamu meeđen oo e kapoole. 
So Ruuhu – Ceniiđo memirii kuđe đe anditinđen 
đe wanaa ko moyyi hono ko moyyaa, eđen kaani 
nodirde đe innđe maje, njaadiraneen đee no đe 
wordii non, e wiide konngi đi dewtere seniinde indiri 
faa hollita hono đii luuti: wanaa pene seeđa, kaa pene 
jaati, wanaa alahaali ko jeydi e jeenu, kaa jeenu jaati; 
wanaa haala teetiika, kaa бernde nde bone konaaku 
saawii ley muuđum jaati.

Nde wonnoo tiiđalla oo yo ŋiŋoore goongamaare 
(đum jeydaa e kapooje) wiide wallaa fuu ko ngađuđa 
e naatude ley kuđe teŋi naanđe hakkille бiya aadama 
waawaa naбeede yeeso Laamđo. Kaa sonii e goonga 
e leyđinaare en inndii luutiiji meeđen yeeso Laamđo, 
mo jaбaan e ley neema mako mawđo jaabanaade 
njaadiral luuti men. Neema mako oo yo ko moyyi 
sane.

Jagal nde mo tillii njaadiraade luuti mako, Dawda 
miccitiima “ko neema lobbo e yurmeende” Laamđo 
(Jabuura 51:1). Oo noku Jabuura 51 ana hollita no 
oo gorko tayuđo e kaljaađo wariri e Almaasiihu faa 
hollita mo ko luutol muuđum e goonga, kaa du faa 
mo hollita luuti mako đii yo goongaraaji. Sonii on 

njadiranii ko luuti moođon hono noon – e anditide 
on suбike noo đowtanaade đati moođon, kaa jooni 
on suбike wartude e laawol ceniingol kalfaađo – 
e njadiraade ley leyđinaare ko luuti mon- ođon 
mbaawi, onoon du, hollude hoolaare e ley “neema, 
lobbo e yurmeende” Laamđo. Wađude ko wiyaa gaa koo 
tan woni laawol no faamu waawiri heбirde senaare e 
jeydoore e Laamđo du waawiri hiбude.

Sonii faamu moođon oo hewtii senaare iwirde 
yurmeende Laamđo mo jilli, on kewtaan dimaral 
kesal e on tawirte cuusal du e ley duhawuuji.

“Ndennoo sakiraaбe, yiiyam Iisaa njuppaađam 
đam hokki en laawol…ndenoo, бadorođen Laamđo 
бernde wooteere, jogiinde goonđinal kiбal, ngal sike 
fuu wallaa e mum…” (Ibraninkooбe 10:19,22).

Cuusal kiбal yeeso Laamđo yo e бernde 
laaбinaande tan woni ko heбortoo. Бernde nde sike 
fuu wallaa e laaбal mum woni asol jeydal wuurungal 
e nafamaawal e wondude e Almaasiihu.

Sonii on keбii tayoral бernde moođon lootiima, 
miccitoore leyđiniinde luuti waawaa warde buukoo 
yonkiiji mon. Sike wallaa, seyđaani ndaartan wakati 
fuu faa happa on, e wartidinde e ley miilooji mon 
golleeji bonđi đi njaafađon. So ođon njiđi danude 
kohe mon e hono đeeđoo kuđe fuu ko Laamđo golli 
so rimđinii yonkiiji meeđen đii: bawđe yiiyam Iisaa. 
Ley dewtere бangingol, seniiбe tawaama seyđaani 
ana happa đum en e miccitinde бe ko luuti njaafaađi, 
kaa e dow majum eđen paama nafaa yiiyam Iisaa 
đam: “sakiraaбe men бee liбii mo [đum woni kanko 

seyđaani] saabe yiiyam njawdiri ndii … (Бangingol 
12:11) бe tawaama iбe mbeltoo ko barke senaare 
yonkiiji maбe, kaa du бe paamii fay hunde waawaata 
jirgitinde ndee senaare. Halleluya!

Jeydal kiбal wuurngal waawaa wondude e miilooji 
bonnđi.

Ana tawee e wakati sabaabu cuuđiiđo hađa 
goonđinđo hewtude muuyo “kosam ruuhuujam” 
laatii-đam konngol Laamđo. Ana moyya tawee e 
ley ngurndam mon won nde kewtuđon jontere 
naawunde faa ndakam ŋamdu fuu iwani on. No 
ŋamdu nduu fotirii wonireede e ŋeeŋal fuu, wađataa 
so njiđon đum sabi đum walantaa on ndakam. Nde 
woodi, sonii ŋamdu lobburu wiyataa on fay hunde 
nde on ŋawuбe, hono non du dewtere seniinde 
wallaa ko wonan too neđo mo miilooji lobbi ngalaa 
e muuđum.

Fade am sembinđinde on muuyude “kosam 
ruuhuujam e ceniiđam haala kaa” (1 Piyer 2:2), Piyer ana 
daaloo en e bangal taguuji mbaawuđi halkude jilli 
men e bangal jannde dewtere seniinde. Ko mako, 
kanko kaa hunde wootere tan woodi no kaanirđen 
wađdinde e đee kuđe kalkooje wakati “kawrital 
barke”: eđen kaani tolaade, wođinde kuđe kađooje 
en yolbude kuđe ruuhuuje đee. Alahaali mo ngayđen 
oo ana haani waylitaade, mandaa muuđum woni: 
“tuubee”!

“Saabe majum, njoppon ko boni fuu: jamba e 
naafigaaku e ŋoore fuu. No cukaloy keccoy 

muuyirta kosam enđi inniraaбe mum’en nii, hono 
non onon du muuyiron non konngol Laamđo 
laaбungol ngol, yalla ođon mawnira saabe magol 
kison.” (1 Piyer 2:1-2).

Ana selli iwrude e mbiiđe binndi oo noku en 
mbaawataa njiđen faa gasa “kosam keccam konngol 
Laamđo kaa” sonii ŋabi ruuhunkooji indaađi oo 
noku selaaka.

Bonnde: yo hunde бangunde cagal wolde naa 
tooŋangaaku mo yimбe wađi en – enen du saliđen 
njaafaade.

Corrie Ten Boom tawaama ana yiha sii torda mo 
walaa sifa no fotiri naawude ley daaka gorko laamiiđo 
bonnđo leydi Almaŋe wiyeteeđo Hitler daaka kaa 
ana andiraano Ravensbuck. Ley oo torda bonnđo, 
mo yihii miŋiiko debbo ana waree. E gađa majum, 
duuбi heewuđi e wellaade nde mo wariino jantaade 
ko rewбe hawjotooбe mo бee tawaa gollude ko boni 
koo, mo бeydii e mbiiđe mako đee de mo yaafike бe 
jaati, e mo бeydii hen:

“Yaafagol yo yottinoore aniyaa, e aniyaa kaŋum 
ana rimđi e suбaade haafaade naa salaade, tawee 
đum jokkataa jilli бernde.”

Si on tawaama “joganaade” neđanke (fay nde 
tawii on tordike saabe oo neđo), salaagol moođon 
yaafaade wađtaa oo neđo fay hunde (e mako, e mako, 

e maбe), kaa ndee hunde laatanto ngurndam maađa 
ruuhuujo torda. Ko mbiyan-min dee, đum laatante 
ko naawi: on laatoto hono maccuđo oo neđo faa 
ŋaande nde cuбiđon yaafaade mo fuu. Ngol suбagol 
tan hokata on waawude duhaade e goonga duhaawu 
mo Almaasiihu janginii en: “yaafa-min luutiiji amen 
no minen du min njaafortoo бamooбe hakeeji amen” (Luka 
11:4). Si ođon ngoodi ley mon ruuhu rafi yaafagol, 
cuбee e ndeno njaafođon, ley wakati moođon 
“kawrondiral” e Laamđo. On njihaan e ko jokkata 
koo, on mbaawan kolliton e bangal neđo naa yimбe 
бee jilli đi Almaasiihu ndoki on tawee naafigaaku fuu 
waldaa e majum.

Nambara: yo tinaare heedande e udeede naa 
hollitande fayde tooyange men fade men njaadirde 
đe; đum woni wuurde ley hiila diina e wuurde e ley 
goonga.

Naafigaaku: yo tewtude laataade neđo mo en nganaa 
e ndaartude foođa hakille yimбe, e dow alahaali ko en 
ngallaa naa en ngoodaa.

Joote: yo jooteede fii ko gođo joggii, naa du wađde 
ko haanaa e bangal barkineegol ngol gođo hewti fade 
maa e weltaade.

Noore: barmirde naa du halkirde đemgal meeđen 
gođo; heđaade ŋoole; e neemude tooŋange e 
haalde haala luuti naa du golleeji bonnđi ley yonkiiji 
yogaaбe.

Anii kuđe đe kanđen mbiđitaade sonii eđen njiđi 
haala Laamđo kaa wurna en faa gasa.

Nden en laatoto hankasen hono cukaloy koy 
kasindinaa e sembineede so njara kosaŋaawoy 
muuđum e wakati on. So en ngarii e udditinde 
dewtere meeđen seniinde, en paaman e ley men 
yolbere e nomkam “kosam đam đaninaaka” (1 Piyer 2:2) 
đam Laamđo hokki saabe mangaaku men.

Jeydal wuurngal waawaa wondude e ngurdam 
hetuđam e hiini hoore.

Mi ittii certol oo noku e ley бataaki nelaađo 
gollude duuбi keewuđi leydi Japon, hakunde sahiiбe 
ndee fedde бe hakunde muuđum tiiđi naateede e 
ley maбe ana woodi humaniiбe no gondal hakunde 
leyđe haani laatiraade ana woodi du worбe hooreeбe 
politik, đii certi jokooji:

Hođum hedanii en e bangal jannde dewtere 
ley ŋalaađe jooniije tewtiranđe en cellen e 
enen e kohe meeđen de бamen ŋaande fuu 
leggal meeđen bardungal? Nde ndaartii-miin 
dewte am gonđinal, mi hawnike e andude 
dewte đe coodu-miin e ley duuбi noogay 
hoore haala muuđum ana heedanii e wiide: 
wonuu – hoore maa – faa newnaa naa du 
neeбinaa ngurndam gonđinal maađa. Kaa 
miđa miccitii jandeeji puđooje ngurndam 
am e Almaasiihu kaltooje ko kabaaru selde 
e hoore muuđum, e roondoo ŋaande fuu 

leggal muuđum bardungal, e ngurndam 
senaare, e wonde e Almaasiihu e yoppude mo 
wuura e muuđum. Tama ndee jannde maji 
naa du min woni ko miilortoo non?

Ana moyya đum woni ko oo saahiiđo chinois 
jeyaađo Honk-Kong yiđunoo wiide nde mo 
windunoo: “to leyđe tuubakuuбe too, naa 
du ley noku aduna đo rimđal mawni too ko 
бuri hewde, miđa yiha dental gonđimбe ana 
jeynoo e ley jaalagol mawngol kaŋum e pinal. 
Gonđimбe ana foođanoo jawdi, jeyal e kuđe 
lobbe đe бiđo immitiiđo oo hokkii en. Ana 
famđi ndaartooбe jeydude e mako e torda. 
Kaa ko yeddi đum woni ko njiyan-min ley 
deente Asiiya, sako fuu ley leyđe đe tordaaji 
e kađooje woodi. Gonđimбe leyđeele oo 
noku kaŋum en ko бuri mawnude ana renta 
e tordaaji Almaasiihu. ‘Tordidaade e mako’ yo 
moyyere kaŋum e ngeenaari woodi”.

E taweede mo fordidii hoore 
mako e ley mayde muuđum

Taalibo Pol kaŋum e hoore muuđum wađii ndee 
ŋaagunde:

“Sago am mi annda mo kanko [Iisaa Almasiihu], 
mi annda baawđe đe Laamđo wuurtiniri mo đee, 
mi renta e makko torra, mi nannda e mako maayde” 
(Filipiyankooбe 3:10).

Amos ana walla en faamude đii miilooji saahiiđi 
Pol: “… yimбe điđo ana mbaawi yaadude laawol tawa 
paamiraali na ?” (Amos 3:3). Sonii en woytiima yaade e 
ley bawđe pinal, so wanaa njardođen jeyden e mako 
ley tordaaji mako du. Hođum woni handen mandaa 
“jeydude e tordaaji mako ?” Annden faa gasa amaana 
feccereejo wanaa amaana fey!

Noku gođo, ley бataakiiji mako, Pol ana foođa 
hakkilaaji meeđen e tordaaji mawđi jeydude wakatiiji 
e jilli e ley бataaki mo o winndani gonđimбe Korintu 
fuđunooбe sikude e golle nelaaku mako oo mo 
wiiбe: “Miin, mi seyorto hokkude on ko njogii-mi fuu, mi 
seyorto hokkude on fay hoore am, yalla miđo walla on. So mi 
mawninii jilli am e moođon, on бuytoto e yiđude kam naa? 
(2 Korintunkooбe 12:15). Faa handen e ley бataaki gooto, 
omo woodi hollitinde korintunkooбe e hođum jilli 
gongaraaji jey nandinireede e ley đeeđoo mbiiđe nde 
mo wii: “Jilli ana ngojii munal, ana ngojii moyuuki…jilli 
ngaddataa ko yannii.” (1 Korintunkooбe 13:4-5).

Ngoo jillo, tawiraango dokka hoore e dow jilli, 
tawaama ana heбoo e Almaasiihu Iisaa. Nde mo 
waratanoo ley Aduna men oo, mo hollitoore jilli 
Laamđo wonnoo. Golle mako, haalaaji mako, miilooji 
mako, dokkal hiini hoore mako e muyđe Baabiraađo 
ana hollitan-noo jilli mo haбaake e wuurnande hoore 
muuđum. Ko mbiyeteen e majum woni, бamude 
đo akalaawal faa yottaade đo legal bardungal, 
Almaasiihu Iisaa jaбaali tinaade e dow senaare 
muuđum hiбuđo бiya Aadamankeejo oo, kaa mo 
dokkii hoore mako e hisinande “бe mako”.

E hono, noon e ley duuбi cappanđe tati e tati 
ngurndam mako adunankoojam, abada mo sellaali 

“hokude hoore mako” (1 Yuhanna 3:16) saabe moyyuki 
woббe. Fade e naawalla mawđo leggal bardungal 
ngal laataade anii ko mbawđen jangude e ko wiyaa 
en ana wađa:

“Gila iidi Paska yottaaki, Iisaa ana anndi wakkati 
mo iwata e aduna so hootana Baabiraađo oo warii. 
Ga aduna gaa omo yiđi yimбe makko, omo yiđi бe 
kaddi jilli.” (Yuhanna 13:1).

Ayo, jilli đi mo tawira-noo đii ndarta-taano 
nafaa hoore muuđum, kaa ana muyanii-no hunde 
fuu. Sonii eđen njiđunoo wuurde faa gassa e ley 
jeydal kiбungal e kisinoowo meeđen, eđen kaani 
mbiđitaade бernde meeđen faa lugiđa:

Tama miđa nafotoroo yonki ki Laamđo hokki kam 
kii e dow nafaa hiini hoore am? Tama miđa lamdinii 
hokude ngurndam am hono maandol e woбe, fay so 
tawii iđum heedani saabaade torda mawđo?

Jilli Laamđo ana seerti faa laaбi e miilooji handen 
wiyooji “min tafon” wiyooji faa gasi jilli hoore 
muuđum yo hunde lobbere e kuđe đe hiini hoore 
tewtirta en đee ana woodi nafaa бuri moyuki woбe. 
Nduu towrunkaaku hiini hoore, fordude e mbiiđe 
binndi ceniiđi, yo taagumansa cagite: “… sabi yimбe 
laatoto yiđuбe kohe mum’en, jootuбe e jawdi mantotooбe, 
mawninkiniiбe, bonkotooбe Laamđo, murtirooбe saaraaбe 
mum’en, bonnooбe moyyere, бe teddintaa ko senii, yoorбe 
бerđe, бe njaafataako, ŋo’ooбe yimбe, бe ngallaa nantaare, 

бalleeбe yonki, waŋuбe ko moyyi fuu, бe joote aduna бuranii 
đum’en Laamđo…” (2 Timote 3:2,4).

Ndeno đum hawnaake e taweede Alexandre 
Maclaren ana wiya kaa haala e no hawri nde wii 
burtoy đowankoy en to noku бurđo fuu toowude 
e kuđe ruuhuuje lobbe ŋari đee ko бuri hewde yo 
diidoraa đum e yiiyam ngaroojam iwude e jilli hoore.

Luuti hewtaaki e miilo naa du e golleeji yo 
kuđe njaadooje e aniyaaji meeđen tawaađi jeyduđi 
e hiini hoore. Oswald Chambers ana hollita nden 
huunde hono ko jeydi e hiini hoore: “foođanaade 
e sunna jeynaade hoore am” e omo бeyda “ndee 
hunde bonnde ana woodi hono non, so tawi iđum 
laatoo e ley nehaare naa du e rafi majum”. Ana yaafi 
e taweede eđen kolita hina haaje moyaa e non du 
teŋinaade e nguyka naa tooŋude бiбe aadama, kaa 
ana haani paamen haasidaaku бiya aadamanke ana 
hollitoo du no бuri fuu hiiloraade.

Hakunde tiiđalaaji dewle naa du fedeeji e fay asol 
tiiđalaaji keewuđi gođi ley deente gonđimбe, ana 
jeydi e haбanaade no jeyden kohe meeđen – đum 
wakati am, kaalisi am, no kaanir-min laatiraade, naa 
du wordude, muyđe am, weltagol am… So wiyeede 
gonga, ko jeydaa e jilli Laamđo koo fuu yo hollitoore 
neđaaku men bonnđo mo neđaaku tawaa ana ndona.

TIJO AM KAMUULI

Hunde wootere waawunde hokude en faamu e 
bangal hinno hoore men, yo taweede eđen mbiđitta 
hoore meeđen e bangal Laamđo. J. B. Philips, e ley 

“бataakiiji mum e jokolбe deente gonđimбe” ana wiira e 
konngol gootol ŋaagunde nde Pol wađani dental 
Koloosi ngal:

“Saabe đum, minen duu, gila min nani đum, min 
ceeraali e ŋaaganaade on Laamđo. Miđen ŋaagoo 
mo o hebbina on hakkilantaaku e faamu mo Ruuhu 
hokkata oo, yalla ođon annda ko woni sago makko 
faa gasa.” (Koloosi 1:9).

Yo e ley jokko misaalu Pol oo tan, e ley ŋaagagol 
Laamđo uddita giteeji men Ruuhuuji ngarten faa 
njiyen kuđe đee no haaniri, wanaa e dow jiiđe hiini 
hoore kaa e dow no Laamđo muuyiri, e dow no 
fordata e “sago” ruuhuu Laamđo oo.

Waaya min e gendo am gooto gila ko бooyi 
tawaama ana hewta hoonto luuguđo Laamđo, ley 
jema gooto mo tawaama omo miijo ko Laamđo 
waawi wađde e bangal galle tawaađo e tiiđalla. 
Đoon telefon mako oo findinii mo wakati điđi leeru 
subaka. Polisaajo gooto lamdii mo homo donnanoo 
mobel mako ngel keeŋa. Mo jaabii бe “sukaaбe am 
điđon woni ko tawaa ana luбoo kam ngel, faa yaha 
to kawral sukaaбe e jannde dewtere seniinde”. “Đon 
polisaajo oo jokkini, miđa woodi kabaaru bonđo faa 
mi haaltanee, ana moyya tawee donoowo ngel oo yo 
đaani de mobel ngel doppoy e lekki. Donan-noowo 
mo ngel kaŋum kaa hedaaki wondunoođo e mako 
oo du kabaaru muuđum ana hulбinii.” Oo iniraađo, 
heewuđo jilli sukaaбe muuđum, hedii ana darii yoori 
no fotiri hawniraade e ko nani koo.

Lamdinaade ley duhaawu

Nde mo joyinii telefon oo iwude e juuđe mako 
ndee, đon mo woytii e Laamđo: “O Laamđo hođum 
iniraađo hono am waawi wiide e ley hono đee kuđe?” 
Ko woođi, e majum woni oo debbo gonđinđo ana 
waawi noo duhaade fordude e ko dewtere seniinde. 
Mo wihii kam caggal muuđum e wellade ko бooyi 
miilo wooto warnoongoo e hakille mako yo haala 
Laamđo kaađoo: “Njetee Laamđo e dow hunde fuu” 
(1 Tesaloniikiyankooбe 5:18). “Kaa Almasiihu, ađa yiha no 
бernde am deyinirii, laatirii бolum, anda du fuu to 
heedi. Kaa fay noon miđa yiđi đowtanaade konngol 
maađa, miđa yiđi du yettude maa. Ndeno, e dow 
majum miđa ŋaagoree, saabođaa haynde ley бernde 
am. Sonii mi đowtanike njetumin maa e ley oo jema 
naawalla mawđo, miđa ndaardee saabođaa haalaaji 
am đii laatoo goongaraawol sabu mi maatataa mi 
yetuđo maa e goonga.”

Oo giđiraađo tawaama ndeno ana gollina 
gonđinal mum ngal e mo fuđi duhaade: “Jetoole 
ngoodanee, Baaba mo dow kammuuli e dow ko 
ngonđaa koo.”. Kaa бernde mako ndee hedii ana 
бuuбi ana бolni. Mo yehii yeeso e wiitaade yetoore 
mako ndee… nden woni ko Ruuhu-Ceniiđo golli 
dee heewni бernde mako ndee kontooje e hunduko 
mako koo du jetoole kiббe. E ley ngal niбal, komtoo 
oo warrii hawrude e goonđinal kaŋum e dowtagol oo 
sukaajo Laamđo. Hokiimo cuusal kiбal hollitoowal 
Laamđo ana yiđi mo, kanko e jeydaaбe fuu. Nde 
beetee fini ndee, fay nde wonnoo gite mako ana 
hewnoo gomđi, hađtaa бernde mako kaŋum kaa 
tawaama ana deyi.

Đum ana hollita đoo, sedamaaku lobbo neema 
Laamđo e jilli mum wooduđo faa abada no hewtiri 
debbo tawiraađo sugulla. Oo debbo nde wonoo 
Laamđo hokkii đum cuusal kiбal ngal wallaano e 
mum, tawaama ana filanoo, ko laatanii đum ley oo 
jemma naawalaajo, no jam Laamđo yawtuđo faamu 
fuu oo hewtiri yonki mum. E no mo wordiri nii, oo 
gonđiinđo hollitii e ley tiiđalla no mo fotiri mawnude 
fuu, ana woodi hono luugere niбunde hakunde ko 
бiбe aadama miilatta e kuđe kammuule.

Si ođon ngoni e ley jeyondiral luugungal e 
Laamđo, on keбaan faamu onon du, yetoore e 
goonđinal wakati fuu ana jeydi. Si anditoore e 
goonđinal soobewal ana heewi бernde moođon, 
Laamđo hokkan oon bawđe yiide e kuđe ngurndam 
hewtooje oon đee – so đe lobbe naa du so đe nganaa 
– e no kanko mo muuyiri nii. E ley hono đee njiiđe 
kammuule, бernde moođon fay so nawnaama heбan 
sembinaare wiyoore “huunde fuu ana woodani e dow 
nafaa tawiraađo jilli Laamđo” (Romankooбe 8:28). Ngol 
certol haanaa ko hedoo hono goonga waatuđo, 
mo jaббaneten wakati, kaa ana haani laatanoo en 
jike lobbe mbaawuđe laatanaade hono huunde 
hawndoore ngurndam meeđen. Njetee Almasiihu so 
ođoon muuyi yettude mo. Njetee Almasiihu so oon 
muuyaali yetude mo du. E tinee e yetude mo faa nde 
muuyo yetude mo warra e mon! Abada tawataako 
e ley ngurndam moođon naa du e ley ngurndam 
am huunde mo ley muuđum waasotoo kam yettude 
Almasiihu.

Lamdinaade ley duhaawu

E ley бataakiiji đi men kewtiri e nelaaбe kabaaru 
lobbo dartiniiбe e tiniiбe, golooбe gila duuбi keewuđi 
to leyđeele fuđđo naange too, wakatiiji e no бuri fuu 
naawirde, waaya amen Stan ana windan-noo: “miđa 
haani yetude Almasiihu e dow ko woni, wanaa e dow 
ko paaman koo.” E dow mawniinde ko Corrie Ten 
Boom wihan-noo e bangal yaafagol koo, eđen mbaawi 
бeydude gaa en nen, nde wonnoo yetugol Almasiihu 
yo hunde jeydunde e aniya, hono non du ana haani 
suбođen yetude mo, đo đum “laatorii” ley бernde 
men fuu. Sonii en suбike yetude mo, mo hokan yonki 
meeđen jam e gonal mako faminaan ko jilli mako – ko 
tawađen e ley muuđum hono tiiđalla fuu.

Ko yiđumin andande woni en tewtiraaka njeteen 
Laamđo ko hunde fuu, kaa e dow hunde fuu.

Anditoore lobbere iwoore e yardagol meeđen 
kuđe dow kamuule yo gootel e kuđe sendooje 
gonđinal e yurmaade hoore mum e ley naawalla.

E đum ana hedii hono goonga. So eđen ley 
dente gonđinđe naa cuuđi dogotoro! Ley tordaaji 
oo ngurdam, nde wonoo бernde adunankoore 
tawaan ko бuri haafude yo suuđoyaade ley yurmende 
hoore mum, kaa бernde nde jikoore muuđum laatii 
Almasiihu tawirte faa abada bawđe yetude mo.

Ko бuri hewde e meeđen, gila e ŋatoore 
arandeere tiiđalaaji, eđen fergoo e nden 
saamen no boniri: nden eđen joođoo e 
dame moyereeji Laamđo e koliteen đum 

yurmeende men no foti. Fay yurmendeeji 
gonđimбe бee du no warirta noon đum woni 
ko hollata. Kaa Laamđo, e ley jilli muuđum 
mawđo oo, jogirtaako đum hono no enen 
бiбe aadama: omo warda e jungo focciingo, 
e juungo tufaango бiya mako, e wiide: “sonii 
e dow бernde saatunde, Laamđo ana waawi 
yotiinde aniyaa mum ley aduna, e ndeno 
yettu-mo saabe saatoore бernde maa”. 
Oswald Chambers (fuu yalla omo laamoo).

Andee e ko “kuđe fuu” ngarooje e ley ngurndam 
men ana haбodii e jilli Laamđo. Aaya jokoowo ana 
hollita đee kuđe yo faa laatođen “nandoore e alahaali 
бiyiiko…” (Romankooбe 8:29).

Ayo, sonii eđen njiđi faamude hono Laamđo 
hokirta en no kaanirđen rimđinirde e hoore men, 
ana haani ko ekkitođen yiirude ngurndam meeđen e 
dow no kuđe kamuule.

Safaare Laamđo e ngurndam hiini hooreejam 
wanaa newiinde đum, wanaa nehude du, kaa yo 
mayde! E wakati nde wuurđen ndii leydi, sonii 
eđen ngoodi ley tiiđalla e bangal gonđinal tedungal 
haбiingal e hiini hoore, gonđinal tekungal kaŋum ana 
hokka en – seyoraade e ko ngonđen yeeso Laamđo: 
“sabi on maayi, ngurndam đam keб-đon jooni đam ana 
suuđidaa e Almasiihu to Laamđo” (Koloosiyankooбe 3:3).

Nde wonnoo “miđa suuđii e Almasiihu to 
Laamđo” – e ley mayde, uweegol e immitagol 
(Romankooбe 6:2-4) en tayitaama faa luggiđi e hunde 
fuu, fiбitiiđen du e kuđe jeyduđe e ngonalla meeđen 

ođoo aduna kaŋum hina hoore muuđum. E nden 
eđen mbaawi weltoraade jooni kaa e tijooje kese 
ngurndam. Mayde e tagooje kiđe, gonđinđo soobeejo 
ana jeydi e tagooje kese Laamđo.

E Almasiihu mi maayi, e Almasiihu mi 
 immitike, 
E Almasiihu mi jaalike wayбe am, 
E Almasiihu mi heбanii tayoral ko noku am 
 dow kammu, 
E dow kammu ana seytoo mursu jahanama.

Ne wonnoo mo maayi e tagu mako kiđo oo, 
gonđiinđo gongaajo ana бama loorde e tagitagol 
kesol Laamđo ngol. Ndeno mo tagitaađo keso woodi. 
đum woni cagite kisindam.

Sonii en paami ko ngonđen e “tontideede e 
Almasiihu”, ngurndam meeđen ŋaande fuu laatanto 
ngonal, ngal jeydaa e hiini hoore, kaa “ngonal 
jeydungal e Almaasiihu”. kaa, sonii eđen njiđi 
hewtude wakati fuu nafaa majum, eđen kaani biltude 
kabaaru tiiđallaaji mo ngođen e muuđum ley aduna.

TIIĐALLA AM ADUNAAJO

Ana haani lamdođen hoore men lamdol lugol: 
“Tama ngurndam ana бaari faa gasi e Almasiihu, 
naa e min e hoore am?”

Ngurndam hiббii đam e am ana laatoo law 
tiiđalla hakunde meeđen e yimбe бe ngonduđen. 

Sabi mo yardantaako kuđe ngarooje faa hađa mo 
wordude no haaniri, đum woni muyđe mako, ko mo 
woowi naa du weltoore. G. Campbell Morgan ana 
jantoo đum hono nii en: “hiini hoore woni asol luuti, 
đađol luragol, kaaki nafooji jahanama.” (Tayirde, 
бernde e senaare Laamđo).

Kiikiiđeere gom, e ley kawte duhawuuji, mi nanii 
debbo gom ana nduhoroo e tinaare mawnde. Mi 
heбii tayoral, mo tawaama omo hawrita e Almasiihu 
e ley alahaali keso e mo woowaa: “Almasiihu Iisaa, 
foccu juuđe maa jille e dow am, haбaa kam e leggal 
bardungal e yiđaa kam faa nde maayu min. mi yiđaa 
tawee hiini hoore am woni ko wuurata, kaa tawee 
an wuurata ley am.” Ndee ŋaagunde memiikam faa 
sane.

Oo debbo heбii tayoral rimđi – e dow sabaabu 
mayde e pinal Iisaa e – ana joođii dow nokuuje 
kammu e Almasiihu Iisaa, kaa mo dulaano du tergal 
mako ana jeydi hankasen e oo aduna. Ley e ko hiбi, 
omo tewtan-noo, e ley no mo tawiraa duhoraade nii, 
jaabu Laamđo e tiiđalla golleeji hiini hoore ga-aduna. 
Naagunde luugunde hono nii ana hollitan-noo no 
jeydol muuđum haani бattitiraade Almasiihu. Caggal 
muuđum, mi miilike ko ŋaagunde oo debbo, mi 
heбii faamu ndee ŋaagunde yo e haala taalibo Pol 
tuugii: “so on nguurdii no giđaađe yonki ngorri nii fun, 
on maayan; kaa so on mbardii giđaađe đee Ruuhu Laamđo 
oo, on wuuran” (Romankooбe 8:13).

Woбe e moođon, miilooji jokanđi đii laatanto on 
mballiigu e faamude oo aaya; woбe mon du yettaan 
ko бuri fuu teddude e đee kuđe tindinaaje on ley 

janndeeji meeđen wellii đii diina e ko wartee wihee 
en e noku jokoowo oo. Onoon anduбe yunaninkoore, 
goonga rimđinoowo taweteeđo ley oo noku điđaбo 
ngol ceertol laaбanan on faa sane hankasen:

“Si e dow bawđe Ruuhu on mbarii golleeji terđe, on 
nguuran” (Romankooбe 8:13).

Arande fuu, e ley yunaninkoore, so wiyaama “onon” 
yo đum jokoe “saabaade mayde” tawaađum e ley 
alahaali laatagol hunde (e faransaare; maayude; naa 
wađde e mayde).

Goongaare dewtere: So miđa yiđi rimđude e golleeji 
tergal am (ngurndam hiini hoore), miđa haani 
haбitaade e no moyyiri fuu mi dawrida e Laamđo.

Hankasen, oo noku ana wiya en du yo e dow 
bawđe Ruuhu (wađoowo, e yottinoowo gollal ngal) 
heбiri bawđe lobbe jalaade golleeji hiini hoore e 
adunankooje.

Goongaare dewtere: Fay so tawii đum goonga miđa 
haani dawridinde e ndee hunde, e dow duhaare 
e gollude, mi waawiraa e hiini hoore am saabaade 
mayde hiini hoore am. No fottirmin бoyirde ley 
aduna fuu, Ruuhu-Ceniiđo tan woodi đen bawđe 
waawude rimđinde kam e hiini hooreyaaku.

Gođum hankasen, ana woodi nafaa anden oo aaya 
windaađo e noku jooni oo. Ana haaltana en haala 
gollidingol men e Laamđo ley ŋaagunde ana haani 
yaade yeeso tawee tayataa.

Goongaare dewtere: Cdee hunde jeydunde e 
waylitoore ana waawi laatiraade no mbiiruđen gila 
nde tawaa suka jokolde gonđinđo ana ŋaagoo Ruuhu 
– Ceniiđo, e ley arande mum ŋiffa ley muuđum 
jilli hooremun; kaa ndee hunde waawaa laataade 
nde wootere. Ko woowi woni, wakati fuu “hoore” 
(hiini hoore) iminaan hoore, willitan e đađi mun, 
so wanaa kolliten e ley ŋaagundeeji tentiliiđi aniyaa 
dawridinde e golleji rimđinooji Ruuhu-Ceniiđo oo 
sabu e đum tan golleeji men “hiini hooreeji” waawiri 
jaalireede mayde.

Laamđo ana tijoo nden hunde yaada e gonđinal 
men tawee yo hunde alahaali tagu hedotoođo, e 
tinotoođo wakati fuu du.

E dow faminde on ndee goongaare, miilee e ko 
alahaali eđen ngoodi to sariya tayetee. Gorko gom 
ana happaa nguyka. Ko mo golli koo tawee hollitaama 
faa gasi e ande yimбe, non du tawaa jugungo mako 
ana dartii. Sarotoođo oo jooni kaa kaŋum jey 
yotiinde kabaaru jukungo ngoo. Deyinaare ana 
laamii ley noku oo, caroowo oo imi dee wihi: “oo 
gorko anditaama hono wađii golle warra hoore e dow 
majum jukungo mako yo warreede.”

Yottingol kaa haala ana timina gollal caroowo oo. 
Kaa e dow majum so mo wihii mo yottinaan kanko 
hoore mako sariya oo e dow sortidaade ley taabal e 
malfel mo fiđira jukaađo oo, mo laatoto nden kanko 
du jukaađo warra hoore!

Ko haani dee woni nde mo tillii yotinde jukungo 
mayde, ko hedanii mo e wađde koo fuu yo wađde 

Lamdinaade ley duhaawu



76

Wurnu Gonđinal Faa Gasa 

ittuđo yonki oo hakunde juuđe sariya.
Noon du đum wordanii e bangal ngurndam 

meeđen hiini hoore đam waawaa wađde fay 
hunde so wanaa andintinde e yaradanaade ko 
hiini hooreyaaku mum. Hono no sarotoođo oo nii, 
eđen kaani yottiinde jukungo e mayde golleeji hiini 
hoore đii fuu; kaa en mbaawaa enen e kohe meeđen 
yottiinde sariya oo e mbareen hiini hoorewaaku 
meeđen oo. Kaa yeteende yo woodaan mo, sabu yo 
Laamđo woni ko tawaa ana hokka tayoowo sariya 
muuđum, Ruuhu- Ceniiđo, kaŋum hađta hiini hoore 
oo jalaade ley ngurndam meeđen!

Yo goonga, ley hinne Laamdo, sabi Ruuhhu 
seniido eden mbaawi ittude koro gadu terdee 
meeden. Ley yoppude kohe men wakkati fuu to 
laawol moyyugol ngol, en keban weltaare maatude 
dimaagu guurdam dam iisaa almasiihu dowata.

Sabi jaande haala laamdo kaa ana laabi faa 
wangini duwaawuuji hono no naniri mi dum nii 
to huundunko debbo gooto, min duu mi wadi 
duwaawuuji hono majji gede keewde:

Almasiihu, e dow bawđe Ruuhu maa, haбam 
e leggal e yiđaa-kam faa nde maayu min. mi yiđa 
hankasen tawee min wuurata, kaa tawee an wuurata 
ley am!

Ana yaafi e taweede miilen saabe en wurnirii 
hoore meeđen e taweede eđen jannga konngol 
Laamđo ana waawi saabaade en hewtude ngurndam 
heewoojam gite e jike. Wanaa fey! Ko saabi yottinooбe 
sadakaaji ley alkawal kinngal ana tinnoono e ŋamiinde 

dabaaji lobbi sewre ndee? Tama yo faa hollita đi jamaa 
tan? Wanaa fey, hono no William Still hollitiri nii, 
njawngoy бurukoy fuu fayude koy suбeteeno faa 
ndokoyee hono sadaka. Gilla rimeegol makoy, ikoy 
suбee koy wađee feere makoy faa koy sake!

Ko бuri hewde, enen gonđimбe, eđen heŋoo law 
faa mbiyen bawđe men yimude naa waawude haalde 
ana wella Almasiihu sonii tawi eđen naftoroo ngađen 
hono ko dađonirooбe faa kewten kaŋe yeeso jamaa 
kabaaru lobbo. Sonii Laamđo e ley jilli muuđum, 
ana wuurna en konngol muuđum e ana mawnina 
en muuđum, wanaa faa kollitođen yimбe e tewten 
kellitooje, kaa yo faa kuđeeje ngurndam meeđen 
fuu ndokitee hono sadaka e dow duppirde. Fade 
men laataade ko mo woni Kanko fuu, ana haani 
adođen maayen e ko ngonđen enen e kohe men. – e 
yurmeende hoore men, foccitaare meeđen, haarande 
men, hiini hoorewaaku men, muyđe men welde enen 
e hoore men, e ko nandi e muuđum. Eđen mbaawi 
juutinde du hankasen.*

Yo e бernde tedunde taalibo Pol hollitiri, Timote 
wađaađo feere, mo yihaali fay gooto hinotoođo 
dental Koloosi ngal. Gonđimбe heewuбe ndee 
ngalluure andaano e ko woowi “jilli ndaartataa nafaa 
muuđum.” Pol taykiima e ley sunu: “fuu, so goonga yo 

* Maandođen: ley dewtere seniinde, mayde wanaa halkoore faa 
abada, kaa yo sendoore. Mayde tergal yo sendoore yonki e tergal. 
Mayde abada yo sendoore faa abada e Laamđo. Ndenoo warde, naa 
du saabaade mayde, golleeji tergal maandaa muuđum woni sendude, 
sertude faa laaбa hiini hoore e tagu neđaaku. Hono no yiiruđen non, 
đum waawaa laataade kina e dow bawđe Laamđo Ruuhu-Ceniiđo.

hammadii en haajeeji muuđum e wanaa saabe Almasiihu 
Iisaa” (Filipiyankooбe 2:21).

Hoto ngoodi gonđimбe handen watanooбe faa 
gasi hayille dente tampooje ley nokuuje aduna đee? 
Tama kuđe ođoo aduna heewaa faa sane yonkiiji men 
e faa ko memata en ko бattii, en ngallaa wakati faa 
njiđen e faabođen sakiraaбe e bandiraaбe бe ngoodaa 
fay gooto faa faaboo đum en? Miccitođen yo jilli 
Laamđo tan woni ko ndaartataa nafaa muuđum e ana 
muŋana hunde fuu du. Hono no kolongel ndiyam 
peguujam haaniri waylireede yalla lamaan muuđum 
ana iwa dee hebinee ndiyam lemuru, noon eneen 
du ngurndam meeđen hiini hoore đam ana haani 
iwude, đum woni wareede, fade meeđen heewude jilli 
Laamđo. Yetoore yo woodan Almasiihu nde wonoo 
đee kuđe diđi yo Ruuhu-Ceniiđo woni ko heбortee 
kanko tabintinta đum ley ngurndam meeđen! 
Đum wađi ana tilsi homo fuu e meeđen ŋaagođen 
wakati fuu Ruuhu-Ceniiđo ŋifa golleeji hiini hoore, 
e hebinana en – wađa en hebinaaбe – jilli Laamđo, 
sabu: “jilli Laamđo ana saakii ley бernde men e dow bawđe 
Ruuhu-Ceniiđo mo ndokađen” (Romankooбe 5:5).

Sonii e no đum laatorii, đii goongaaji fuđi ligaade 
ley бernde moođon, e hakunde бernde wakiti “kawrite 
mon”, Ruuhu-Ceniiđo, iwirde e konngol, faminan on 
goongaaji kesi đii.

Men mbihii men mbiitike goonđinđo ana haani 
wuurde e ley jeydal бatitiingal e Laamđo. Eđen haani 
ndeno wataande hayille taa fay hunde tawee ley 
ngurndam meeđen ko warta tiiđina jeydal бattitiingal 
e mako.

Lamdinaade ley duhaawu

Mbiđitagol ruuhuuwol

1. Yeeso Almasiihu tama miđa 
andani luutol ngol mi hollitaali 
ngol mi ndartaali yaafa dow 
mun?

2. Tiiđalla ley am, tama yo: 
Ruuhu mo yaafataako? 
Yo tiiđalla yiđde yimбe бe 
wellaa kam? 
E hiillude yimбe e tewtude 
hollude hoore am “alahaali 
lobo”? 
E hirande bawđe naa fii janam 
бe? 
E tikande e ŋohude?

3. Tama miđa waawi gonliinde 
gonđinal am no wuuriri saabe 
ko yonki senaama?

4. Ngurndam am ŋaande fuu tama 
ana heedani e Almasiihu naa yo 
e miin hoore am heedani?

A gila jooni ođon mbaawi wartude e 
duhaawu William Mclardie Bunting 
(baabu…) e jeynođon oo duhaawu, ley 
deyinaare e dow miilo moon fuu.

So eđen njahada e Almasiihu ley foyre konngol mako, 
Omo saaka anoora mako e dow laawol men! 

Sonii eđen ngađa muyđe mako, 
Mo wondan e meeđen faa abada 

E jaбanбe so gonđinii mo e đowtanii mo fuu. 
Đowki fuu waawaa imaade.

Duulal fuu dow kamuuli waawaa salanaade mooso 
wuuwoowo đi e wellagol mako, 

Wanaa sikitaare, wanaa kulol, wanaa uumagol, wanaa 
gullaali fay hunde teŋintaako sonii eđen njardoo ngađen 

e mako jike e dowtanođen mo.

Abada en mbaawataa kolliten kadi jilli mako 
Soni wanaa en warru kollitođen yeeso ittirde sadaka; 

Neema mo o saabotoo 
E seyo ngo mo hokkata 

Yo gonđimбe mo e đowtaniiбe mo woni ko woodani.

E nden en ngonaan e jeydal tekungal 
En joođoto ley koyđe maбe, 

En njahan sera maбe, đo june laawol; 
Ko mo wihi fuu min ngađan 

To min nelaa fuu min njahaan 
Kulol, abada! Jike e đowtanaare tan.

John H. Sammis

Sonii en miilike faa woođi, hollitaangu hawtaare 
gonde hono milaade eđen ngoodi bawđe jaalaade 

tiiđalaaji ŋaande fuu, tawee en foođataa sembe 
meeđen ley ko Almasiihu Iisaa, yeeso dewtere 
udditiinde, e бernde udditiinde.

Dawda ana enda gonđiinđo e awdi puđoori e 
rima ngurndam ruuhuujam nafa-maajam. Mo wii 
…“jangito-toođo konngol Laamđo ngol tawirte ana wađa 
бiбe e ko mo wađta koo fuu du woođiran-mo” (Jabuura1 :3).

Homo hen woni - ko Laamđo бamanii aadi 
yilboto? Tawaađo “eana weltoroo ley jamirooje 
Laamđo e ana jannga đum ŋalooma e jemma” (Jabuura 
1:2).

Miđa wiya wakatiiji warruбe so gonđinii e Iisaa 
ley бerđe e ngurndam muuđum en бee: “jannde 
moođon ŋaande fuu baabuwol gootol ana saaboo 
seyđaani tedinde on” Jangee e janngitee hankasen e 
miijaade noku oo aaya e aaya. Miđa miila on taykiima 

BAABUWOL 4

no nahi waccitortoo ley gese. Huđooji đi nay dii yakki 
ana yakitoo đum faa бooya, dee mođittoo hankasen, 
kaa iđum warta e hunduko mage faa đum waccitee 
yalla ko woodi nafaa ley huđo koo fuu ana ittee. Ndee 
tindinoore ana walla en faamude faa gasa hođum 
woni jannde konngol Laamđo.

Mi heбii andude gorko gooto gonđiinđo ley 
duuбi muuđum sappo e jeđđi: andal mako dewtere 
seniinde yo seeđa tan wonoo, mo yaataa-no kawrite 
dente gonđimбe e bangal jannde du mo wođaake. 
Kaa nde mo rimitii kesum ndee, mo tawiraama 
muuyo mawnude ley neema, jilli e andal Almasiihu 
Iisaa. Nde mo yehi bange Almasiihu, mo tawaama 
omo jaanga dewtere mako seniinde kile sappo e tati 
kuurđe. Hilla duuбi naa du rafi jannde moođon, 
andoon ođon mbaawi jangude dewtere seniinde 
ŋaande fuu.

Dewtere seniinde udditiinde, бernde senaande, 
yoonki leyđiniiki, koppi hofiiđi e ŋaagunde Dawda: 
“udditiin gite am faa mi taykoo moyyuki jamirooje maa” 
(Jabuura 119 :18), anii kuđe lobbe puđooje wakati 
mo “kawro-ndiral” e Almasiihu wooduđo nafaa sane.

Hono no men taykorii gila nii, woбe paamaali 
wakati mo “kawro-ndiral” ana haani ko laatoo kaalo-
ndiral, watital faade e bange điđi: Almasiihu ana 
haaldora e meeđen e bangal nokuuje đe jaanguđen 
e jaangitiđen, e nden eđen jaaboroomo kasen e ley 
duhaare. Ko boni e majum woni, yimбe heewuбe 
miđa miila faamaali, caggal nde Laamđo jaбii 
haaldude e бernđe maбe, omo doomi jaabangaaji 

maбe. Sonii en miiliima ko konngol Laamđo, engol 
warra ngol sođoo e no miilooji men yaarata. Sonii 
eđen ngađa ko fordata e konngol ngol du, engol 
warra ngol jeyda e ngurndam men.

Ana moyya tawee ođon lamdoo kohe mon: “kaa 
hono Laamđo haaldita e am so mi jaangii konngol 
mako?” Miin e hoore am, miđa miila ko бuri yo 
taweede miđa miiloo e aaya fuu mo jaanga-min, e dow 
mballu lamdi yogaaji ngooduđi e hayille am. Yogaaji 
maji mi hollitanooma đum ana foti duuбi seeđa e 
iđi đowa kam ley haaldugol am e Almasiihu. Ođon 
mbaawi, onon du, nafotiraade đum e no moyyiri ley 
jaandeeji konngol. Nde wonoo miđa naftoro đii lamdi 
gilaa duuбi heewuđi, đi laatanike kam hono miilo 
woowungo nde tawaa-min бamude wakati wonde 
feere am min e Laamđo e binndi ceniiđi.

On njiyaan gođi maji ana tewtira en đowtanaare, 
naa du jaabu e gonđinal; woбe ana hollita naawalla 
naa du wonginoore: gođi maji warraan đowa on e 
đowalla e yeteende e gođi du wallaan on sendude 
hiilaaji gaŋo, seyđaani e faminaan on hono jaalagol 
Almaasiihu seyđaani waawiri laatiraade jaalagol 
moođon.

Gollal đowtanoore
En paamiino so eđen njiđi andude konngol 

Laamđo senden, eđen haani wuurde ley gondal 
бatitiingal e mako. Kaa wakati fuu nde ruuhu ceniiđo 
haaldi e бernde men, ana haani ko đowtanođen ko 
mo wihata en koo.

Wakati kawro-ndiral

Sonii e ley wakati “kawro-ndiral” moođon 
e Almasiihu ođon jaanga dewtere seniinde, 
ana moyyi lamdođon kohe moođon hono đii 
lamdi: tama e ley oo aaya đum na woodi—

Jamiroore nde kaanu-min đowtanaade? 
Luutal ngal haanuđen selde? 
Misaalu lobbo haanuđo đowtaneede? 
Misaalu bonnđo mo haanaa jokeede?

Ođon njiya hono đii lamdi ana waawi wadude 
on e jeydal laabi điđiiwal e Almasiihu. Ngal jeydal 
đowataa on tan “miijaade” e goonga mo ngarđon 
jaangude, kaa du e “бamude aniyaa” ley бernde 
moođon e dow ko Laamđo wihi on koo.

Miccitee wakati fuu Ruuhu-Ceniiđo ana woondi e 
moođon sonii ođon jaanga konngol Laamđo; e sonii 
on fawii jike mon e mako, mo jippinaan ngol konngol 
iwude hoore mon jippitaade đo бernde moođon.

Eđen ngoodi wakati naawuđo mo aduna woodi 
nufude ley hawtaare e salaade đowtanaade jamirooje 
Laamđo. Sonii eđen njiđi jaalaade oo jamaanu mo 
andanaa Almasiihu fay, eđen kaani woonde ley 
foccitaare e đowtanaare. Yo e đowtanaare e goongaaji 
đi Laamđo hollitii en đii tan mbaawirđen laatiraade 
nafooбe, yalla e dow majum, eđen mbaawa kolliten 
bawđe oo aduna heewuđo kasindinal.

Miin e gendam, men jaangii ko бooyaali ley “fuu 
yalla omo laamoo” Oswald Chambers, kaa haala 
jokaanka:

Dowtanee Laamđo ley kuđe đe mo hollitita 
on, e nden mo udditanaan oon laawol faa 
njohon to wođi… ođon mbiitoo: Miđa miila 
ŋaande gom mi faaman! kaa ođon mbaawi 
faamude gilaa jooni. Wanaa jaande ndee 
wadata e mon faamude, kaa đowtanaare. 
Totude hoore muuđum đowtanaare, no 
ngel fotiri famđude fuu, ana udditana on 
julaangel dow kammu saabotoongel on 
hewtude goongaaji luguđi Laamđo. Kaa 
Laamđo hollititaa goongaaji gođi e heedande 
hoore muuđum so on adaaki đowtaniiđon ko 
anduđon e mako koo tafon.

Ana wiyee wakati dokaađo gom nelaaбe điđon 
Charles Studd e Hudson Taylor tawidaama ley suudu 
wooturu. Beetee subaka law, Taylor nde finii ndee 
yihi jaado muuđum suudu wootuuru nduu ana diccii 
e dewtere muuđum seniinde udditiinde, e foyre 
mottila. E ley jaabaagol mako lamdol, Studd naati e 
hollitiinde:

“Mi finii gila wakati hejere e konngol almasiihu 
warri e miilo am: sonii ođon yiđi kam maree jamirooje am 
(Yuhana 14:15). Mi lamdiima hoore am sonii mi hollitii 
jilli am Almasiihu e ley đowtanaare hiбunde. Mi 
бamii dewtere am seniinde, jaangu min ley l’Injiillaaji 
đii. Tewtu miin e бaangin-miin ley jamirooje đe 
Almasiihu hokkii taalibaaбe muuđum. Yalla woon 
nokkuuje e dow neema Laamđo, đo tawaamin miđa 
đowtanoo jamirooje mako đee na, đon naatu-miin 
e diidude nokuuje đee ngađu- miin bange majum 

Wakati kawro-ndiral

“Alleluya”. Đo mi tawaaka miđa đowtanoo du, mi 
yaadirani luuti am, ŋaagii-miin neema mako e бamu-
miin aniyaa đowtanaade faa hiббa mi hollita mo 
ndeen goonga jilli am”

Woođi giđiraaбe jangooбe, sonii e goonga ‘ođoon 
njaada e Almasiihu e ley foyre konngol mako,’ on 
mbaawan yiitude onon du, hono no binndi đii mbiiri 
nii, laawol goongol walla đo keбiroon jeydal faa бura 
gonđinal e đowtanaare: goonđin, đowta, e abada taa 
cuбođaa!

Jaabu gonđinal
Dewtere seniinde yo kaakol ngol Laamđo tafirta 

gonđinal meeđen! e no ngal бuri tafireede fuu, 
nden wađta so e ley yaadu meeđen бeyden wakirde 
e Almasiihu e đowtanođen mon, dee hono non 
mbiyen: ‘mi waawa’ kaa ‘omo waawi.’

Wakati jaande am dewtere seniinde, e wawti 
“kawrondiral ngal”, ana moyi enen du lamdođen 
hoore men, tama e ley ngol certol ana woodi-

Aadi mo kaanu-min hewtude? 
Wonginooje đe kaanu-min jogitaade?

Dewtere seniinde ana heewi aade. E ley janndeeji 
konngol Laamđo, ana tilsanii en jogođen đe, e 
taweede eđen haбitoo ngataneen hayille du e 
wonginooje đee. Hinaade kabaaru aadi salanoo 
wonginooje, wanaa ‘wuurirde gonđinal’ kaa yo 
‘maayirde yeebaare’’!



87

Ley jaangude mon ŋaande fuu dewtere seniinde, 
mbiđitođon aadol Almaasiihu e njotinoon ngol 
moođon ngol ley ngurndam moođon. Sonii on 
jeynike nii en aadiiji Laamđo, tawtugol Almasiihu 
yottinaan on sembeeji fuu đi kasiindin- đon e ley 
taaбangal ngal wađton faa đowtanođon e mawnoon 
ley ko ngonđon onon e hoore moo đon.

Đii aadiiji hokii on gongaaji ley yaaduuji mon. 
Sonii on jeynike đum, gonđinal mon tekan yaade, 
sabu ana wiyee en: “hono nii goonđinal heбiraa e 
nande waaju, waaju duu heбiraa e konngol Almasiihu” 
(Romankooбe 10:17).

Woon fuu nde lamdi- đon hoore ŋaande wootere, 
hođum woni yedoore gonđinal? Jaabu muuđum 
yaafaa no miilurđon nii. Sonii ley jaabu moođon 
on kollitii yedoore gonđinal yo yoorde бernde, on 
yaбike baange jaabu gongaajo oo. Akee miilanaade 
kuđe tati jeyduđe: araandeere yo gonđinal, điđaбo 
loraade e tataбo, leyđinaare. Jooni kaa miilee e kuđe 
tati warahooreeje: arano yo yoora бerndaaku, điđaбo 
hewtaare e tataбo hawtaare.

Gorko gonđiinđo yo gorko woniiđo e margal 
Almasiihu Iisaa faa wađa ko waawaa wađde e hiini 
hoore. So mo jaangii dewtere mako seniinde, gorko 
mo gonđinal ana hollita e jeynoo aadiji Laamđo.

Joomiraado Iisaa almasiihu wii taalibaabe mum: 
“on mbaawaa wađude fay huunde so on ngaldaa e am” 
(Yuhanna 15:5 Ko woni dee, fade neđanke hoolaade 
Almasiihu na woodi bawđe hokkude đum hiбiinde 
ley ngurndam muuđum ko woodi nafaa e bangal 
ruuhu, ana haani arande heбude tayoral e bangal 

Wakati kawro-ndiral

sembe terđe waawaa wađude ko woodi nafaa e bangal 
kuđe faa abada. Kaa hewtude ngal margal Laamđo 
e gonđinal, ana haani tawređaa бernde leyđiniinde. 
Sonii a tawraama hono ndee бernde, a waawan nden 
wiirude hono taalibo Pol: “miđa waawi fuu e dokkiroowo 
kam sembe oo” (Filipiyankooбe 4:13).

Gorko yoora бerndeejo, kaŋum kaa, ana jatoo 
sane hoore muuđum hono hewtiiđo omo jatoo hoore 
mako hono mo hasiindinaa e mbaliigu Laamđo. 
Ana yoomi e tayko tawee miliyoonji yimбe wallaa 
e margal Almasiihu saabe kisiindam muuđum en. 
Ana yoomi e taweede du gonđimбe heewuбe wallaa 
e margal Almasiihu faa wuurana gonđinal mum en 
gongaraawal. Oo tagu hewtaare yo rimu бernde 
yoorunde e hawtiinde.

Eđen mbaawi ndeno wiide yeddo gonđiinal, yo 
hawtaare, e yeddo yoorde бernde, yo leyđinkinaare. 
Yeddo e ko miiluđen, hoolaare hiini hoore e 
heyinaade hoore ana yoorna бernde e ko jeydi e 
gonđinal.

Ndeno kuđe fuu jeydude e sembiđinde hiini 
hoore ana famđina hoolaare e bawđe hawniiđe 
Almasiihu imitiiđo. Kuđe đe ngoodaa kadi Laamđo 
woni ko saabotoo aadi mo o wađi oo e mo yoppirtaa 
en hiini hoore men naa du e hakilaaji meeđen tan faa 
njeheen e laabi ngurndam.

G.K. Chesterston (1874-1936) ana wađa feđee-
ndu muuđum e kuđe hawniiđe jeyduđe e hawtaare 
wellitiinde:

Ko waddata e meeđen tordda hannden dee 
yo taweede leyđinkinaare ana woni noku đo 

haanaa wonude. Leyđiinkinaare tawaama 
ana fiбoo e hunde tayoral, abada đum 
hollitaaka hono ko laatotoo. Neđanke yo faa 
sikitoo e hiini hoore, kaa wanaa faa sikitoo e 
goonga: tawiine đum yo luhitaa tan.

Goonđinđo fuu tawaađo ana heti-ndoo tindinooje 
yimбe tan naa du mo jike muuđum fawii dow hoore 
mun tawee wanaa e Almasiihu, abada naatataa 
ley heewalla barke Laamđo. Hono no ndiyam 
dogoojam to noku muuđum бurđo fuu famđude, 
nii đam ndiyam dogoojam ley mako laatanortoo mo, 
Ruuhu – Ceniiđo, mo Almasiihu holliti hono ndiyam 
ngurnoojam, abada iwataa e ley on neđanke mo 
“yonki hawtii…” (Habakuku 2 :4) “Neđanke hawtiiđo.” 
(Habakuku 2 :5).

Kaa nde wonoo, mo ley бernde muuđum 
Ruuhu–Ceniiđo heewi ten, yo gonđiinđo andinđo 
e leyđinaare ana hasindini e bawđe Almasiihu faa 
hewta e hunde fuu.

“Nalaande sakitotoonde tedunde e iidi, Iisaa darii, 
haali faa toowi, wii: neđo fuu đomđuđo wara e 
am, yara. Neđo fuu gonđinđo kam calluđi ndiyam 
nguurnoojam ilan iwude e бernde mum, hono no 
windiraa e binndi đii nii” (Yuhanna 7:37-38).

Ođoon mbaawi ŋaande fuu saamude đo koyđe 
Iisaa e njaroon đaa ndiyam ngurnoojam. Sonii on 
ngađii non, ngurndam moođon haбataako o golleeji 
moođon naa e ande moođon, kaa Ruuhu–Ceniiđo 
wartta hollitoo faa mawna ley yonkiiji moođon.

Wakati kawro-ndiral

Miccitee ndeno, ley neđaaku Ruuhu–Ceniiđo, 
Almasiihu meeđen fintuđo leyđinike бamii sawra 
gonđimбe rimtiiбe kesum. E, handen, gonđinđo 
fuu yo hoore jeydunde e Almasiihu Iisaa ley aduna 
meeđen mo andaa Laamđo. Iwurde e gonđinđo 
dokuđo hoore muuđum, Ruuhu–Ceniiđo yahan 
yeeso e gollude ko kabaaru kisindam worбe e rewбe 
бe ngoodaa jike fuu e Lamđo.

Anndee, enen ngoni suudu Laamđo guurđo oo. 
Sabi Laamđo wii: mi hođidan e maббe e mi yiilodoto 
e maббe, mi laatoo Laamđo maббe, бe laatoo yimбe 
am. (2 Koriintunkooбe 6:16).

Ayo, en cuuđiiji Laamđo đi mo yiđiri hollitiinde e 
bangal muuđum senaare e anoora!

Taalibo Pol nde andunoo nden huunde haynde 
wiiri e dow konngol soobewol korintunkooбe ndee 
waajoore: “Nde wonnoo en ngađanaama đee podooje, 
sakiraaбe horsuбe, ndennoo laббinen kohe men iwude e 
tuundi ngonndi e terđe men e yonkiiji men fuu, tabintinen 
senaare men e ley kulol Laamđo.” (2 Korintunkooбe 7:1).

Ndewal gongaraawal
Won ko andaa hono gineeji jeyduđi e ko wiyeete 

piano. Sonii đum landiniraama e no haaniri, iđum 
saaboo kawrondiral e piano oo, đum saabotoo jimol 
lobbol hawrungol laataade.

Hono non du, dewtere seniinde yo gollirgal ngal 
Laamđo nafotirtoo faa hawrondira jimi iwrooji e 
бernde neđanke kaŋum e iwooji dow kammu. Hono 

nde wonoo dewtere seniinde ana yotinana en e ley 
ande luguđe anoora senaare e jilli Laamđo, eđeen 
heyđintinoo ley yetoore e ndewu Laamđo. Sabu ana 
wiyaa: “mbaajondiree e jime jabuura e jetooje e jime đe 
ruuhu hokkata on đee, njimanon Joomiraađo, njettiron mo 
бerđe mon fuu” (Efeesu 5 :19).

Ley wakatii meeđen “kawrondiral”, sonii eđen 
njiđi yettude mo e goonga, eđen haani jogaade e 
ley hakille meeđen đii lamdi jokooji; ko ngoni e 
ley oo aaya—

Tayko keso e Laamđo Baabiraađo? 
Tayko keso e Laamđo бiya? 
Tayko keso e Laamđo Ruuhu- Ceniiđo?

Ana sembinđinii e tayko, ley ŋalaađe jooniije ana 
way hono ley fedde Laamđo ndee heyđitaare ndewaare 
goongaare. Almasiihu Iisaa ana tindinaan noo hono 
ngal ndewal: “Laamđo yo Ruuhu, e ndewooбe mo бee kinaa 
ndewira mo ruuhu e goonga” (Yuhanna 4 :24). Ndeno 
đum woni, ndewal goongaraawal ana haani ko wađa ley 
bawđe Ruuhu – Ceniiđo e fordude e goonga konngol 
Laamđo. Hono ngal ndewal tan waawi wadude seyo e 
бerndeBaabiraađo. 

Nde Ruuhu foođata hakille meeđen e kuđe 
moyuđe e neđaaku Laamđo–jilli mako, bawđe, 
senaare, anoora, moyuki, e kuđe hetuđe e bangal 
ŋarri – бerđe meeđen uminiraađe e jimol kesol, e ley 
jicoore, tayoral ana waawi wallude en remude tagu 
lobbo lewuujo so en ngarii duhaade, hono no ngađiri-
miin, nde jiccii-miin, e ley kuđe yogaaje đum heyataa 

faa kolliten Laamđo no moyere mako ndee fotirii 
mawnirde, saabe leyđinaare, jilli mako e jaбol mako.

Miđa yiđi faamon nde Yuhanna wariinoo yeeso 
Almaasiihu tedinaađo oo, to ruunde patamos, mo 
hollitii nde mo yihunoo đum ndee, wanaa koppi 
mako tan mo hoffi. Mo wii dee: “Nde njii-moo-mi 
ndee, caamu-mi yeeso mako mbaa-mi no mi maayuđo” 
(бanngingol 1:17).

Ana woodi e nafaa anden, sonii hunde lobbere 
hokaama gonđiinđo, wakatiije ko boni e majum 
бooyataa tawa бangaali. Almasiihu Iisaa, nde hokkii 
taalibaaбe muuđum jandeeji e dow kuđe ndewalla 
goongaajo, wonginiiбe e dow ndewalla seraajo. E 
dow wiide mako debbo Samariyanke oo ndewo ana 
wađa ‘ruuhu e goonga’ mo wii đum kasen: Onon ođon 
ndewa ko on andaa… (Yuhanna 4:22).

Ndewal ana бuri ko jeydi e miilo tan: iđum haani 
бilaade e neđaaku Almasiihu Iisaa, sonii aniyaa 
ndewu yo “wulnude yimбe”, fade men đowude 
gonđimбe to Almasiihu, ana haani anden mandaa 
ndewal gongaraawal yoppitaama. Sonii eđen njiđi 
heewude yetto Joomiraađo, ana haani jilli men 
Laamđo бura hunde fuu tekude. Almasiihu ana 
haandi e kuđe yogaaje iwude e ngurndam meeđen.

Ndewal goongaraawal ana jeydi e leyđinaare 
haбidiinde e бernde kaŋum e hayille men fawiiđo e 
Almasiihu Iisaa – Almasiihu guurđo e Laamiiđo ley 
konngol Laamđo ngol. Sonii en ngađii non fuu, en 
tawirte e ley yonkiiji meeđen e alahaali leyđinoore 
e yetto yeeso mako.

Andal gaŋo
Ayo, Almasiihu ana yiđi barkinde wakati “kawro-

ndiral” yonkiiji moođon kaŋum ko senaa jooni. Nde 
wonnoo on jaбanii ko Iisaa wađani on dow leggal 
bardungal, ođon salanoo ko jeydi e ko handuđon 
e hiini –hoore mon, e dawla moođon, e đaminaare 
moođon kaŋum kuđe mon. Ođon naata e ley alahaali 
ndewal kesal, e njetoon Almasiihu. tama ođon miila 
on hewtiima đo бuri fuu towde e barke moođon 
hetude “e kawro-ndiral mon” wanaa fey!

Ana woodi gaŋo bilaađo doomuđo en. Seyđaani 
yo bilaađo sabu Laamđo won ko hokki faa luuti 
men njaafee. Kaa mo fodaninii đum yiite jagitoore 
jahanama tawee gođum fuu waawaa waylitide đum. 
Đum saabi omo wađa ko mo waawi fuu faa mo đuurta 
en e laawol Laamđo ngol, mo wođintina en e tinaare 
meeđen e haбaade e Laamđo e kaŋum e halkude 
settagol meeđen.

Sonii eđen jaanga dewtere seniinde, lamdi 
yogaaji eđen kaani lamdaade đum kohe meeđen, 
lamdi ngarooji walla on e no kaanirđon reenirde 
kohe moođon e hiilaaji wooduđi gaŋoLaamđo: 
tama ina woodi ley aaya—

Yeewalla keso e neđaaku seyđaani? 
Yeewalla keso e fayde mo o sappii? 
Yeewalla keso e hiillaaji mako?

Mi filanaama ko kabaaru suka jokolde pamaro 
wonnoođo yaade suudu janndeere allan. Allan 
kiikiiđe gooto iniiko tawii mo omo hoffii đo koyđe 

leeso mako. “Ko ngađattaa gaa?” mo lamdii đum. 
“Miđa woodi siŋande seyđaani”, jaabitii mo suka oo, 
“mi ekkitiima jimol kesol to min jangatta alan too: mo 
wii dee seyđaani ana siŋa sonii mo yihii ceniiđo ana 
hoffii. Ndeno miđa offoo faa mi siŋina seyđaani”.

Ko boni e majum woni siŋinaande seyđaani, 
ana haani ko бura hofaade tan. Yo innde Iisaa woni 
ko siŋinanta mo e bortta du jaalagol mako dow 
ngurndam meeđen, e du yo e dow ndee innde 
woodu-nde bawđe Ruuhu- Ceniiđo gollidiinta e 
meeđen faa đoofen e juuđe seyđaani ngurndamji 
ngooduđi nafaa.

Hewuбe ina miila sonii yoppi seyđaani e jam fuu, 
kaŋum du yoppam бe e jam; kaa iбe kiila kohe maбe 
faa boni. Бamen misaalu: ana warra e wakkati sonii 
on kollitike yeeso Almasiihu ley duhaare, miccitođon 
ko kuđe welliiđe đe on keбaali e muuđum jaallo 
dee đum laatanoo on sunu. Yo seyđaani woni ko 
ndaartata faa torda on e happude on saabe luuti 
ngaddanoođi đo leggal bardungal đoo. Laamđo, 
kaŋum, suбike miccititaako ko luuti njaafaađi, kaa 
seyđaani kaŋum ana ŋeeŋi e wađtide đum yeeso 
men yalla eđen sikitoo e ko heedani goongaaku yaafa 
Laamđo.

Sikitoore, kulol, jiiбaare, e rafi jike woni tooke 
woowuđe bawđeeje seyđaani faa hađa en ley 
yaadude meeđen e Laamđo.

Mo wađan ko mo waawi fuu faa mo itta seyo 
e jam meeđen. Ana haani ndeno tuugođen faa 
teenga e Almasiihu yalla eđen keбa bawđe waawude 

anditiinde noku đo gaŋo heбiri naangu e men e 
nden hađiren mo, e kuđe đe Laamđo hokki cukiren 
julanđe đe seyđaani waawiri akirde faa naatira e ley 
meeđen.

Ley woldeeji hakunde yimбe, sii hiilaaji haбtoore 
e tooŋo ana woodi. Abada jaalogal woolde heбiraaka 
e ŋeeŋal haбtoore tan. Noon đum wordii e bangal 
wolde ruuhuure; hiila haбtoore e tooŋo yo kuđe 
waajibiiđe. Diđon бee ana hasiindini e bawđe 
iwirooje e konngol Laamđo ngol. Ley wakati moođon 
“kawro-ndiral”, sonii ođon njiđi đum laatanoo on 
nafamaajum, sembinđinee kohe mon, e so on ngari 
e tiimondirde e seyđaani, so đum laatanike on no 
tentilirii naa du so wanaa non, e ley miilooji moođon 
ođon mbaawi wiirude e binndi dewtere seniinde.

Ana welli e ando, sonii eđen nduhoo fordude e 
konngol Laamđo, eđen nduhoo fordude e muyđe 
Laamđo! E muyđe Laamđo wallaa ko wonani en 
so wanaa faa jaalođen seyđaani e hunde fuu ko 
ndaartata faa halkira ngurdam meeđen ruuhuujam.

Wolde ruuhuure haбtoore: Tama on miccitiima 
ittegol koro Iisaa ley ladde jeerende? Ana welli kam 
e miilude Iisaa бooyaali nde tawidaano e wađdude 
wakati e Baaba muuđum e ley ngal goondal mo 
tawaama jaangude dewtere Deterenoomiya. Ana 
moya tawee e tayoral yo ley ngel dewtel mo itti aayaaje 
đe mo haaltani seyđaani nde wariino ittude mo koro 
ley ladde jeereende ndee. E ley koyđe tati, so wiyeede, 
mo tawaama omo wiitoo đii konngi nde mo wihi: 
“Ana wiindii… Ana wiindii… Ana wiindii…” (Matta 4:4, 

7, 10). Sonii wanaa saabi ngol ittegol koro, faamu ko 
jabuuranke oo wii en koo tiiđan nde mo warri faa mo 
haalda e Almaasiihu ndee mo wiindi: “…sabu a teddinii 
hoore maa e dow yottinde aadi maađa e towti inđeeji fun.” 
(Jabuura 138:2). Ayo, đum woni kaбorđe bawđeeje 
konngol Laamđo saabiingol dodu wayбe.

Hono noon, ley wolde moođon ruuhuure, so 
ođon njiđi jaalaade tooŋaaji seyđaani, so wanaa 
ekkitođon nafotiraade dewtere seniinde hono 
kaбorgal haбtoore. Sonii seyđaani ana aka faa watta 
miilooji bonnđi e ley hakilaaji moođon, faabaango 
moođon ođon keбira đum ley konngol Laamđo. 
Wakatiijo mo “kawro-ndiral” sembeejo wađam 
konngol ngol wuurungol e nafamaawol ley бernde 
moođon e ndokam on du waawude daraade no 
teeŋiri e đee kuđe kaбooje on.

Ngol jimol jokangol “hiilaaji seyđaani” iwude 
e neđo mo andaaka, ana tutii ley goonga hono no 
wiindorii e ley бataaki Efeesu suura 6.

Hiilaaji seyđaani

Mi hewtii wolde naawunde haanden 
fade am taweede e ŋaagunde. 
Mi yehi faa mi hawra e Laamđo e mi haalda e 
muuđum, 
kaa mi tawii ton seyđaani. 
Omo uuma, “a waawataa nduhođaa; 
Sabi a mursii gila ko бooyi. 
Ađa waawi wiide konngi nde tawaa ađa hoffii, 
kaa a waawataa duhaade e ađa andi du.”

E ndeno mi joyinii kufuna am 
Faa mi joka laawol noppi am, 
E đum wallii kam faamude daande maađa faa gasi  
e walla kam immitiinde kule 
E nden miin du yeewitii-miin kaбorgal; 
Tawaangal đo koyđe am ana бorni jam, 
Đo keeci miđa humii goonga, 
Kaafaawi, konngol Laamđo, 
Huullo tentilaare am ana woni e noku muuđum, 
Ley бernde am jilli damdooji, 
Hullo am gonđinal fay huunde memaali đum, 
Kure huбooje yogaaje immitii kesal. 
Mboyitii-min e dow innde Iisaa; 
E yiiyam muuđum kesam, 
Tawii nden seyđaani ana dogga ley yaage, 
Mi hawri e mi haaldi e Laamđo!

Wolde ruuhuure tooŋo: Jaalagol kiбol ana ndaarda 
en ko бuri alahaali danude hoore muuđum e 
wolde tan. Eđen ngoni ley aduna naawuđo; nde 
wonoo miliyaaruuji yimбe бe Almasiihu maayani 
ana woodi. ley leyđeele đee fuu ana woodi worбe e 
rewбe hewtooбe naawalla e heewuбe du yo wumбe e 
haбaaбe seyđaani. Miđa miila du seyđaani ana andi 
wakati muuđum oo ana raбidi e đum ana dunca 
mo yaade yeeso e golleeji mako faa mo đowa đum 
en e halkere faa abada, tawee jike e Laamđo fuu 
walanaaбe.

Dewtere seniinde wii, đum goonga, Laamđo 
wonanii seyđaani e jinaaji muuđum ‘yiite jahanama’. 

Wakati kawro-ndiral

Kaa miccitođen ngee yiite wanaa yimбe wonani. 
Tayoral! Almasiihu maayani majuбe fuu. Mo warri 
faa mo ndaarta e mo dana tawaaбe ana majja бee 
fuu. Kaa nde wonoo, seyđaani kaŋum e ley dukuru e 
kaŋum e ley baŋal muuđum hunde fuu ko senii e ko 
moyyi, seyđaani ana tewta no halkidirta e muuđum 
ley torda yiite jahanama yonkiiji keewuđi no fotiri 
waawude fuu. Ley haбanaade mako yonkiiji majuđi, 
almasiihu ana woodi yaade yeeso “tewtude e hisunude” 
(Luka 19:10) iwurde e goonđimбe yoppitiiбe saabe 
ngal gollal.

Tama woon fuu nde lamdiđon hoore moođon 
ko saabi yimбe laatiiбe hakkilanteeбe ngallaa bawđe 
faamude mbiiđe newiiđe l’Injiilla? dewtere seniinde 
ana wiya woon aawoowo niбere e bumđam ley yonki 
maбe. Iđum hollita homo woni saabotoo ndee hunde 
e tiindinooje ko saabi ana tiiđi woбe sane laatoo 
gonđimбe.

So kabaaru lobbo mo min mbaajii oo suđaama, 
halkotooбe бee tan o suuđantee. Бeen ngalaa 
gonđinal, sabi ibiliisa wumni hakkilaaji maбe 
pati бe njiya fooyre kabaaru lobbo kolloowo 
darja Almasiihu jogiiđo mbaadi Laamđo oo. 
(2 Korintunkooбe 4:3,4).

Homo hađta foyre e jilli Laamđo e hađa goonga 
du naatude ley yonkiiji yooruбe бerđe? Ibiliisa! 
tama ođon ngattani hayille e điiđoo gongaaji sonii 
ođon nduhanoo kabaaru kisindam worбe e rewбe? 
sonii eđen nduhoo ana haani ko rimđineen yonkiiji 
бe gonđinaali, daneen бe e bona jike seyđaani, e 

taweede eđen nodda innde sembeeje Iisaa dow maбe. 
Yo e dow ndee innde sembeere lobbere, woodunde 
sembe e doole woni ko Charles Wesley wiindi:

“Iisaa, innde dow innđe fuu so ley jahanama,  
so leydi naa dow kammu malaykaaji e yimбe ley 

koyđe maбe ana leyđinoo, 
jinaaji ana hulla mo e ana doga mo du.”

Ayo, jaalo e seyđaani e kaŋum e konu mo wondi 
heбaama ko faa abada e dow leggal bardungal: “бii 
Laamđo oo бangi, faa halka golleeji seyđaani” (1 Yuhanna 3:8) 
Alleluya! en ngoodaa ley wolde ngo jaallo woodanaa en 
e muuđum. Wanaa fey! eđen jeynoo wolde nde jaallo 
muuđum ndokaa en gilla ko бuri duuбi ujunaaji điđi.

E ley cukke, ana waawi tawee eđen ngađa piiđe 
ndokooje en jaalaade. Noon du on wakati fuu eđen 
mbaawi, faamude jaallo meeđen ana darii, kaa sonii 
gaŋo oo teeŋinike, fay so tawii en mbaawaa waylitude 
kabaaru hunde ndee, mo wađan ko mo waawi fuu faa 
mo taađina saamugol mako.

Nii woni ko đum way e bangal seyđaani du, fay nde 
tawii omo andi mo woodaa bawđe fuu no mo jaaloroo 
wolde ndee, mo ndaartan e ley wakati oo taađinde ko 
Laamđo holliti laatoto koo. Njetten Almasiihu nde 
woodi e ley đee ŋalaađe caggite, seyđaani, fay nde mo 
haбaaka, yo mo gaŋo jaalaađo kaa du mo anditaađo. 
Dewtere seniinde wii dee “en dullaa fay hunde e aniyaaji 
mako” (2 Korintunkooбe 2:11). Ndeno, andal no gaŋo 
wađirta ley wolde yo heбude jaalorgal mawngal e 
mako.

Wakati kawro-ndiral

Taalibo Yuhanna ana hollita jaallo seniiбe 
jaaliiбe seyđaani бee e hono no jaallo ngo Almasiihu 
heбaniiбe ngoo laatirii jaallo maбe: “бe jaalirike 
mo saabe yiiyam nhjawdiri ndii e kaŋum e dow haala 
seedaaku maбe, бe cuбaaki ngurndam maбe e dow mayde.” 
(Бangingol 12:11) Eneen kaa, en njiđaa ngurndam 
meeđen faa kulen mayde sabu “neđaaku men kiđo oo 
tontidaama e Almasiihu” (Romankooбe 6:6).

Ayo, yo e senaare iwrunde e yiiyam Almasiihu, 
mbiiđe iwrooje kunđe e tontiteede e Almasiihu Iisaa 
waawi saabaade en naatude e ley jaallo Iisaa e dow 
bawđe jahanama. Halluluya!

Mbeltidee e am sabu Almasiihu Iisaa tawaama 
ana ndoka en faa laatođen gonđimбe бenduбe e 
jaaliiбe. Kaa miccitee, ko woodani en yo taweede en 
sallataako iwude cuukoy men pamaroy e bangal kuđe 
Laamđo đee, non kanko du mo wađataa waajibi e 
men sonii en jaбaali yaade naatoyen e noku бurđo 
fuu lugiđiinde ley ngurndam meeđen. Bawđe men 
ruuhuuji ana hollitoo e ley ngonal meeđen oo aduna 
e, fordude no mawnirten kaŋum e бendirten kadi ko 
ngođen ley gaa aduna, nden en mbeltoto e ngondal 
kaŋum e jeydal meeđen tekungal e Almasiihu, sonii 
en njotike dow kammu.

Mbiđitagol ruuhuuwol

1. Hođum miilaantoo-mi sonii mi 
warri đaanaade?

2. So mi warrii jaangude dewtere 
seniinde, tama miđa tijoo 
“naande” Laamđo?

3. So mi warrii jaangude dewtere 
seniinde, tama miđa landinii faa 
mi wađa no Laamđo wiiri nii?

4. Tama ngurndam ana hiбii e “min” 
naa du “yo Almasiihu wuuri ley 
am” (Galatiyankooбe 2:20)?

5. Tama mi neđo feeremaajo? so 
ayo, tama miđa landinii faa mi 
sela e hawtaare am e mi jeynoo 
faa laaбa e Laamđo?

6. Tama miđa andi ndewal 
Laamđo yo golal бurungal golle 
fuu towde đee ngoodu-miin 
wađde?

7. Tama seyđaani won ko heбi ko 
tuufi e ngurndam am?

8. Tama miđa hasindini e jeynaade 
jaallo Almasiihu e seyđaani?

p 
Gonđinal am hewti ŋottu,

Nimiiđum e ko wanaa masiŋaaji, e ko wanaa meere:
Miđa hoollii e guurđo faa abada oo,

Barme mako ana haбanoo en batte men.

Бernde am ana oncanoo konngol Laamđo,
Ngol Laamđo wiindi,

Kisindam ana tawoo e ley innde kisinoowo kam,
Kisindam ana ley yiiyam mako.

Mi hasindinaa e tiindinooje gođum fuu,
Mi hasindinaa e ballooje fuu,

Yo Iisaa mayani kam, đum ana heya,
Sabu yo min woni ko maayani.

Lidie H. Edmunds

Ko jeydi e gonđinal

Akee miilanaade gorko waajibaađo taccita maayo 
ngo jirgitaango mawnii e muuđum faa tawtoyaa 

giđo ootoo bange. Mo woodaa laana sumboowa, kaa 
omo jogii laana diw-diw sukaaбe e бoggi sertuđi 
mangaaku. E бogel pamarel бurungel fuu famđude, 
mo ŋabina ngel dow e mo wađa ko mo waawi fuu no 
ngel hewtira juuđe giđiiko oo. E joko бogel cewngel 
ngel mo haббa бogol бurngol tekude kasen gongol 
tekungol jokinee hankasen nii e nii faa бoggol 
burngol fuu tekude ngol yawta ndiyam jirgotoođam 
đaa e haбon бogol ngol fuu e lekki. Sonii mo haбike 
e ngol бogol, gorko oo ana waawi ndeno tacitinde 
mayo ngoo no moyiri dee tawtoyaa giđo muuđum.

Nde wonoo sonii en бiбe Laamđo rimtiiбe kesum, 
on tawaama ođon ngađa jike moođon e ley mayde 
Almasiihu Iisaa jaбuđo totude hoore muuđum saabe 
luuti meeđen. Kaa sonii on puđii jannde dewtere 
seniinde ndee, gonđinal ana moyya tawee ana famđi 
sembe hono no бogel cewngel arandel ngel- tawee ne 
ngel waawi heyude e yawtiinde laana diw-diw ngel 

BAABUWOL 5

otoo bange maayo ngoo. Kaa nde wonoo “gonđinal 
ana heбiroo e ko naanđen e ko naanđen koo ana iwa e 
konngol Laamđo” (Romankooбe 10:17), on yiitan sonii 
on njehii yeeso e jangude konngol Laamđo ngol e 
jeynaade aadiiji, gonđinal moođon mawnan e laatoo 
ko woodi sembe. Laamđo ana yiđi homo e sukaaбe 
muuđum jeydoo e muuđum no tekiri hono no suka 
e abba muuđum nii.

Yahuuda ana miccina ley бataaki muuđum no 
đum woodiri nafaa ŋiбitoođen e asol aranol gonđiinal 
kisinoowal: “kaa onon sakiraaбe am horsuбe, mahee 
ngurndam mon dow gonđinal moođon cattungal senaade 
ngal” (Yahuuda 20).

Binndi happaađi dewtere seniinde woonde ana 
rentina hono đii miilooji:

Onon, sakiraaбe am horsuбe, mahee ngurndam 
mon dow gonđinal moođon cattungal senaade ngal, 
keddee e ŋaagaade Laamđo e dow bawđe Ruuhu 
Ceniiđo. Keddee e jilli Laamđo tawa ođon 
ndoomti yurmeende Joomiraađo meeđen Iisaa 
Almasiihu naбoore on to ngurndam nduumiđam. 
Njurmee yoga e yimбe womбe e sike, ndiwtee yoga 
maбe iwde e yiite, ndanndon бe. Woббe бee noo 
njurmorđon бe e dow jeertagol, nefon fay saaya ka 
terđe maббe comni kaa” (Yahuuda 20-23). 

Ngol certol ko yiđi wiide en woni ana haani 
ŋiбiten kohe men e bangal ruuhu (đum woni 
laataade sembeejo e бenduđo ley gonđinal) e ngol 
asol lugungol gonđinal danoowal, e taweede ađa 

rema ngurndam duhamaajam, jiliijam, tijoojam 
wuurđam, wooduđam yurmeende, e jeydal tekungal 
ley jeynaade yonkiiji.

Nde wonoo on hewtiri kisindam moođon e 
dow dokal бolal e gonđinal, бatitiree e gonđinal, 
ngurndam hewirđam e ndakam Almasiihu imitiiđo. 
Nden mo đowiran on ley sabi omo woni ley moođon. 
Ayo, “tentiliiđo wuurdan e dow gonđinal” (Romankooбe 
1:17; Galitiyankooбe 3:11; Ibraniinkooбe 10:38). So 
ga leydi naa du so tawaama ley ngurndam aduna 
moođon, ana haani ko nguurdon e gonđinal – 
wuurde e taweede ođon ngađa jike moođon fuu e 
Laamđo kaŋum e aadiiji muuđum e dow taweede 
ođon ndokitta kohe moođon yalla aniya mako oo 
ana hiббa e moođon. E noon sonii on njotike dow 
kammu, gonđinal moođon hokatta on weltoraade 
cuusal e anditoore bangal muyđe Joomiraađo 
wooduđo faa abada oo e kaŋum e jilli muuđum 
yawtuđo aniyaa mo miilanđen fuu.

Nde wonoo eđen ngoni faa jooni ga leydi, 
gonđinal goongaraawal ana haani tuugaade wakati 
fuu e Almasiihu Iisaa yiđuđo wađde e ley mon e 
fari mon ko waawaa wađireede to fay noku. E dow 
taweede homo fuu e meeđen yo бiбe Laamđo, so 
wanaa waajibi, homo fuu, mawna ley gonđinal; ana 
haani ko ekkitođen jeydude wakati fuu e ndokoowo 
en ngurndam e joganiiđo en hunde ŋalaande fuu.

Ko бuri heewude e wakati, eđen ngađa jike 
meeđen e dow miilooji men fade e men gonđinde 
e gongaa. Ngonal meeđen e feere tewtan faa watita 
gonđinal e seyoraade, naa du golal ngal laatoo sadaka 

dow innde Almasiihu. Kaa gonđinal kiбal hollititaako 
e dow golal бolal heedungal e hakille faa luugiđa ley 
dewtere seniinde… Fay so tawii đii taguuji ana laatoo 
alahaali gonđinal soobeewal, ana waawi du – so yiđaama 
naa wanaa-laatoo jike e gonđinal gotowal kiбal.

Gonđinal goongarawal ana jey haбaade e 
Almasiihu immitiiđo. Kaa ko boni e muuđum woni 
gonđimбe heewuбe ana miila ana waawi dađude e ley 
ngurndam mum e tuugaade e ande muuđum, naa e 
waawude fijurde woбe, naa kuđe yogaaje kasen, hono 
tawireede kaalisi ley banki; kaa dewtere seniinde ana 
jangina faa laaбi ngurndam gonđimбe rimtiiбe kesum 
ana haani đowtinaade Ruuhu-Ceniiđo. Sonii en 
nguurataa gonđinal ngal jike muuđum jeydi e kuđe 
Laamđo, binndi ana wiya tinaare men e golle men 
fuu – laatanto en mere. Sabu tinaare men laataade 
gonđimбe haбidaake e no fotirđen tawireede yađwere 
gollude ko ngonđen gollude e dow sembe calđi, kaa e 
taweede yo gonđinal gongaraawal woni ko laatii asol 
e saabo ko ngolleten koo.

Ko tawaa, ley ngurndam meeđen, tawee jilli 
Laamđo Wallaa hen, hokam đum on tawireede 
cuusal naa du nafaa – so đum kaalisi, so đum gollal, 
so đum alluwe jannde, so đum ande бolle, so đum 
ŋarri, ko đum laatii e hono đee kuđe fuu, ana 
бangina ngurndam mon jeydaa e gonđinal. Hunde 
gongaare waawunde hokude on cuusal kiбal e nafaa 
yo e Laamđo moođon e Kisinoowo moođon woni ko 
tawotoo. Sonii on ngurdaali e hono nii e ley gonđinal, 
wakati hijjo moođon oo aduna, on mbaasan seyo 
kedotoođo hewteteeđo e gondal e Laamđo e golle 

muuđum ley jilli ley ngurndam mon. Sabi “huunde 
fuu ko waldaa e gonđinal yo luutal” (Romankooбe 14:23).

G. Keith ana hollita no tentilirii, faamu mo o jogii 
e nafaa wurnirde hoore muuđum e konngol Laamđo 
faa jogoo gonđinal, бuuciraangal, e đii konngi:

Yoo đađi đii ana luggiđi, 
Yo an seniiđo Laamđo,

A ŋiбanii dow nafaa gonđinal amen 
E moyirka haalla maađa.

Sonii wanaa nande konngol Laamđo e jaбande 
đum ley бernde moođon e ley ngurndam moođon, 
đađol fuu e bangal mangu moođon ruuhuwaaku 
heбataako–fay ko heedani e tekiinde đum du 
tiiđan; ana tiiđi gođum lomtoo đowtanaare konngol 
Laamđo e dow wondude e mako kaŋum tan feere 
muuđum ley jeydal hiбiingal.

Gonđinal kaŋum woni sembe rimoowo jeydal 
wuurungal e gondal e Laamđo. 

Miđa miccitii ko batu tawaađo wađde leydi 
Grande Bretagne, ana foti duuбi seeđa, đo tawaa 
min haaltande haala pinal e moodibaaбe. Almasiihu 
tawaama ana gollira ley amen e bawđe e mbiđitaade 
бerđeeji amen. E ley wakati ndee ŋaagunde 
rimđe, gooto e moodibo tawaađo hakunde amen 
imirii heŋaare; e gite heewuđe gomđi e бernde 
naawiraande, mo wađii ndeeđoo ŋaagunde: “yaa 
Almasiihu, miđa hollitee ko luuti am, e taweede ko 

бuri heewude mi ŋaagike yeeso jamaa sakiraaбe, 
mi laatike andanđo ko kabaaru tawideede e maбe e 
dow yotinaande бe haala konngi andude maa, diina 
taweede ley senaare maбe…”

Бerđe men nde wonoo ana oncii faa sane, faa 
e ley ŋaagundeeji, ana warra e taweede cuuđođen 
cagal haalaaji бolli, fade men tewtude hollitinde ko 
woodi ley бerđe men e no foccitirii yeeso baamen 
mo dow kamuuli. Wiitee ŋaagunde naa du “ngađee 
ŋaagunde amen” wanaa wiide waajibi eđen ŋaagoo 
jaati. Kaa sonii бernde meeđen ana udditii yeeso 
Laamđo, ley laaбal, e foyre e kaŋum e senaare mako, 
Almasiihu weltoto e wakati “kawrondiral”.

Ana hawnii faa sane tawee eđen miiloo luutoowo 
бollo waawa hokude Laamđo ceniiđo welto. Kaa 
dewtere seniinde wii đum jaati woni ko mo tagiri 
neđanke: saabe anoora hoore mako. so đum welli 
en naa đum welaali en, homo men fuu ana woodani 
saabe anoora Laamđo ceniiđo!

“Hono non nguuree ngurndam mbeloojam Joomiraađo 
kawroojam e muyđe mum e dow huunde fuu” (Koloosi1:10), 
đum wonoo muyđe mawđe taalibo Pol e bangal 
dental gonđimбe Koloosi. Moodibo mawđo Handley 
Moule, faccitii “welde mo no đum laatirii fuu” e “andude 
hunde fuu e muyđe mako.” Ana way hono so en mbii 
gođo “Yo đum laatoo hono no muyđe maa nii”. E 
dow kaa haalla ana way hono en njardanike muyđe 
gođo бuri muyđe men.

Ndaartude laatagol muyđe hoore men fade 
men tewtude ko welta Laamđo, mandaa mun woni 
eđen njardoo koloy men fergoo e hunde fuu, naa du 

hoore men ana fiyoo wakati fuu e kokowol, naa du 
eđen fiyoo e sii tiiđalaaji tawaađi e laawi ngurndam 
meeđen. Kaa seyo ana woodani gonđimбe e Laamđo, 
sako fuu so бiбe Laamđo ana wuuri ley jeydal kiбal 
laaбungal e Laamđo taguđo en oo, ley anoora e jilli.

Dewtere seniinde walli en faamude yo goondinal 
e wadude muuyde laamdo ana fibondiri sanne. No 
aayaare jongude ndee windiraa ana beeda wanginde 
laabdum hono goondinal e wadude muuyde Laamdo 
woori. Anni ko aayaare ndee haali: …Su goondinal 
walaa, fay gooto waawaa welde Laamdo, sabi neddo jiddo 
badaade Laamdo waajibi goddina omo woodi, goondidan 
o barjoto tewtoobe mo bee (Ibaraninkoobe 11:6).

Mbarjo ruuhuujo, mo Laamđo hokkata 
wondooбe e muuđum e jeydal бatitiingal e kisinooбe 
mun e Almasiihu mun’en waawaa holliteede e 
waawaa du faamireede so wanaa e ko ngonđaa e 
muuđum. Sirdi jeydal kiбal wuurngal nafoowal mo 
e hokoowal seyo mawngo бiбe mako, yo gonđinal.

Ayo, gonđinal yo laawol ngol Ruuhu – Ceniiđo 
hokirta бiya Laamđo jaalogal Almasiihu imitiiđo.

Hono no njiiruđen nii, ana waawi laatanaade 
homo fuu e meeđen taweđen yeeso aade Laamđo, 
so tawii e heđaade waajuuji naa e jandeeji konngol 
Laamđo, so tawii ngal kawral hokataa on nafaa 
ruuhuujo: “kaa haala…nafaali бe fay hunde, sabi nanuбe 
ka бee jaбiraake ka gonđinal” (Ibraninkooбe 4:2).

So wanaa konngol ngol jippoo iwude hoore 
warde e бernde, e jilloo e gonđinal, yalla jannde ndee 

ana laatoo nafamaajum. Yo nii en woni ko Ruuhu-
Ceniiđo waawi yottinde ley ngurndam meeđen 
neema Almasiihu Iisaa, neema dokoowo en tawireede 
waawude hewtude wakati fuu nafu e hollude bawđe 
Mako ana heya en faa kaween tiiđalaaji ngurndam.

Kaa đum e wađde, hunde wootere ana selli, ko 
woni dee gonđiinđo ko mo tawaa fuu mo anda mo 
wellirto ŋallaađe tiiđalla e ittegol koro. Seyđaani e 
hoore muuđum nafotorto wakati fuu “aduna” e kuđe 
ngonđe e muuđum faa wođiintina en e jeydude men 
e Almasiihu. Wallaa fuu ko бuri mo waŋude hunde 
hono taweede бiđo Laamđo tiniiđo e haбiiđo e ley 
jeydude muuđum e kisinoowo e kaŋum e Almasiihu. 
Ndeno đum juhaaki e taweede omo wađa ko mo 
waawi fuu faa mo wođina gonđiinđo rimtiiđo kesum 
e taguđo đum e non du mo hađa đum hewtude 
“kawrondiral muuđum” ŋimiingal e seyomaawal.

Mo bumđam ruuhuujam hewti, oo aduna 
njiyeteeđo tan laatanii đum hono ko haani ley 
ngurndam. Kaa ko serti e majum du ana woodi: yo 
aduna ruuhuujo woodi goonga kiбo. “Sabi huunde fuu 
ko woni e aduna, banngal giđaađe yonki e ko darii e yitere 
e hawtaade bangal jawdi, jeyaaka e Baabiraađo, đum fuu e 
aduna jeyaa” (1 Yuhanna 2:16). Nde woodi yimбe ana 
yoppa kohe muuđum hiiliree no yaafiri, ibiliisa đum 
tiiđaa đum waawude wađde hiilla faa bonna.

Dewtere seninde ana wiya en eđen itiree koro 
jiđaale gite (đum woni ko welli kaa tawee jeydaa e 
neđaaku meeđen), giđaale gite (kaa tawee jeydaa e 
ko jogiđen hono bawđe) e hawtaade banngal jawdi 
(đum woni laamu e bangal bawđe đe ngalaa ko 

woni). Seyđaani ana andani hunde fuu ko heedi e 
sii hiilaaji faa falloo hakunde meeđen e ko Laamđo 
fodanii en. Mo wađan ko mo waawi fuu faa mo hađa 
en wondude e Laamđo sabi omo andi no ngal jeydal 
waawiri mawninirde en e bangal ruuhu, e gootel, 
e gođum du iđum hokka Baamen mo dow kammu 
seyo mawnoowo wakati fuu.

Giđaađe yonki: Yo e bangal aduna heewuđo golle 
bonđe, hewuđo e ko jeydi e kuđe ngoraaku e 
ndewaaku, đum woni ko seyđaani tuugotoo e mun 
dee mawnina giđaađe yonkiiji men. Gaŋo men ana 
warra e đee kuđe yaafuđe nangude ley ngurndamji 
meeđen đum woni haбiiбe e ko jeydi e gite, alahaali 
ŋari tergal e kuđe oo aduna. Ko yurminii e muuđum 
woni бe o hiilata e đee kuđe andataa law ko бe ngoni 
e muuđum koo wanaa ko moyi sabu iđum jeydi e 
giđaade yonki hono non du iđum laatoo ko haađi e 
ko yanii.

Giđaađe yonki: If we are attracted by the slick world 
of commercialism and if we envy what other people 
possess, Satan is able to make his cruel advances. 
The Great Deceiver whispers, “If only you had a 
new watch, an acre of land, or a biggesonii eđen 
njoppa oo aduna foođira en kuđe peneeje e enen 
du eđen hirana ko woбe jogii, seyđaani ana waawi 
wađde peđeeli muuđum ley ngurdam men. Hiiloowo 
mawđo oo ana waawi ŋuurirde kaa haala; “sonii miđa 
waawi hewtude oo montoro keso tan, naa du ngel 
certel leydi sonii laatike e ngeđu am tan, naa du so mi 
hewtii suudu mawndu, mi weltoto!” Kaa nde wonoo 

“Wanaa ŋaamdu tan neđo wuurdata, ko neđo wuurdata 
dee, haala fuu ka Laamđo haali” (Matta4:4), eđen njiita 
law, sonii en saami e dow kuđe men bonđe, kuđe 
kesse đe njiyeten đee wallaa fuu ko woni.

Hawtaade bangal jawdi: Hawtaare men, kiral men e 
yiđde men ko heedani kuđe oo aduna ana udditana 
damule golle seyđaani kalkooje. Laamđo ana waŋi 
hunde no way fuu.

Halfinaade e bawđe waawude đowude hiini 
hoore mun, đum ana seeti e gonđinal wanaa? sabu 
gonđinal yo hoolaade Almasiihu Iisaa. Hono no 
njiiruđen nii, Almasiihu wii hunde wootere nde 
kanđen tawireede yeeso hawtaare yo “leyđinaare yeeso 
Almasiihu” (Yahuuda 4:10). Andude e leyđinaare jeydal 
moođon e Laamđo mo jom bawđe oo yo kaŋum tan 
waawi sakaade e no haaniri laawol seyđaani, sonii mo 
tawaama e ley hiila omo hollita en ngalaa ko wonđen. 
Laamđo ana hollita en faa laaбi “jaalo ndokoowo en 
bawđe e aduna, yo gonđinal” (1 Yuhanna 5:4).

Kaa fade men waawude naatude faa heewa ley 
wawtu gonđinal jaalotoongal (sonii seyđaani бatitike 
en faa hokkita en ko tawaa ley aduna oo), ana woodi 
nafaa keбen jannde nde Iisaa janngini taalibaaбe 
muuđum. Mo daalike бe e bangal pitte gonđinal 
soobewal: mbaawruđon gonđinirde, nde wonoo ođon 
tottondira teddeengal, on tewtataa teddeengal iwrungal to 
Laamđo gooto?” (Yuhanna 5:44). E dow điiđoo haalaaji, 
Iisaa ana tindina бe gonđinal waawaa tawdeede e 
muuyo tewtoowo teddeengal iwude e woбe. Dum yo 
tiiđalla mawđo to gonđimбe heewuбe. Kaa so wanaa 

anden en mbaawaa laataade taalibo Almasiihu e 
tewten no jamaa salaniiđo Almasiihu yiđira en. 

Sonii ođon seyoroo mbeltorođon e wakati 
“kawrondiral” ŋaande fuu, gonđinal moođon mawnan 
tawee sike fuu wallaa hen. E hono non, sonii on 
tawaama ođon ngona yeeso itta koro maaji e 
dow tiiđalaaji ngurndam, ođon andi no gonđinal 
moođon waawiri wurnireede e faa jaallo ŋaande fuu 
woodanoo on.

Mbiđitagol ruuhuuwol

1. Ley golleeji am ŋande fuu, tama 
miđa e seyo yihude gonđinal am 
ana yaara no haaniri?

2. Tama miđa yiha tiiđalla e ley ko 
laatotoo fuu, naa du miđa yiha 
alahaali hollitide Almasiihu ana 
heya hono jaabu tiiđallaaji?

3. Tama ana welli kam yiide golle 
Laamđo yahoo yeeso, naa du 
muyđe am yo taweede miin e 
hoore am mi naббa ngal yeeso?

4. Tama ngurndam am ana đurtii 
e sugalla saabe e taweede miđa 
hokkita hoore am Laamđo 
wakati fuu? 

p 
Almasiihu, haalu–min, yo mi waawu hollitaade

E bangal idooji konngol maađa;
Nde wonnoo a waawi heбude kam, 

non du yoppam–mi tewta
Бiбe yalgotooбe, majuбe e woniiбe feere.

Yo a jangunu–kam, Almasiihu, faa min du mi 
waawa jangiinde

Kuđe lobbe nde njotiin đaa kam;
Yaadu e haalaaji am, e yo đi waawu yotaade

Ley nokuuje бurđe fuu luggude đo ko heewi suuđii.

Yo a hebiin–kam hoore maađa, Almasiihu,
Faa бernde am ndee fun heewa tel

Miilooji yiđaađi e konngi lobbi,
Seetamaare jilli maa, settamaare anoora maa.

Frances Ridley Havergal

Cagal waajune am, kiikiiđe, jom suudu gooto 
warri yiidude am faa mi duhanoo đum. Bawđe 

almasiihu hollitike faa mawni e ley ngal kawrital. 
Oo gorko wii kam ana woodi sugulla sabu mo tawi 
settanaade ko Almasiihu đo wayraaбe e gollidooбe 
mako ana tiiđi mo. No woowiri wakati, so mi tawaama 
miđa aka tindiinte yimбe, mi ŋaagike Almasiihu, ley 
бernde am, mo hokka kam hakilantaaku mi faama 
faa gasa ko on gonđiinđo hasiindini. E nanu-miin 
miđa wiha mo: “mi miilataa yalla đum woni tiiđalla 
maa e goonga… Ađa waawi hollitiinde kam ko saabi 
ana tiiđi maa setođaa?” Mo diccii on wakati fuu fay 
sikito mo wađaali dee mo duhii.

E on wakati kiбo fuu, andu miin Almasiihu 
hollitan tiiđalla gođo ko wanaa udude hunduko 
muuđum. Ko woni dee, oo gorko turiiđo e mo 
бernde muuđum boniraa, oo gorko tawaama ana 
hollita kaŋum yo gorko bonnđo sako fuu e sukaaбe 
muuđum бe mo nehiran-noo jungo jamdiiri. 

BAABUWOL 6

Njaadiral mako yo soobee, mo ndaarti e non du mo 
hewtii yaafa Almasiihu. 

Men kaaltaali ko tiiđalla mako setaade, sabu Iisaa 
hollitike mo e ley alahaali keso e бurđo fuu lugude. 
Subaka mum kiikiđe, mo wartti e kawral ngal; yeeso 
mako ana seynii e mo halfinii kam e seyo mawngo e 
wiide: “handen, mi waawaali deyinaade ley ŋalaande 
huurnde! mi haaltande ko Iisaa yimбe fuu!”

Fay noku ley dewtere seninde, en wiyaaka 
eđen kaani, so en ngari setaade, tawireede bawđe 
holitinde бe gonđinaali бee halahaali ko kisindam 
wonitiiđo. Kaa no wađi fuu, eđen tewtiree njeheen 
ley gondal hiбungal e dariingal noku gooto e gondal 
e Almasiihu Iisaa, yalla, so eđen kaala haala l’Injiila, 
jilli Laamđo kollitiiđo e bangal meeđen oo, ana hokka 
бe udditiinde бerđe maбe e goonga Laamđo.

Wakatiiji бernde wondaa e jeydude e Laamđo 
ley gondal wuurungal; eđen taykoo ndeno settagol 
waawaa tawireede nafaa e tino. So wiyeede goonga, 
ley đee ŋalaađe hunduko men ana uddoo e bangal 
anditinde woбe ko konngol Laamđo, e nden en 
laatoto ndimaro ley golal meeđen бolal ko bangal 
бiбe Laamđo nodaaбe faa hollita tawto Almasiihu ley 
aduna saliiđo mo oo.

Fuđir ŋalooma fuu e wakati “kawrondiral” e 
Laamđo woni taaбal arandeewal faa kewten celal 
đemgal meeđen e laayu sukoowo mo no yaafiri e 
wakati mo kaanđen haalde ko Almasiihu Iisaa e 
бe gonđinaali. Ko mawni ana sendi mo ngurndam 
ruuhuujam tawiraa đam бiбe ley aduna meeđen mo 
ngoodaa Laamđo e laatiiđo “jaagotoođo l’Injiila”! 

gonđiinđo nodaaka faa daroo yottina haalaaji 
hakilaaji gođi setto e bangal Almasiihu, gonđiinđo 
rimtiiđo ana andi jeydal muuđum e Almasiihu; e du, 
andude ndee hunde, omo waawi haalde e rimđal e 
kaŋum e seyo kisinoowo mako.

Iisaa wihii taalibaaбe muuđum: “Miin woni 
peguuwi, onon ngoni caбe. Neđo fuu ŋiбuđo e am, mi ŋiбii 
e mum, riman du faa heewa. On mbaawaa wađude fay 
huunde so on ngaldaa e am” (Yuhanna 15:5). Wondude e 
mako kaŋum e settaade ko mako, anii golal meeđen. 
Бiбe, yo kanko Almasiihu jey saabaade đum!

Cagal ŋalaande Pentekosta, taalibaaбe бee 
mbaawaa no jogitaade seyo tawanoongo e muuđum 
en, sabu бe tawanooma yaade kamбe e kohe maбe 
e haaldude e Almasiihu imitiiđo. Nokuuje đe бe 
njahan-noo đee fuu, бe tawiraama e dow bawđe 
Ruuhu-Ceniiđo iбe kaalda–fay sallaniiбe Iisaa бee–
ko kuđe kaawe Laamđo” (Golle nelaaбe 2:11). Hawnde 
tawaama ana wađa ley jamaa e yimбe hewбe tawaama 
du ana reenta faa heđoo Piyer yottiinde ko kabaaru 
Almasiwaaku Iisaa. Nde mo waajotoono ndee, tayoral 
e ko luuti saami e jamaa tawaađo heđaade mo oo. 
Tawaaбe ko бooyaali ana yamira tontegol Almasiihu 
бee, jooni ana woytoo wiide Piyer: “Sakiraaбe hođum 
miin jey wađde?”(Golle Nelaaбe 2:37). Ley nden 
ŋalaande settagol taalibaaбe бee e kohe mum en 
jillude e waaju Piyer, saabike gonđinal yonkiiji 
keewuđi.

Cagal muuđum ko бooyi, ley wakati tiiđuđo, 
taalibaaбe hawriti điđaбal e Laamđo. Ley kawrital 
wakati duhaawu. Worбe diinankooбe koniiбe 

Wakati setaagol

taalibaaбe бee e kabaaru mum en hokiiбe yamiroore 
taa бe kaala haala Iisaa. Kaa, ley suudu toowundu 
nduu, taalibaaбe бee janginaaka e no haaniri 
waajiraade, бe ngalaano e juuđe maбe đereewol 
fay gootol e bangal no бe haani setiraade, kaa бee 
gonđimбe weltiiбe, heewuбe Ruuhu – Ceniiđo, ana 
wulitoo wakati gooto: “… Minen kaa, min mbaawaa 
ŋottude haalde ko men njiiri gite amen e ko min naniri noppi 
amen” (Golle Nelaaбe 4:20). Бee gonđimбe imiiбe, 
бerđe mum en ana horŋan-noo e hono non du бe 
mbaawaa-no deyude!

Ley duuбi cappanđe jeegom, gendam e min 
men tawaama miđen golla faa mawni “cagal” (ko 
men nodirta nden) “arkille njamdi”. E jaabaade 
lamdol am e kuđe tiiđuđe modibaagal ley laamu 
yoorđo, moodibo gooto wii kam:“men keewaa sane 
jooni, kaa miđen andi homo men ngoni. Hedotooбe 
ley gollal saaku kabaaru lobbo ana andi Almasiihu 
immitiiđo e du бe kullataa». Woбe e jangooбe dewte 
am ana tawee e tiiđalla mawđo jooni, e du no kuđe 
đee njaarata nii–sonii Almasiihu wartaali no yaawiri–
heewuбe men noddete faa ngađana Almasiihu golle 
farrati e no en miilaali abada. 

Gendam tawaama ana hollita oo kabaaru 
ley dewtere muuđum, e bangal wakati mako 
“kawrondiral”:“e ley foofaango am fuu miđa haani 
maatude ko Iisaa yoбi nde maayi, so miđa yiđi Ruuhu–
Ceniiđo wumbitoo ley ngurndam am”. Gonđimбe 
arandeeбe tawaama ana yoбa cogu naawuđo ko setagol 
maбe e ley tinoore. Kaa nde бe hulбiniraa uddeegol 
saabe Almasiihu ndee, бe reenti бe ŋaagii e jangen …

бe fuu бe kebbinaa Ruuhu–Ceniiđo, eбe mbaajoroo konngol 
Laamđo ngol cuusal” (Golle Nelaa бe 4:31).

Waajune nafamaajo ana heбiroo e “heewalla 
satuđo”, Ruuhu-Ceniiđo wumbiiđo e no heewiri 
ley gonđinđo holitoowo nii en gongaaku taweegon 
Almasiihu ley men.

E ley jannde meeđen Alkawal kesal, eđen njiha 
waaju ley dental gonđimбe arandeewal wanaa ngeđu 
waajotoođo mawđo barkinđo! fay gooto wartaa 
heđoo Piyer ŋaande iidi pentekosta sonii taalibaaбe 
бee adaaki haaltande “ko hawne Laamđo” (Golle 
Nelaaбe 2.11).

Sonii senaare, ngurndam e jilli Almasiihu Iisaa 
wumbii бernde gonđinđo ley aduna meeđen mo 
wallaa jike lobbo, nden yimбe leyđinto e falla noppi 
e kabaaru Laamđo oo. Dum saabi eđen kasiindini 
e warde e kawriten e Almasiihu ŋaande fuu, faa 
konngol mako ngol foynana en wakati fuu “keewee 
Ruuhu” (Efeesunkooбe 5:18).

Heewalla waajune
Nde mi gonđinđo keso ndee, miđa jeydunoo e 

walde sukaaбe jokolбe gonđimбe. Miđen weltoroo no 
e ko heti e bangal konngol Laamđo faa бuri no min 
andiri ka. Kaa, Almasiihu e dow đum fuu, hađaali 
ana gollidan-noo e amen faa hollitoo wayraaбe amen 
бe gonđinaali бee. Mi haaltanaan on kuđe yogaaje 
đe men tawaa miđen wuurda e ley jokalaaku amen.

Wakati setaagol

Ngurndam bangal golle: De gonđimiin ndee, miđa 
gollan-noo, e taweede miđa jaanga, gonliindiraare to 
kuđe galluree am. Naande wootere, đon nodiraa-miin 
e hooreejo golle am, gollidoowo e meeru oo, warri 
wihii kam e bangal golleeji am “nde golle walaa”. ko 
woni fuu, mo nanii ko haala kawrital waajune mo 
me wađidan-noo e sukaaбe jokolбe. Ko woni dee 
wakati fuu miđen jogii kawrite waajuneeji to sela 
deeđe mawđe to jamaa heewi too, e ley wakati nde 
to kafeŋaaji njaretee udata. E faa men saaboo yimбe 
hetindaade min, men tawaama suбaade gooto amen 
laatoo hono “fitinaajo”! E dow njiiđe “salotoođo” 
ana wađa đee kuđe, wellotooбe бee fuđii daraade 
ana yeewa min e woбe naati e haбanaade gooto on. 
Nde wonoo jooni kaa men keбii jamaa mo min kaani 
yotiinde kabaaru lobbo. Tawaama e dow mun woбe 
heewuбe ana jaбana gonđinde Almasiihu… Hooreejo 
điđaбo meeri oo kaŋum tawaama ana wonginira kam 
“e diinankaaku yaбitiiđo” sabu e mbiiđe mako đum 
bonan innde ngalluure ndee. Don mo wajibini kam 
mi sella e golleeji điin fuu ley ngalluure ndee. Kaa, 
nde wonoo waajuneeji am e noku jama maajo ana 
woodunoo nafaa, sukaaбe jokolбe бe ngondunoo-
min бee fuu hewtii tayoral miđen yaade yeeso!

Gađa majum, nde tawaa-min suudu jannde 
dewtere seniinde nde, mi miccitike e naande hoore 
noku oo ana wiya miin e ley yetoore Laamđo:“sonii 
on mbaawaa foođude e jogaade hakille jamaa to sella, 
taa tooŋen aniyaa jamaa ley dental gonđimбe…”! 
e naanđe điiđoo haalaaji, mi miilike ko kuđe am 
arandeeje e non du mi yettii Laamđo ko tawaa ana 

saaboo min e wayraaбe men tawaama miđen njaha 
yeeso saabaade waajune yaade yeeso.

Wakati ko gonđi-miin koo fuu, mi tawaama miđa 
settanoo gollidooбe am бee fuu ko gonđinal am 
kesal e Almasiihu Iisaa. Kaa ŋaande gom, faamu mi 
yegitii gođo hewti kam: debbo golloowo kiikiđe fuu 
ana socca e wonita ley buron-ŋaaji amen. E kedii-
min, kiikiđe caggal hootu woбe бee. Nde mo tiilii 
gollude ndee, бatitii-min mo bange armooro đo mo 
tawaa mooбitinde buuwirđi mako e siyonji mako e 
mbii-min mo e ley nehaare:“Ayo! gasi faa moyi. A 
tilike!” đon mo hawnaa faa sane. Gađa sikitoore mako 
wakatiwel seeđa, mo joodii e am faa men njarda kafe 
mo wona-niin mo. E đon haaldu-min e mako ko 
kabaaru Iisaa ley gaajo amen. Mi miccitito faa abada 
ko gonđi tawaađi ana heewa gite mako nde miin 
haaldunoo haala kisindam e nde min duhodii ndee. 

Ngurndam fedde: Miđa miccitii du ko yiitu mawuuri 
noogay e gohoбo am. Nden wakati leydi Angleteere, 
tawireede duuбi noogay goho, yo janjere non! Wakati 
janjere ndee ana yaada e ndefu mawndu e fijo ngon 
jokkira wamu. Kaa e duuбi am noogay e goho tawii 
min mi seerti e wamu. Laamđo tawaama ana wađa 
wamu ley бernde am. E ley ngoo janjo mo saaraaбe 
am tawaa ana wađa, mi yihii hen wakati suбaađo 
mo kaanu-miin setaade ko Almasiihu. Nden wonoo 
ko nodu-miin waajotoođo saabe majum, kollitti-
miin đum ley đerewol nodaango ngo feccu-miin e 
wayraaбe kaŋum e gollidooбe am бee, mbiimin бe 
wayraađo saabe ndee janjere cagal ŋamdu nduu 

warran haalda e men. “Đum ne tawegol moođon 
wellam kam faa sane–wanaa dokke moođon” бeydu 
min kaa haala. Ŋaande on kiikiđe, waayam gooto 
tawaama ana tuuba.

Gađa majum ko бooyi, nde laatino-miin moodibo 
điđaбo ley dental batisooбe London ndee, jokolбe 
abada wađaali kawrondiral, sera ndiyam, naa lade 
naa du piiđe balon tawa watinaali hayille e no đum 
haaniri foođirde бe gonđinaali. Iбe ngađa no бe 
mbaawiri fuu yalla iđum sagitoroo yo yotiinde 
kabaaru lobbo. Gooto fuu hawrii e hunde wootere: 
maandaa gongaajo ngal kawrital sakiraaku arande 
fuu yo sembiđinde бe ley Almasiihu, cagal muuđum 
yo wadude wayraaбe maбe бe gon đinaali бee e 
Almasiihu. Ndeno hawndoore fuu wallaa e ko tawaa 
ndee walde e ley neema Laamđo, barkinaama.

Ngurndam Ruuhuujam: Fade am gonđiinde e duuбi 
am sappo e jeenay, mi hillitaaka noo e jannde dewtere 
seniinde. E non du ana famđi ko andunoo-min e 
konngol Laamđo ngol. Kaa gađa ko jaбaan-miin 
Almasiihu hono Kisinoowo kam, woбe e wayraaбe 
am e min men tawaama miđen kawrita altine fuu, 
faa men jaanga dewtere seniinde. Muyđe amen yo 
yotiinde yimбe ko men kewtiri Almasiihu koo iwude 
kohe amen warde бerđe amen. Miđen naftoroo e ko 
tindinaa men ley ndeeđoo dewtere e kaŋum e lamdi 
hollitaađi ley mayre đo baabu IV. Men yeewirtaano 
dewtere seniinde hono dewtel ande, kaa hono đowo 
ngurndam amen.

Ko laatii tinno ndee jannde dewtere seniinde yo 
tuubal sukaaбe jokolбe woбe, e men miilu yo men fuu 
haani andande l’Iinjiila ley noku amen. Đum goonga, 
fay gooto amen nden tawiraaka mobel fuu, kaa đum 
warii e miilo amen wonude mobel daasirtengel 
negeso. điđo e amen, tawaaбe yo wonitooбe kuđe, 
ngađii mikoro, rentinii hen ko yiminiree juuđe. Ley 
ŋalaađe alan e asaweere, miđen njaada e majum 
wurro e wurro, e negeso miđen poođira cagal 
kamiyon mo “micorooji” mawđi e radioru yimirooru 
juuđe on anayowii hen.

Miđa miccitii faa gasi ko ngoo wurro ngo dental 
gonđimбe waalde wiyeteende Metodist tawaa gila 
wakatiwel seeđa, ana udda noku ŋaagunde muuđum. 
Ley yiđde amen andande ko kabaaru l’Injiila, men 
ndaarti faa men ngađa hono ndeeđoo huunde. 
Caggal ko men keбirii yamiroore nafotiraade 
cuural ngal gonđimбe rentan-noo ley muuđum 
nduu, men udditii ndu. Men mbuuwi ndu dee men 
ngoni ley mayru, đum woni hakunde ley huбeere 
ndee, yeeso luumo ngoo e mikorooji amen đii. 
Men puđirii waajune amen ndee yeeso luumo ngoo 
e hunde amen yimoore ndee, jimol ngol fuđiri e 
jimol yimoowo Amerikin gooto andiraađo Georges 
Berveley Shea… oo yimoowo ko kabaaru lobbo tawi 
ko бooyaali yiltidike ley Angeletere e suka jokolde 
gooto inndiraado Billy Graham, e kamбe điđon бee, 
бe ngađidii waajuuji hawniiđi. Fade jimol oo gorko 
fuđude, homo e amen gooto gooto fuu ana бamta 
haala dee hokka setoore ko gonđinal muuđum 

e Almasiihu e kisinoowo Iisaa. Caggal muuđum, 
woбe e amen puđii waajaade kabaaru lobbo e yimбe 
martakumpa tawaaбe ana warra hede amen бee, e 
ley haynde mawnde бiбe wurro ngoo, cuural maбe 
dewal ngal sakitorike heewude e ley ŋalaađe timooje 
đee. Gooto e gonđimбe, bando muuđum debbo oo 
kaŋum du jaбiima gonđinde Almasiihu, sagitorike 
бamitaade janginde sukaaбe ko kabaaru Almasiihu 
ŋaande alan. Cagal ko men tillii waajune amen 
dee men mbitti koo, waajuneeji hedike e wađeede 
yontere fuu ley oo noku.

E dow majum anii jannde nde Pol yottinani 
Timote: “mbaajođaa konngol Laamđo ngol yaafu maa 
tiiđu maa fuu, hollitin бe boofi maбe, fel бe hokku бe semmbe 
e kaaddi muŋal maa e waaju maa fuu…” (2 Timote 4:2). 
Sonii Pol ana wuurnoo e ley oo jamaanu, mo wiyan 
sike fuu wallaa Timote:“sonii a hawriti wakati yottiinde 
kabaaru lobbo, jaбa đum; so a hawritaali e majum 
du miđa ndaardee wonaa đum. Wakati mo kabaaru 
lobbo waawaa waajeede wallaa”. Miđa heбii tayoral 
Pol yardataako janndeeji dewtere seniinde hokoore en 
andal бolal nde naбataa en, ley jilli e cuusal, to yimбe 
ngarantaa kohe muuđum en ley deente.

Sonii on ekkitiima jippiinde konngol Laamđo 
ngol бamude đo hoore jippaade e бernde, on andan 
yo huunde seeđa tan wađta so mo laatoo-Hono ko 
mbiiđe Yeremiya–“yiite ley korooje mon”.

Kaa, ko boni e majum, sonii dewtere seniinde 
yo e ley hoore moođon tan woni ko hedotoo, 
ana moya laatođon neđanke mo haala tan, kaa a 
laatataako gorko wuurirđo e Ruuhu, sabi ruuhu 

“yiite tawataako ley korooje moođon”. kaa si tawii 
ođon ngoodi kawrite wakati “kawrondiral” e Laamđo, 
on keбaan faamu, ko бuri hen fuu, on faaman on 
mbaawaa laataade neđanke wuurirđo Ruuhu e non 
du haanaa laatođon neđanke mo konngol!

Ayo! Laamđo ana haalda e meeđen sonii en 
janngi konngol makol e non du, omo yiđi kolliten 
woбe ko mo wihii en koo. “ađa haani heđaade haala 
yaltanka ley hunduko am kaa e wonginiraaбe ka saabe am” 
(Ezekiyel 33:7). Nafaa fuu woodanaa en haaltanen 
woбe si eneen e kohe meeđen en nanaali ko Laamđo 
wihii en.

Ana woodi heewuбe haбantooбe gonđinal, kaa 
seeđa e maбe tan setaantoo no hiбiri e gondal maбe 
kiбo gootomaajo e Laamđo guurđo oo.

Taalibo Yuhana, saabe ko tawaa hewtude, ana 
waawunoo e ley wakati oo, hollitude e seyaare 
kabaaru ko jeydude muuđum e Almasiihu. Hono 
no, tijorii-đen nii, omo nodaan-noo woбe бee ngara 
e mako e ley ngal kawrital hiбii-ngal: … yalla ođon 
ndentira e amen hono no min ndentiri e Baabiraađo e бiyum 
Iisaa Almasiihu nii. Đum min mbindanta on yalla seyo men 
ana hiбa.” (1 Yuhana 1:3). 

Wakati setaagol

Mbiđitagol ruuhuuwol

1. Tama miđa andita ngesa am to 
haanu-min yotiinde kabaaru 
lobo, noku to ngonu-min e noku 
du đo gollan-min?

2. Tama miđa jatoo yimбe hono 
бolбe haanuбe tuubude tan, 
naa du a miilu e dow ŋaagunde 
e jilli miđa yiđi wadude бe e 
ngurndam kesam e Almasiihu?

3. Mande hen kewtu-min arande 
fuu bawđe setaade ko Almasiihu 
e dow wallude neđanke faamude 
đum ley ngurndam am?

4. Hunduko am ana uddoo hađa 
kam settaade ko Almasiihu, 
saabe ko:

 Kuđe ina ley ngurndam am 
ko fordataa e no haanir-min 
wuurirde na?

 Iđum waawi hađde kam yaade 
yeeso e golle am?

 Hawtaare am yiđaa mi renta e 
oo Iisaa mo Nasaraatu mo callii e 
yoppiti?

p 
Foyre faa abada

Foyre faa abada! Foyre faa abada!
Hono en woni ko yonki fotii senaade,

Nde wonoo sonii o wađaama bange maa,
Mo dimbataako, kaa e ley deyinaare seyoore,

Omo waawi wuurde e yeewude e maa!

Ruuhuuji rentuđi joođorgal laamu maa ngal
Ana haani yaynaneede jandeeji banndi;

Kaa đum yo kamбe tan ngonani,
Sabu бe andanaali abada

abadin ko aduna lehiiđo hono mo men oo.

E hono hen rondirto-min – min, min rimaađo 
ley niбereeji e mo ruuhu muuđum niбinaa,

Fade e ko hawnii koo бangude,
E ruuhu am tartuđo

And on my naked spirit bear
Yeeso loci foyre đi ngallaa ko woni?

Ana woodani neđanke laawol kisindam
Đowangol e oo noku lobo:

Ngeđal gootal e sadaka gooto,
Sembe golloowo Ruuhu-Ceniiđo,

Suranoowo bange Laamđo.

Đee kuđe ana lamdina en yiide
Đo noku Senaare:

Бiбe saliiбe e niбere
Ngonooбe ley foyre hedotoonde,

A foyre jilli faa abada!

Thomas Binney (1798-1874)

Бiбe naa yiite

Gooto e wayraaбe am ana wiyee Bengt. Mo 
amerikin, jeyaađo sweede. Mo heбii darja e jaagu 

sane e non du mo бami aadi golaande Almasiihu. 
Goote e golleeji đi mo yiđi e hakunde đii golleeji 
heewuđi yo donude laanaaji misoner en yaade to 
goliindiraaje maбe. Hitaande gom kanko e waayiiko 
бe ndardaama бe nelda laana to waalde mision laana 
andiraađo (M.A.F). Golal ngal nde wonoo tiliima, 
waayiiko oo tawaama ana jipoo Fairbanks, mo yopii 
đum yaha e dawol ngol kaŋum taan. 

Fade mako mako diwiinde laana kaa, waayiiko 
oo weeđii mo sudamaare tekunde e kaŋum lefol 
chocola so won no way. E ley ngol dawol cagitol 
dawol ngol, keni mawđi đi tijaaka naati e wibbude. 
Kenii bonnđi wamde Alaska đii wibidii e laanawel 
pamarel ngel faa wardi e magel hakunde duluuru 
nduu. Nde wonoo laanawel ngel sagitori lejaade leydi 
dee darii. Hakke balđe tati, malle caami, kaa e dow 
neema Laamđo, kenii wibanoođi đii dandinii-mo, 
sabi đum joowiima e đaki laana kaa, hađii mo kanko 

BAABUWOL 7

huuleede. Kaa andoon wađugol ndeeđoo hunde 
heyii konu humaniiбe kuđe diwooje Amerikin en 
ronkude yiitude mo kanko e laana mako kaa nde бe 
warri ndaartude mo e noku đo laana mako kaa saami 
đoo ndee.

Nde konu oo sellii ndaartude mo ndee, Bruce, 
бiya Bengt e kaŋum e donoowo laana M.A.F gođo 
lomtii бe, бe ŋaagii Laamđo đowa бe hedde to 
majuđo oo. Kaa e dow majum Bengt kaŋum tawaama 
ana бeyda famđude sembe faa omo yihan-noo mayde 
hoore mako. Faa e dow majum mo бamii foto đo mo 
wayno-ndiri e бe o yiđi бee fuu, yeeso ngoo fooyi 
kaa omo woodunoo mooso. Kaa jon-no Laamđo ana 
joganinii-no mo aniya gođo. Nde kanko e waayiko 
oo бe diwan-noo đo noku oo ndee naange woni ko 
yalti dee jalbiti e jamdi raneeri laana Abiiko oo. Nden 
wonoo ko бe njiiti laana kaa.

Ko saabi miđa haaltana on kabaaru? Yo e dow 
ko Bengt tawaa ana wiya kam gađa majum no 
mo tawiraa hewtirde đee ŋalaađe sappo ley đoyki 
“sarirde Almasiihu” (2 Korintu 5:10). Mo firtanike 
kam, ley gootumaaku mako yeeso Laamđo e tayoral 
mako mo naatan jooni kaa mo wondan e muuđum 
ley mayde mako, Ruuhu –Ceniiđo tawaama ana 
hollita mo kuđe fuu đe mo wađi ngurndam mako ga 
aduna gaa. Ana waynoo hono “sareegol gonđimбe” 
ana yotoomo fade muuđum laataade. Nde ko mo 
wađi koo fuđii wellaade yeeso mako ndee, tawti ko 
mo gollanii Almasiihu koo, đon mo lamdii hoore 
mako hođum e đee kuđe fuu woodi nafaa mo jango 
laakaraajo.

Kaa e dow goonga mawka, Bengt halfinii kam 
mo anditii jooni kaa yo e dow giđaađe yonki kaŋum 
e aniyaaji mako e ŋeeŋal mako, woni ko mo golliri, e 
dow seyo mawngo ko mo tawaa wađde koo fuu, đum 
woni hawjaade kawrite dente gonđimбe, kaŋum e 
kawrite humaade nelaaбe yaade waajoo kabaaru 
lobbo e wađde kuđe yogaaje keewuđe hakunde 
gonđimбe. Fay hunde e đee kuđe đe mo wađan-noo 
đee jeydaano e golal Ruuhu.

E mo бeydii hen, ley đee ŋalaađe sappo, Laamđo 
hollitii-mo đee golle, fay so tawii yo golle lobbe, 
ana waynoo hono “lekoy, gawyoy, e huđoloowoy”, 
(kabaaru majum ana haaltanee en ley 1Korintu 3:12 
faa haaltana en ko golleeji đi tawirtaako sembe fuu 
yeeso yiite sarotoođo Almasiihu, e non du ko woodaa 
nafaa fuu e bangal kuđe jaango laakara).

Ndee hunde lobbere hewtunde Bengt saabike 
“pinal”. Tawaaбe e amen ana andunoo mo e yiđunoo-
mo gilaa ko бooyi e du ana weltoroo e tawireede omo 
gollira yađwere nde mo tawiraano ley golal Laamđo 
faamii no faa gasi ko mo yiđunoo wiide, sabu caggal 
oo masiiba, golle mako đee hollitiraake hono neđo 
tewtoowo jaalu e sembe, kaa e jalbitoore barkinaađo 
e mo bawđe, Ruuhu-Ceniiđo heewunoo ngurndam 
mako đam to mo tawaano yaade fuu iđum setanoo mo.

Gonđimбe fuu ina kaani miilaade ko kabaaru en 
fuu “en darotto ŋaande gom yeeso sarirde Almasiihu” 
fodanaado homo e men enen gonđimбe fuu. Taa fay 
gooto men jilla sarirde Almasiihu ndee e “Bimbeere 
mako Raneere” nde sariya caggite ndee, yeeso nde 
homo бe gonđinaali fuu warete saree e jukee ko faa 

Бiбe naa yiite

abada. Oo sariya yo gonđimбe бe golle muuđum en 
ngaretee itee koro. Noon ko tawaa ana golle e rafi 
gonđinal fuu horŋete. Kaa ngađooji e dow gonđinal 
đii hedoto faa abada, e dow anoora Laamđo, sabu 
kanko e hoore mako woni ko saabotoo đi laataade e 
dow sabaabu бiбe mako. Ley đen ŋalaađe, heewuбe 
e gonđimбe andan no boniri golleeji keewuđi đi 
ngađan-noo ley dente đee wallaa ko woni, woбe du 
tawiraaбe innđe e bangal dente diina so weltirii đum, 
Laamđo jataake đum hono golleji Ruuhu.

Hello Daneejo
Miđa yeeso am đoo hello đereeji điđi daneeji. Fay 

gooto wađaali diidol fay gootol ley maji. Fay gooto 
hollitaali ley maji miilooji muuđum wanaa e haala 
wanaa e nati. On njiyataa hen ley maji fay hunde 
hono diidi, naa du alahaali bindi, non du on njiyataa 
fay hunde ko naandi e ko ŋarđi naa du e ko seynatta. 
Hello dereeji daneeji tan woodi, wanaa gođum fuu, 
ko mawni, naa ko бuytii.

Kuđe heewuđe ley ngurndam moođon e ley 
ngurndam am ana waawi nandineede e hellooji 
đereeji daneeji. Tuniniraađi e wakati gom luuti, 
kaa seniraama jooni kaa e neema Laamđo e kaŋum 
e yiiyam kisinoowo kam Iisaa; sabu ko gonđimбe 
kaa, hunde fuu yaafaama e “ko rawni hono maluuje” 
(Esaaya 1:18) sonii mi miilike ko hello ngurndam am 
gonđinal yoga, miđa miccitoroo e sunu, kuđe yogaaje 
đe tawaamin wađde e andal naa du e rafi andal, mi 
luutii e mi saabike du sunu Ruuhu-Ceniiđo. Sonii 
wanaa ko yiiyam Iisaa, đii helli, daneeji tawete jooni 

ana tuniniraa e batte luutiiji am e gootumaaku am. 
So wiyeede gonga mi hewtii yurmeende e moyere 
Laamđo! sabu hello ngurndam am бurđo fuu 
tunude heбii laбinal hono no malu-maluuje nii. Helli 
daneeji! Ayo anoora woodanaan Laamđo! Tundi e 
jiiбu fuu walanaa kam.

Ko andu-min dee woni ana boni e taweede ko 
Ruuhu-Ceniiđo wađaali e bangal am koo jogataake 
faa abada. Fordude e mbiiđe Pol đee, đeen ŋalaađe 
ngurndam am laatoto “hono no coбitiiđo e yiite nii” 
(1 Korintu 3:15) Sonii Ruuhu-Ceniiđo wellirtaako e 
am, fay so luutiiji yaafaama fay hunde ko wađaa koo 
jogaaki nafalla hedotoođo faa abada. Helli daneeji! 
Ayo, kaa ko boni e majum yo wana fay hunde!

Hellooji ngurndam laatoto, đum goonga, 
daneejum faa abada, kaa yogaaji tawirte nate 
kedotoođe abada ŋari ki hono muuđum famđaa, 
ŋeŋiraa đum e juuđe yuwaađe Almasiihu, đee juuđe 
jilleeje yetooje mo faa abada. Ko homo e gonđinđo 
fuu, hono ko am koo, đii hellooji anooramaaji laatoto 
kuđe ŋalaađe đe mo laatii gollirđe Laamđo abadaajo, 
gooduđo wakati fuu, mo Almasiihu waawiri wađirde 
golleeji wooduđi faa abada. Ayo! Helli daneeji; 
Laamđo yo бura yeteede kasen!

Duuбi bonaađi
Ana boni e ando tawee бe Laamđo nodata 

ŋalooma бee fuu warde “ŋamdude e muuđum” bona 
duuбiiji keewuđi ngurndam muuđum tawa meeđaali 
seyo jeydude e Almasiihu e tawa hewtaali alahaali no 
wellirta mo.

Бiбe naa yiite

Yo e sunu du miccitirii min ko gorko mawđo 
tawaađo seyiraade no tiiđiri ko kisindam muuđum 
sabu omo nimsitan-noo ko ŋalaađe đe mo tawaa omo 
mursa ley ngurndam mako e ley duuбi keewuđi e ley 
kuđe ođoo aduna. Seeđa cagal gonđinal am, min e 
jokolбe gonđimбe yogaaбe, min naati e bangal golal 
amen ngal, e yaltoyde woбe ley cuuđiiji to nayeeбe 
martee. Kiikiiđe gom, min tawaama yotinoyde toon 
kabaaru l’Injiila e miin naati duhidaade e yimбe 
nayeeбe woбe бe tijaake iwude e oo noku. E ley đen 
kiikiiđe ngooti, mi tawaama miđa joođoo hoore leeso 
gorko nayeejo gooto mo, men miilu, maayan fade 
ngartol amen điđaбol oo noku.

Waajune amen kabaaru lobo tawaama ana 
jirgita mo; gonđi tawaama ilde e koofol mako e mo 
wihii kam:“miđa andi mi hisi e du mi yahan dow 
kammu…” jaabii-min:“đum kaa ana moyyi”, kaa fade 
am бeydude hen gođum, mo fuđi woyde, ko wanaa 
seyo, kaa naawalla e torda yonki. E mo wiiri kam e 
konngol leyđungol: “wanaa ko welli. Duuбi am ana 
бatitoo cappanđe jetti e ko бuri cappanđe e jeegom e 
maji tawaama ana halkoo!”

Hođum gonđinđo keso hono am waawi jaabaade? 
Mi andaa fuu hono mbaawir-min homtiri min 
mo, kaa miđa miccitii faa woođi on kiikiiđe, nde 
hootumin to am ndee, jicciimi yeeso Almasiihu 
mbiimin mo hono kaa haala: “Almasiihu, đum 
goonga miđa woodi cagite am yeeso, kaa ŋaande 
gom so wanaa mi yeccitoo cagal ngal đam ngurndam. 
Sonii wakati oo yottiima ko am yaade dow kammu, 
mi yiđaa wardude yeeso maa e yonki am hisinaaki e 

ngurndam bonaađam; ŋaande oo kiikiiđe Almasiihu, 
miđa hokee ngurndam hankasen e miđa ndaardee 
đum”

Ley dewtere alkawal kiingal, habakuku ana 
hollita en, eđen mbaawi wađde kuđe jeydude e 
sembe e ley golleeji meeđen tilirođen e taweede fay 
huunde wallaa ko woni. E wihude “poccitiiđo wuurdan 
e gonđinal” (Habakuku 2:4); ko mo yiđunoo wiide 
yimбe jamaanu mako бe jokaali ko gonđinal wihi 
yo taweede iđum jeydi e tijondiral e Laamđo e ko 
ngonđen kaŋum e ko ngađten fuu sagitoto laatoo 
e ko jeydi “e tampinde hoore muuđum ko yiite e tordude 
hoore muuđum ko boni” (Habakuku 2:13). Бee yimбe 
tawanooma ana ŋiбa ngaluwal muuđum en, e ley 
hiini hoore e bangal Laam đo. Kaa ko бe ŋiббi koo 
ndoondi tawaa ana hedoo.

Ley alkawal kesal, Pol ana wongina en kaŋum du:

“Sonii neđo ŋiбii e maadi arandeeri ndii kaŋe, naa 
cardi, naa kaaye dime, naa leđe, naa huđo, naa 
gawye. Ŋaande gartol Almasiihu бanginan fayda 
golle mum, sabi nden, neđo fuu yiite бanginan 
golle mum, holla gooto fuu fayda mum. Mo golle 
mum hedii daraade dow mahol aranol ngol, heбan 
mbarjaari. Kaa mo yiite ngee ŋaami golle mum, 
waasi mbarjaari mum, kaa kaŋum hisinte, ana way 
no coбitiiđo e yiite nii” (1 Korintu 3:12–15).

Gorko nayeejo mo duuбi 71 tawaađo to nayeeбe 
бee ngonata too heбii no tayoral e hisino muuđum, 

Бiбe naa yiite

kaa mo seyaake e majum “sabu hisino mako ana way no 
coбitiiđo e yiite”. Ngee yiite waran horŋa “leđe, gawye, 
e huđo” ngurndam mako, kaŋum woni yiite warange 
horŋa “kaŋe, kaalisi e kaaye dime” ngurndam бe 
Ruuhu-Ceniiđo golli ley muuđum rimđi e ŋiбude e 
kaaye dimđe Laamđo.

Foyre faa abada
Laamđo abadaajo ana hiбina golal muuđum 

abadaajo iwurde e gonđimбe fuu, ngoniiбe e Iisaa, 
wuurnan gonđinal muuđum e yotiinde konngol 
Laamđo ngol no wiiraa nii. Бee gonđimбe ana tawiree 
ndeno bawđe hawde ŋalaande fuu e seyo e wiirude 
e cuusal: “Saabe đum, nde wonoo laamu mo dimbataako 
keбeten, njetten hen Laamđo, ndewren mo no weldata 
mo tawee e leyđinkinaare e kulol, sabi Laamđo meeđen 
oo ana way no yiite halkoowe nii” (Ibraninkooбe 12:28). 
Kawrondiral woowuđo e Laamđo sembinaan yaadude 
e bawđe Ruuhu-Ceniiđo, kaa wanaa e dow bawđe 
giđaađe yonki.

Ŋaande gom, sonii en tawaama yeeso senaare 
Laamđo ndee, e dow yiide foyre mawnde, gonđimбe 
laatiiбe gollidirde woodan бe golle Laamđo guurđo 
wonan e seyo. Ayo, ŋalaađe faa ŋalaađe, eđen ngara 
e taabal ŋaange, Laamđo mo foyre e jilli oo hokan en 
hewtude wondude e muuđum e laaбal. E non du en 
laatoto gollidinral foyre e jilli ley oo aduna niбereejo 
e gootomaajo.

Mbiđitagol ruuhuuwol

1. Sonii miđa hedii wuurde no 
wađiran-min jooni nii, tama 
ngurndam am hewtan бiбe 
yeeso sarirde Almasiihu?

2. Sonii miđa duhoo, tama miđa 
бatitoo hono no “dokoowo lobo 
kuđe kamuule” naa du hono 
“foyre abadaare”?

3. Miđa haani duhoraade goonga 
duhaawu mo Dawda wađi đo 
(Jabuura 119:25): “wuurniram 
haala maađa”?

p 
Tayu buuru ngurnoowo, 

An laatiiđo Almasiihu am, 
Hono no tayirđaa buuru 

Bange maayo: 
Otoo – bange kabaaru maa lobo 

Miđa tewtee, Almasiihu; 
Yonki am ana woytoo e maa, 

Oo Laamđo guurđo.

A buuru ngurnoowo, 
An Almasiihu am; 

Konngol maa seniingol yo goonga 
Hisingol kam: 

Hokam – mi ŋaama e mi wuurda 
E maađa dow kammu; 

Ekkitinam – e yiđde goonga maa, 
Sabi a jilli.

Oo neldu Ruuhu maa, 
Jooni, e am, Almasiihu, 

Yo mo memu gite am 
E mo hollita kam; 

Hollitam – goonga maa 
suuđiiđo ley konngol maa 
E ley dewtere hollitiinde 
Miđa yiha Almasiihu.

Mary Ann Lathbury

Ngaree, ŋaamee

Dow njaareendi serra, mayo Galiili, бiya Laamđo 
immitiiđo oo ana woodi feere muuđum, tawee 

fay gooto wallaa watanoowo mo hayille. Ana moyya 
tawee yo cuundi beetee huulii taalibaaбe бee hađii бe 
yiitude ngonal Almasiihu mawngal ngal. Ana moyya 
tawee du gite maбe ruuhuuje đee yo udanoođe 
caggal mayde mako naawunde dow legal bardungal.

Nde wonoo iбe renti noku gooto ley laana 
awooбe, taalibaaбe tampuбe ana бatitoono leydi. Бee 
tawaama iбe naata iwude e golal jemma mo keбaali 
e muuđum fay huunde. E nde wonoo, oo torda ana 
mawni e maбe, goođo naati e ewnaade бe sera maayo 
ngoo: “sukaaбe, on ngalaa fay hunde ko ŋaamee na?” E 
hunduko oo gorko tawaađo ana darii serra maayo 
kaa haala yalti hono yamiroore laaбunde: “wedee bubi 
mon bange ŋaamo laana kaa e on kewtan”.

Nde Yuhana nanunoo konngol ngol ndee, đum 
nandinii-mo hono yaltuđo ley koyđol, mo seyii 
seyo mawngo: “yo Almasiihu!” E ley tijo heyđitiingo, 
taalibaaбe бee đowtanike kollite Almasiihu muuđum 

BAABUWOL 8

en e đon fuu bubi đii heewi liđi. Ley seyo mako 
mawngo, Piyer weddi hoore mum ley ndiyam đaa e 
endii e to Kalfaađo muuđum (Yuhana 21:11).

E dow mum, đum Almasiihu mo anoora imitiiđo 
jaati tawaano đo serra mayo ngoo. Mo huбii yiite, бe 
ngari бe huulii mo, mo ŋaagiiбe liingu e nde huunde 
fuu laandinii ndee, mo wihii бee worбe yolbuбe, 
kaa nodaango mako ko moyinoo: “Ngaree ŋaamee!” 
(Yuhana 21:12).

Gilaa ko foti duuбi ujunaaji điđi, ngon nodaagu 
ana woodi ewnaneede en. Nalaađe e ŋalaađe, Iisaa 
ana darii faa jooni serra njaarendi faa abada e ana 
nodda en, tawi tampere fuu woodanaa đum, ngareen 
ŋaamden e muuđum ŋamdu kamuuru ndu mo woni. 
Ayo yo Laamđo e hoore muuđum, Iisaa Almasiihu e 
kisinoowo meeđen, wonanđo en ŋamdu ko ŋaande 
fuu. Nduu ŋaamdu gonđinal meeđen ngal, yo 
konngol Laamđo, yo dewtere seniinde.

Wakatiwel seeđa, miđa noda on “heđidođon” 
e am, sonii mi heбii “kawron-ndiral” am e Laamđo. 
Ko woni e aniya am e haaltande on ko ngal kawrital 
gootamaawal hiini hoorewal yo sembiinde on e no 
hollitorii e wallude on jaabaade nodaango lobbo 
kalfaađo meeđen: “ngaree ŋaamee” kuđe điđi 
sertuđe woni ko tawaa ana dunca kam fecudude e 
mon, e biindol, oo wakati “kawrondiral”.

Arandeere: wayraađo, tawaađo ana janga đii binndi 
e baabuuji mum welliiđi fuu hollitii kam đum ana 
waawi laataade timinirooje ngel dewtel.

Điđaбere: From wakati e saatu, ley duuбijii keewuđi, 
mi heбii mbaliingu e andude hono foti Laamđo 
duhanii fedde muuđum, no hawndorii, sabu mi 
đowii waldeeji naa du dente ley wakati “kawrite” 
forbaaje.

Ley đee kawrite, waldeeji jamaa oo fuu ana 
waawunoo hollitaade, kaa tawee lamdataako lamdol 
fuu, so wanaa e Ruuhu-Ceniiđo e ley duhaawu 
deyiniingol; waajune fuu wađtaake. Miđen puđira 
wakati kawrital fuu e ley ŋaagunde forbaare men 
lamdoo Ruuhu Laamđo laatoo janginoowo amen, 
e nden men jangira e konngol towngol noku 
suбaađo oo. Gađa majum, men puđitotoo jannde 
noku cuбaađo oo hankasen, e nden men jangira 
konngol ngol e toowalla daađe amen aaya arano oo. 
Fade amen yaade yeeso e aayaaje joganđe đee, men 
taykiima fecere miniiti gooto deyinaare yalla gooto 
fuu ana waawa miilaade no lugiđiri ko noku oo dee 
duhoo e bangal gooto jangaađo oo e ndaarta yalla 
lamdi đii ngooti muuđum hollititeeđi en đimoođe 
ngol baabuwol ana jaaboo đum. Caggal oo wakati 
miilo luguđo e duhaade ley deyinaare, homo fuu 
kaŋum jey e ley rimđal wiide hono Ruuhu –Ceniiđo 
faminirii đum ko kabaaru oo aaya ley бernde 
muuđum. Gađa majum ko wartta dee woni, tawaađo 
ana бamta haala e ley walde ndee, ŋaagunde faa 
jaaboo ko Laamđo wihi koo non.

E ley ko haani wađeede hakunde, miđa miila ko 
hawradita faa gasa e bangal jannde dewtere seniinde 

Ngaree, ŋaamee

ley kawrite woni đum. Miđa yiđi ndeno tindinande 
jangooбe бee naftoroo ngel dewtel e janndeeji 
kawrite бe ngađa kawrite keewuđe đe ley muuđum 
ko бe ngađta yo tewtude no бe yotinirta tindinooje 
ndokaađe бe đe e oo noku. [So ođon kasindini e 
faabango fuu, ndaartee faabango đo hello 158 ngel 
dewtel.]

Ngoo miilo kawrondiral dente e Laamđo hewtirii 
kam e waajotoođo angleejo Thomas B. Rees, mo 
yawti handen, kaa Laamđo nafotirke mo e ley 
kawtiral sukaaбe jokolбe e ley noku dental gonđimбe 
đo tawaamin gonđinde. Lamdi đi Tom lamdotoono 
đii ana jeydi e ko hollitaa on đo baabu IV too.

Gilaa duuбi keewuđi, mi dowii kawrite hono 
đeeđoo, e ley taweede e ngonal yeeso Laamđo e 
bawđe Ruuhu mum goloowo ley бerđe. Caggal hono 
ngal kawrital ley dental batisaaбe Viktooriya to leydi 
Kanada, moodibo oo wii kam: “ngal kawrital abada 
mi yihaali hono muuđum e barkineede gila tawaamin 
wađde kawrite!”

Hono non du ley ngalluwal nayewal Urusaliima 
ngal, cagal ŋalaađe kawrite to dental Waalde 
Gonđimбe Nelaaбe, hooreejo kiđo jangidiraare 
dewtere seniinde tawaađo doon halfinii kam: “abada 
men бatitiraake hono nii e pinal ruuhuuwal, gaa, đo 
Yurusaliima!”

Ley dente gonđimбe, dente cuuđiiji, kawrite 
kabaaru dewtere seniinde naa du kawrite jokolбe, 
Laamđo tawaama so wiide ana barkina hetidiinбe, 
e dental kaŋum e feeremaaku, e dow no laatirii 
feeraaku, naa du e бattitoore konngol Laamđo.

So wiide, goonga miđa andita, e akude windude 
ko kabaaru wakati “kawrondiral” am e Almasiihu, 
naangude đo teki ana tiiđi e dow tiŋaade ko tawaa 
ana wađa hakunde yimбe, nguleefi e miijooji e jille 
бatitiije e wađde hono đeeđoo kuđe, ley battuuji 
jamaaji.

Mi haađan ndeno e kuđe yogaaje mawđe đe 
kanđen ŋiбude e muuđum.

1: Mi suбaake noku gođo mo yiđumin naa du 
laataniiđo kam ko woowaa. Miđa woodi e jangude 
oo wakati ley wakati am andiraađo “kawrondiral”, 
dewtere Pol điđaбere faade e Korintunkooбe.

2: Certol noku oo heyataa handen ko faa eđen mbiya 
en jangan aaya e aay.

3: E dow ko hokude on kabaaru wakati “kawrondiral 
am” so đum бollo (naa so đum wallaa) mi haaltanan ko 
aayaaji đi Ruuhu-Ceniiđo wuurnani ley бernde am.

4: Mi haalanam on ko konngol Almasiihu wađi e 
aniyaa am faa gasi nde jangumin e duhii min e haala 
kaa ndee e dow mballu lamdi haaltanaađi en đii.

Mi hollitan on kabaaru gollal hiini hoore am 
iwude e ceertol ngol, kaa miđa ndaarda on pati 
njegiton wakati “kawrondiral” e Laamđo yo hunde 
woodande gooto e feere. Miđa heбi tayoral kuđe 
ngurndam moođom đaa handen ana seerti e ko am 
koo. Miđa andi du kuđe hewtooje kam handen đee 
wanaa đum hewtata kam đoo yaade lebbi jeegom. 

Ngaree, ŋaamee

Ley jilli mako Laamđo ana yiđi hawrude e men e 
haalda e meeđen no wordiđen nii, to tawađen too, 
wanaa to tawanođen, wanaa to ngarten taweđen, 
wanaa du to gođo wartee tawee, kaa to tawađon. 
Sonii on jangii ko firtanii-min on koo, on tawete 
yeeso kuđe gođe sertuđe sane e ko jeydi e am koo. 
Sabu Laamđo haaldan e moođon speak fordude e ko 
kasindin- đaa e ley ngurndam maađa, yo onon woni 
ko mo wedii ngoo nodaango ŋaande fuu e wakati 
fuu: “Ngaree ŋaamee!”

Tayoral, dewtere ndee wanaa konngol wuurngol 
e bawđeewol tan; đum konngol du ngol Laamđo 
halfinirta e gooto fuu e amen! Sabu “konngol Laamđo 
yo wuurngol e nafamaawol… engol itta koro miilooji e 
aniyaaji gonđi e бernde” (Ibraninkooбe 4:12). Hođum 
wartta laatoo e ngeđu men?

E ley wakati jannde am handen, miđa janga 
dewtere heyre wiyetende King James. Miđa nodda 
on jooni kaa heđaade jannde nde warran-min 
wađande on ndee đo 2 Korintu suura 1. Udditee 
onon du dewte moođon.

Leeru joy subaka woodi. Mi uddii dambugal suudu 
am e uditimin dewtere am seniinde faa mi wonda 
min tan feere am e Laamđo.

Anii miilooji yogaaji tawaađi ana jokitoo kam fay 
so, e бernde udditiinde e dewtere udditiinde, mi 
naati e ley gonal yeeso Laamđo:

• Miđa wondi sugulla saabe naawalla wakatiijo 

e бeydotoođo mo gendam haani muŋude. 
Kabaaru ŋaw mako oo бeydike e ley đii 
yontereeji welliiđi.

• Miđa wondi e sugulla du andude yalla celal 
mako ko ngal ana mawni nafaaa faa mi 
waawaa darnude ŋalaađe no đati waajune 
nde min aninii wađde ndee yaarata e ley oo 
wakati. Wakatiiji e wellaade, nde Dorrote 
tordiima e ley dawallaaji amen, mi бamii aadi 
mi hollititaa mo e jamaa gollindiraare amen 
ndee, hono đum laatortoo jooni, Almasiihu?

• Ko peesotoo e бernde am, yo ko woodi wađde 
jooni leydi Kenya to tawanoomin gollirde e 
no barkinirii nii. Leydi ndii ana woni tiiđalla 
bonđo, e bangal hunde fuu; rafi kaalisi ana 
mawna yaade. Miđa yiđi wađde ko mbaawu-
min fuu faa mi walla бiбe leydi gollanooбe 
Almasiihu бee.

• Ley galle amen, hetude e bangal Dorote 
kaŋum e min, woбe e бatitiiбe amen bone ana 
woodi hewtude đum en no yaawiri naa du 
ŋabbi mawđi warruđi e timoođe muuđum. 
Saabe tiiđallaaji gollindiraare amen ndee 
e dawalaaji đi men andanaa no wađirta 
wakatiiji, e saabe du naawalaaji đi gendam 
tawidaa e muuđum đii, men mbaawaano 
laatanaade бe faabaango mawngo.

Ngaree, ŋaamee

Ŋaangunde
Aba, miđa yiđi yetude maa haande subaka nde 
wonoo a findinii kam beetee law. Miđa miila aniyaa 
maa wanaa haaldude e бernde am tan, kaa du yo 
barkinde jaбooбe cagal muuđum hetti-ndaade maa 
iwrude e oo wakati « kawro-ndiral » e бe nanaan 
ađa haalda e maбe e konngol maađa.

Ađa andi, Almasiihu yiđaađo ana tiiđi kam oo 
wakati taa mi waasa miilaade e ko бe cagal so бooyi, 
jangan đee tindinooje, kaa ko welli kam yo taweede 
ko maađa tan miilotoo-min. E nden, miđa ŋaagee 
ndokaa kam nebam maa e бernde am, miilooji 
am, windirgol am e ley laaбal, goonga e jiđal am 
gongaajo jeydal e maađa.

Miđa wiitoo hankasen yeeso maađa, ngurndam 
am ana suuđii e Almasiihu e Laamđo du. Miđa 
yetee saabe cuusal lobbal. Miđa barkinee Almasiihu 
yiđaađo fay so tawii mbiiđe am ley oo aduna ana 
jeydi e aniyaa hiini hoore am, dow kammu, an woni 
hooreejo yottinoowo sadaka am laatiiđi ŋaagundeeji 
am e jettooje am yeeso joođorgal baabiraađo, 
fordude e andal e kaŋum e muyđe maađa kiбo. 
Ndeno yo e ley seyo wardan min e haala maađa 
oo beetee: “udditin gite am faa mi taykitoo lobbere 
jamirooje maađa.

Handen, giđo jangoowo, miđa uddita dewtere 
seniinde e 2 Korintu 1, e mi jaangi seeđa, e konngol 

toowungol baabuwol ngol fuu. Mi jaangi no laaбiri, 
kaa tawee mi foođaake. Miđa ndarda on, ngađon 
hono mum.

Nde wonoo ko бooyaali, mi jaangii baabuwol 
ngol hono nii, mi hawnike e tagu lobbo taalibo Pol 
nde wonoo yo gollanoowo Almasiihu. dum ko woodii 
hollude woni wakati gondal am e Almasiihu handen 
ana heedani e jaabaade ngol lamdol jokoowol: tama 
misaalu joketeeđo ana e ley ngol certol?

Gila e jannde am suura oo fuu, Ruuhu – Ceniiđo 
sembinđinii бernde am jokude misaalu lobbo taalibo 
Pol. Miđa yiđi laataade golloowo Almasiihu mo hono 
mum wallaa, e fade am yaade yeeso e milaade ko 
ndee jannde no feccorii, miđa yiđi haaltande mo 
kabaaru majum.

Ŋaangunde
Almasiihu Iisaa, miđa yiđi tawee miđa miiloo ko 
maađa ley ngurndam golle am ko maa e ley alahaali 
gooto mo kewtu-miin ley settagol Pol. A waylii barke 
maa e ley ngurndam, no heewiri e miđa sunii 
taykaađe, ko бuri hewde đum laatike e bangal gooto 
miđa sunii faa sane e wiide maa wakati fuu, miđa 
yiđi wuurdide e maađa e wondude e maađa, nde 
tawaano sonii « hawrutude e jeydal e tordaaji ley đii 
aayaaji, miđa ŋaagee huulaakam e gondal maađa, 
e bawđe maađa, miđa ndaardee memitođaa kam 
hankasen yalla ngurndam am ana waylitoo yalla 
taguuji e miilooji am hiini hoore ana mbiđitee faa 
laaбa. Saabe anoora maa an tan. Aamiina.

Ngaree, ŋaamee

Jooni kaa, mi wirfoto e jannde am suura1, e mi 
wađiran đum aaya e aaya, miilo e miilo. E ley jannde 
am ndee, miđa woni e ley aniyaa ŋaagunde ndaardu-
min Ruuhu- Ceniiđo taa yoppa kam mi waasa 
kabaaru mo Laamđo yiđi yotiinde бernde am. Hono 
non, haala « yaa-warta » e Laamđo fuđan. Miđa yiđi 
watude hakille pati mi tawee miđa welloo no yaawiri 
e aayaaje đe andu-min faa gasi. Laamđo ana moyya 
tawee ana yiđi handen, wađde gooti maji no wuuriri 
ko am e no tijiraaka. Tama ana woodi e ngol certol 
miilo heso e Laamđo Baabiraađo?

Jannde
Aaya 3: Abbiraado joom-hinneeji fuu, Laamdo dokkoowo 
en sembe fuut.

Miđa hawnii e yiitude handen subaka ko kabaaru 
baabiraaku tawaađo ley oo aaya ana warra caggal 
aaya 2 oo, aaya mo hawrude e ko windaa ley dewtere 
am seniinde, ana waawi wiireede nii: “Laamđo e 
Baabiraađo Almasiihu meeđen Iisaa”. Miilee faa gasa e 
bangal majum: Laamđo e Baaba Almasiihu meeđen 
oo yo Baaba am min du « mo yurmende e mo 
kontoole fuu ». Mo kontoole fuu, Baaba am mo dow 
kamuuli ana hokka kam “neema e jam muuđum”.

Ŋaangunde
Baaba, miđa dicoo yeeso maa e dow andal e 
yetoore. Miđa barkinee saabe neema maa. Ađa 
hokka бernde am ko jeyđaa faa abada: jam maađa. 
E bangal neema maa e jam maađa, ađa yottina 

kam deyinaare e kawrital woodanđo maa gila 
abada. Halleluya! Golu ley бernde am jirgitiinde 
e suŋiliinde, e Ruuhu-Ceniiđo. Nde wonoo miđa 
turii yeeso maa hebiin ngurndam am soobewaaku e 
jam e dow ngonalla maa, miđa ŋaagee.

Jannde
Aaya 4: “kanko hontoowo men ley naawallaaji men fuu, 
yalla, e dow kontoole mo keбirten e mako enen e kohe meeđen 
eđen mbaawaa konten tawaaбe e sii naawalaaji fuu!”.

E ley miilaade bangal setanaade ko Pol, mi 
hollitan, ley aayaaje jogooje đee, konngi yogaaji 
đi mo naftortoo e jeyduđi e komte đe mo heбiri e 
Baabiraađo mo dow kamuuli: yo konngi hono “torda, 
sugulla, naawalla e juko mayde”. Ana way hono 
Ruuhu-Ceniiđo ana foođa hakille am e dow taweede 
đee kuđe yo kuđe kođeeje e bangal komti e julbal!

So mi yehii yeeso e jande am ndee, miđa yiha 
Pol wii đum fuu laatike dow sabaabu jangiinde 
en “taa ngađen jike meeđen e dow kohe meeđen, kaa e 
Laamđo imintinoowo mayбe” (aaya 4). Miđa yiha kasen 
ley mbiiđe aaya 4, sonii Pol tawaama ana hontiree 
Laamđo, wanaa saabe faa komtan đan laatoo e jeyal 
mako, kaa faa kanko mo waawaa homtude woбe 
kanko du. Miđa haani duhaade e bangal majum.

Ŋaangunde
Ayo, Almasiihu, wallaa fuu ko dulluđaa e kuđe 
ngurndam am đo tawaamin e soobee fuu miđa 

Ngaree, ŋaamee

ndaarta wadaande komtoole e tordiiбe. Sabi mi yiđii 
laataade komtoowo maađa e bangal gendam, so mo 
tawaama e naawalla wakati fuu ley tergal mako.

Бeydi hen, nde mi miilike e miliyonji yimбe tordiiбe 
tawaaбe e tiiđalaaji e kaŋum e ŋabi, hono yolbere, 
ŋaw naa du mayde, miđa ŋaagoo yo neema e jam 
maađa бamu loorde ley бernde am e yo tawegol 
maađa laatoo ko hollitii ley ngurndam am, yo dolle 
woбe đee laatoo ko newii e komtal maađa du yo 
yottiin wuuruбe e ley naawalaaji mawđi đii komte.

E ley ndee ŋaagunde, Almasiihu, miđa andita e no 
laaбiri komte maađa ana yootoo ley tordaaji fuu, 
no naawalla oo fotiri naawirde fuu. Hokam ndeno 
halfinaade e maađa faa hiбa kaa tawee wanaa e 
am, kaa e maađa.

E noku mo ngarđen e muuđum jooni oo, 
konngol Laamđo fuđi heбude joonde mawnde 
ley am. Mi anditii Pol e hoore muuđum tiiđalaaji 
heewuđi ana hipoono e muuđum no heewiri faa 
saabii mo бortaade hoolaare e hiini hoore mako. 
E dow sabaabu hođum ndeno wađi so miđa haani 
ŋuuŋude, sonii Laamđo e ley jilli muuđum jaбii 
tiiđalla e bonnde hawa hawtaare am?

Ŋaangunde
Ayo, Almasiihu, miđa barkinee ko jilli maađa ley 
ngurdam am. Fay nde wonoo ana tiiđi kam mi 
wađa e andal jamaa ndee ŋaagunde, miđa woodi 

sembinireede e ko Pol laatii neđo holitiiđo e bangal 
sugalaaji e naawalaaji muuđum. Wanaa kuđe 
lobbe ley ngurndam đee tan mo woodi haltaande 
en… e min du, ley to luggi e бernde am, miđa yiđi 
barkinde maa e wakatiiji feeremaakuuji đi yamii-
miin ley muuđum e ley gollaande maa, kaŋum 
e nirsooje бerđe đe podii-đaa mi hewta, e ley ko 
tawaa wakatiiji mi faamaka, e ley kuđe rafi hakille 
đe ngollu-miin e luutiiji đi ngađu-min e kaŋum 
e nde tawaa-miin saabe kuđe yogaaje mi wađii 
jike am e hiini hoore diina e wađde đum e maađa. 
Almasiihu e ley ngonalla maa ceniiđo, miđa wiitoo 
hono Pol nii mi yiđaa jike am fawoo e hiini hoore, 
kaa e maađa.

Mi jangitike ley ŋalaađe welliiđe đee mbiiđe Pol: 
neema mako ana heya kam. Miđa wiira e dow 
gonđinal aan e aan tan heyatta kam. Almasiihu 
yiđaađo, e ko tawaa konngi maa ana udditii yeeso 
am, miđa yiđi yettude maa – saabe ko danuđaa 
kam, ađa dana kam e a danam kam du – e 
hiini hoore am! Mi yetti maa, Almasiihu Iisaa 
saabe ko đam kisindam mawđan!

E jooni kaa Almasiihu, nde wonoo Ruuhu-Ceniiđo 
ana sembiinđina бernde am e sabaabu komtoole 
maađa, miđa tijee, yalla e no dartirii e jilli, mi 
waawa e ley ndee ŋalaande, yotiinde « komte » 
maa e mbaliigu maađa e бe kawritaan-miin e 
kasiindimбe e jilli maađa.

Ngaree, ŋaamee

Jannde
Aaya 11: “Onon e kohe moođon ođon paaboroo men e 
duhaawu… yimбe heewuбe…”

Miin miđa lamdoo hoore am hono gollal Pol ngal 
laatortoo no, sonii yimбe heewuбe tawaaka noo ana 
faaboo mo yeeso Almasiihu, ley duhaawu. Non du 
min e hoore am miđa lamdoo hođum laatotoo-miin 
sonii wayraaбe am heewuбe tawaaka ana duhanoo 
kam.

Ŋaangunde
Aba, miđa andita yo sabaabu ko jilli maađa 
wađaađo ley бernde sukaaбe maa heewuбe 
duhontooбe Dorote e min. Hono kaanirmin 
barkinirde maa saabe jilli lobbo!

Jooni, miđa wađa yeeso maa Laamđo e ley 
ŋaagunde wayraaбe am yogaaбe, e duhanaade бe 
fordude e ko Ruuhu-Ceniiđo wađii ley бernde am e 
kaŋum e fordude e konngol ngol jaangu-miin ngol. 
Miđa ŋaagoo Laamđo wadanna бe komte muuđum 
e sembe muuđum e du бe kalfinoo e mako faa hiбa.*

Jannde
Aaya 15, 17-18: “miđa yiđi adaade yaade to moođon 
tafoon… aniyaaji am đii tama yo aniyaaji fordude e giđaađe 
yonki?… konngol ngol me yottinii on ngol laataake ayo e 
wanaa.”

* Mido nyaage yeewa hello 160 e hello 161 faa keba ballal bange no 
nyaagorantoda wobbe.

Miđa naata e ley điiđoo miilooji. Pol ana wiyan-
noo sugulla muuđum gooto nde waran-noo Korintu 
yo wartude “e komte” e “sembinoore” e nafude du 
gonđimбe бe o yiđi. Mo wartaano faa mo hewta kaa, 
faa mo hoka taan. Mo hollitii du abada mo wađaali 
yeebo e laandino dawol mako. (Eđen njiya đoo en 
du yonaa ko lamdođen du “ko” homo darantoo sađa 
dawol ngol). Ana laaбi mo woodaano muyđe hiini 
hoore e dawol mako yaade Korintu.

Ŋaangunde
E dow bawđe Ruuhu e konngol maađa, Almasiihu, 
hollitan sonii e ley бernde am ana woodi aniyaaji 
saabotoođi tiiđalla gollude Ruuhu-Ceniiđo. Yo 
mi andutu hođum woni muyđe maađa e hoto 
haanu-miin gollaande maa oo nungu. Miđa miila, 
Almasiihu fay so gonđimбe Korintu tawaama ana 
faccitira aniyaaji Pol đii nde mo fađitti laabi dawol 
mako ngol ndee, omo heбiino tayoral e đowalla 
Ruuhu. Mi yettii maa Almasiihu, nde wonoo Pol, 
cagal nde wihunoo “ayo” waawi wiide “wanaa” 
e bangal laawol muuđum ngol, nde wonoo omo 
andi faa gasi haala ka mo yottinan-noo kaa abada 
wanaa ayo e wanaa, sabi e Almasiihu yo đum ayo 
wakati fuu faa abada. Waylito fuu woodaa ley 
бernde maađa. Almasiihu haala ka Pol waajotoono 
kaa ađa yotina đum gila abada. Mi yetti maa e 
dow taweede yo a hayre ngurndam am, e ley kuđe 
kewtooje kam waylititoođe, ley aduna mo aniyaaji 
đi darnuđen du waawi waylitaade. Almasiihu miđa 
hasiindini e andude muyđe maa. Rimđinaan e 

Ngaree, ŋaamee

aniyaaji darnaađi e dow yardanaade e ko yaafi naa 
du e nafaa hiini hoore. Wallam yaade e jeydude e 
maađa ŋaande fuu, miđa ŋaagee.

Jannde
Aaya 20: “aadiiji Laamđo đii fuu yo ayo e mako. Yo e mako 
du mbaawuđen wiirude Laamđo aamiina dow anoora 
maa”.

Nde wonoo miđa taykoo adiiji Laamđo đii ana 
hewta gooto fuu e meeđen faa woođi, lamdol am anii: 
tama aadi ana woodani kam e ley ngol certol?

Ŋaangunde
Aamiina oo wiiraama “e amen”? ». Almasiihu! 
Aadiiji Laamđo, e am! Aadiiji Laamđo “e 
Almasiihu”? “Aadiiji Laamđo đii fuu e 
Almasiihu”, kalfaađo? Ayo, kalfaađo, yetto ana 
woodani maa! Haande subaka ley tawalla maađa 
ceniiđo, miđa yiđi wiitaade “ayo” am e mi wada” 
dow muuđum Almasiihu. O Laamđo, miđa yiđi 
nafotiraade ko ndokuđaa kam e Almasiihu koo fuu, 
e mi waawaa miilaade no ngurndam am laatortoo 
бolum so wanaa ko maađa Almasiihu Iisaa, e 
maađa hunde fuu ko kasiindin-min faa mi yawta 
ko ndee ŋalaande tewtirta kam e ley kuđe, ley ita 
korooje e aniyaaji đi kawritan – min ana heбoo.

Jooni kaa, miđa welloo ley đowtanaare e yeto 
yeeso Almasiihu, sabi jam mako ana heewa yonki am. 
Mi andaa hođum laatotoo jaabaango ŋaagundeeji 

am, kaa ko đum woni miđa woodi jam Laamđo ley 
бernde am. Mi wađii wakati “kawrondiral” mo hono 
muuđum wallaa e Almasiihu. Anoora yo woodan 
innde maa! Nde wonoo haanden miđa naata e 
handen am, mi hewtirii Almasiihu ŋamdu konngol 
mako, ko mbaawu-miin jangirde ko ruuhu kaŋum 
e бernde am e hewtude miilo so mi waawi jaabaade 
kuđe ndee ŋalaande.

Hayya, haani miccitonen huunde nde teentili 
gollude ley nguurdam kala nyalooma fuu yo 
daartinde yonki men yeeso Laamdo.”

E ko warde e muuđum, Almasiihu ana nodda 
homo fuu e men ŋaande fuu ngaren, e nodirde en 
innde meeđen no moyiri: “War ŋaamu!”

Goonga maa faa abada oo hedoto; 
E nodooбe maa ađa hokka, kisindam; 
E tewtooбe maa, ađa wađana moyere; 
E yiituбe maa, keewalla.

Miđen ŋaamee, o an buuru ngurndam, 
E miđen ngullitoo cagal yaangee abadaajo e 
 maađa wakati fuu; 
Miđen njaree, an asol ngurndam, 
E yonkiiji amen đomđuđi, e maa 
 Yo foofitiinđi faa abada.

Bernard de Clairvaux

Ngaree, ŋaamee

Timoođe a

Taykitee: jannde dewtere seniinde 
ŋaande fuu ana moyya tawee 
nafataa non fuu? Kaa tawireede 
wakati “kawrondiral” ŋaande fuu e 
Almasiihu yo hunde nde kaanđen 
tewtude waajibi sonii mawnde men 
e bangal ruuhu ana sađi en.

Jannde dewtere
Lamdi yogaaji ani e bangal noku mo 
janngu đen faa keбiren e muuđum tino 
mawđo:

Homo ngol certol wondi?
Homo ngol certol wonani?
Hođi woni konngi kiбi đi winduđo oo 
naftorii?
Wakati homo ngol certol windaa?
Noku homo đum windaa?
Hođum wonoo fayda windegol 
majum?
E dow sabaabu homo đum windaa?
Hono ngol certol faamirtoo iwde e ko 
adii kaŋum e ko jokata koo?

“Tiinna yalla so a darike yeeso Laamđo, ađa 
laatoo golloowo jarranaađo mo golle mum 
hersinaali, laatođaa naftortoođo konngol 
goonga ngol no haaniri nii” (2 Timote 2:15).

Wakati Kawrondiral
Lamdi đi kaanđon lamditaa ley wakati 
moođon jannde e miilo ko konngol 
ngol, ley wakati “kawrondiral” moođon 
ŋaande fuu e Almasiihu:
Ley oo aaya tama ana woodi:

Luutal ngal kaanđen yopude?
Wonginoore?
Yamiroore nde kaanđen đowtanaade?
Misaalu lobbo mo kaanđen 
 đowtanaade?
Misaalu bonnđo mo en kaanaa jokude?
Miilo keso e bangal Laamđo 
 Baabiraađo?
Miilo keso e bangal Laamđo бiđo?
Miilo keso e bangal Laamđo Ruuhu- 
 Ceniiđo?
Jiidal kesal e neđaaku seyđaani?
Jiidal kesal e aniyaaji mako bonđi?
Jiidal kesal e hiilaaji mako bonđi?

“Ngađee ko konngol ngol wii on, pati kaađee 
e hettinaade ngol tan. So wanaa đum, 
on tawan on njayrii kohe moođon. Sabi 
kettintoođo konngol so waasa jokkude ngol, 
ana way hono no yeewoowo hoore muuđum 
e timtorgal so yiya no yeeso mum tagiraa. 
Caggal mo yii hoore mako, o wittii, oon wakati 
fuu o yeggitata no o way. Kaa oon yeewoowo 
sariya kiбuđo dimđinoowo oo, so tiinike e 
mum, so tuugike đum, laatoto hono golliroowo 
konngol ngol, wanaa hono naanoowo ngol 
tan so yeggita. Laamđo wađan barke e golle 
mako fuu.” (Yaakuba 1:22,25).

Timoođe C

ĐOWTO ŊAANGUNDE ŊAANDE FUU

Faa men keбa mballiigu e ley ŋaagundeeji amen 
ŋaande fuu, miin e gendam men kollitii đowtanaare 
ŋaande fuu e bangal ko waajotoođo Thomas B. Rees 
holliti koo caggal nde gonđiin miin ana foti duuбi 
joy jooni. Ko mo wihii koo ana hollitoo hono nii 
en: L ana 50 altineere M ana woodani gollanooбe 
Almasiihu, nii yaade.

Nde woodunoo mi wuurnii yonki am ley 
konngol Laamđo e duhii min gila hoore faa бernde, 
ŋaagunde wuurnde. Fade muuđum laataade hunde 
tawaangal ŋalooma fuu, ŋaaginaade woбe laatoto 
wakati yettoore, e ŋaagunde e hino e bangal woбe, ko 
heyđintoo e juutata. Fay so tawii men ngoodaa e ley 
dewtel ŋaagundeeji đii to wiindaa e bangal majum, 
međen koolii Ruuhu – Ceniiđo faa men juutina 
wakati ŋaagunde amen e ley muuyo ŋaagunde 
hasindinaande fuu.

“Pati fay huunde suŋlina on abada, ko haani dee: 
ŋaagoree Laamđo haajuuji mon fuu duhaawu 
gonduđo e jetooje.” (Filip. 4:6).

N.B: Ngol đowtol ŋaagundeeji ŋaande fuu, haanaa 
ko bona ŋaagundeeji yogaaji đii hetude e бe 
ŋaagantođon ŋaande fuu бee.

Altine
Gollanooбe Laamđo

Golanooбe бe L aamđo 
wađii ley бernde meeđen 
duhananođen đum en.

Taalata
Yeto Laamđo

Wakati cuбaađo yeto e đowto 
ko mo woni, e ko mo jogii, 
ko mo wađi, ko mo warta mo 
wađa, ko mo hoki du fuu

Alarba
Gollooб

Moodibaaбe, waajotooбe, 
janginooбe konngol e golooбe 
gonđimбe.

Alkamiisa
Golle (ko haani)

Golle cuuđi, golle kabaaru 
lobbo, golle kaalisi, e ko 
naandi…

Aljuma
Galle

Galle amen e galle yaajuđo 
бeydo ngoniiбe e ley marala 
amen, nde wonoo miin 
e Dorote e sukaaбe am e 
sukaaбe amen mawбe e 
Almasiihu.

Asaweere
Luutuбe

Golal “ndaartugol Laamđo” 
e ley aduna, yimбe бe min 
kawri e muuđum ley bolli e 
бe min setanii ko Almasiihu, 
yimбe galle бe gonđinaa e 
Almasiihu.

Alam
Seniibe

Njardaniiбe Almasiihu ko 
бooyaali e бe andan бeen, 
jeydaaбe e ley ŋaagunde, 
e бe Laamđo barkinirii en 
ngurndameej i  meeđen; 
gonđimбe tordaaбe – e 
bangal бe ndaardirten no 
moyyiri kabaaru – e, pinal 
dental handen.

Dr Richard A. Bennett débuta sa carrière comme architecte urbaniste. C’est durant sa 
formation qu’il expérimenta la puissance de Dieu d’une manière qui transforma sa vie. 
Par la suite, il démissionnera de son poste au sein du Conseil municipal anglais pour 
entreprendre des études bibliques aux U.S.A.

Laïc enthousiaste dans ses débuts, Richard Bennett a partagé et, depuis 1946 partage 
les préceptes de la Bible avec des auditeurs qui lui sont reconnaissants. Pendant au 
moins une vingtaine d'années, sa voix a été régulièrement entendue en Europe, en 
Afrique, en Asie et en Amérique Centrale et Latine par le biais de Trans World Radio et 
de Far East Broadcasting Corporation.

Depuis qu'ils se sont mariés en 1958, Richard et Dorothée servent ensemble leur Dieu 
avec joie. Aux côtés de Richard, mais sur sa propre initiative, Dorothée a exerce un 
ministère très efficace auprès des femmes.

Ces dernières années, ils ont étendu leur ministère, en tant que conférenciers, à des 
pays et à des peuples qu’ils n’avaient pas encore visités. Durant leurs voyages dans 
les pays en voie de développement, ils étaient remplis de joie devant la soif spirituelle 
éprouvée par beaucoup de populations rencontrées. Mais leur joie était mêlée à un 
chagrin quand ils voyaient les vies de bon nombre de ces populations qui sont leurs 
semblables réduites à la pauvreté, à la faim et à la privation. L’amour de Dieu pour 
ces peuples motiva Richard et Dorothée à leur envoyer des ressources spirituelles et 
matérielles afin de les aider.

Cependant, pas seulement dans les pays en voie de développement, dans les pays 
industrialisés aussi, les Bennetts sont heureux de rencontrer de plus en plus de gens 
qui aspirent intérieurement à une relation d'intimité avec Dieu. Plusieurs d’entre eux 
se posent des questions.

Y a-t-il des réponses dignes de foi aux questions les plus importantes de la vie ? Richard 
Bennett est convaincu que Dieu lui-même a donné ces réponses. C’est pourquoi il a 
écrit A la Recherche de Dieu.

“A la Recherche de Dieu ... aidera plusieurs à établir la base d’une bonne vie chrétienne.”
Feu Rev. Stephen Boakye-Yiadom

Trans World Radio, Afrique

